
Монгол Улсын Их Хурлын 2016 оны ээлжит бус чуулганы 

9 дүгээр сарын 01-ний өдөр /Лхагва гараг/-ийн 

нэгдсэн хуралдааны гар тэмдэглэл

Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 76 гишүүнээс 39 гишүүн ирж, 51.3 хувийн ирцтэйгээр хуралдаан 17 цаг 30 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 

Чөлөөтэй: Ж.Ганбаатар, Н.Номтойбаяр, Я.Содбаатар, О.Содбилэг, Н.Энхболд;


Тасалсан: О.Баасанхүү, С.Батболд, Б.Баттөмөр, Д.Гантулга, Ц.Гарамжав, С.Жавхлан, Ц.Мөнх-Оргил, Б.Наранхүү, Л.Оюун-Эрдэнэ, Н.Оюундарь, А.Сүхбат, Ч.Улаан, Ч.Хүрэлбаатар;


Хоцорсон: Т.Аюурсайхан-1 цаг 24 минут, Н.Учрал-39 минут, Д.Цогтбаатар-22 минут, С.Чинзориг-49 минут, Б.Энх-Амгалан-44 минут, С.Эрдэнэ-1 цаг 49 минут.

Нэг.Монголбанкны Дэд ерөнхийлөгчийг үүрэгт ажлаас нь чөлөөлөх, томилох тухай асуудал
Хэлэлцэж буй асуудалтай холбогдуулан Монголбанкны Ерөнхийлөгч Н.Баяртсайхан, Монголбанкны Дэд ерөнхийлөгчид нэр дэвшигч Б.Лхагвасүрэн нар оролцов. 


Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Н.Эрдэнэцэцэг нар байлцав. 

Монголбанкны Дэд ерөнхийлөгч Э.Батшугарын гаргасан өргөдөл болон Монголбанкны Дэд ерөнхийлөгчид нэр дэвшүүлэх, томилох тухай саналыг Монголбанкны Ерөнхийлөгч Н.Баяртсайхан танилцуулав.

Монголбанкны Дэд ерөнхийлөгчийн үүрэгт ажлаас чөлөөлөх тухай асуудлаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Л.Элдэв-Очир, Монголбанкны Дэд ерөнхийлөгчийн үүрэгт ажилд томилох тухай асуудлаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Д.Тэрбишдагва нар танилцуулав.

Нэр дэвшигч болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт болон санал гараагүй болно.


М.Энхболд: - Монголбанкны Дэд ерөнхийлөгчийн албан тушаалаас Энхбаярын Батшугарыг чөлөөлөх саналыг дэмжье гэсэн санал хураалт явуулъя. 

Зөвшөөрсөн:
39


Татгалзсан:

 9


Бүгд:


48


81.2 хувийн саналаар дэмжигдлээ.

Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.2-т заасны дагуу чөлөөлөх саналыг хуралдаанд оролцсон гишүүдийн олонхи дэмжсэн тул энэ тухай Улсын Их Хурлын тогтоол батлагдсанд тооцлоо. 

М.Энхболд: - Монголбанкны Дэд ерөнхийлөгчөөр Бядрангийн Лхагвасүрэнг томилох саналыг дэмжье гэсэн санал хураалт явуулъя. 

Зөвшөөрсөн:
41

Татгалзсан:

 8


Бүгд:


49

81.7 хувийн саналаар дэмжигдлээ. 

Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.2-т заасны дагуу томилох саналыг хуралдаанд оролцсон гишүүдийн олонхи дэмжсэн тул энэ тухай Улсын Их Хурлын тогтоол батлагдсанд тооцлоо.

Улсын Их Хурлын дарга М.Энхболд Монголбанкны Дэд ерөнхийлөгчийн албан тушаалаас чөлөөлөх тухай Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /17:40/

Монголбанкны Дэд Ерөнхийлөгчийг томилох тухай Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай  танилцлаа. /17:42/

Улсын Их Хурлын дарга М.Энхболд шинээр сонгогдсон Монголбанкны Дэд ерөнхийлөгчид баяр хүргэж, ажлын амжилт хүсэв.

Уг асуудлыг 17 цаг 42 минутад хэлэлцэж дуусав.

Хоёр.Уур амьсгалын өөрчлөлтийн тухай Нэгдсэн Үндэстний Байгууллагын суурь конвенцийн Парисын хэлэлцээрийг соёрхон батлах тухай хуулийн төсөл /Засгийн газар 2016.08.23-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Байгаль орчин, аялал жуулчлалын сайд Д.Оюунхорол, Байгаль орчин, аялал жуулчлалын яамны Төрийн удирдлагын газрын дарга Х.Батжаргал, Уур амьсгалын өөрчлөлт, гадаад хамтын ажиллагааны хэлтсийн мэргэжилтэн Ц.Гэрэлт-Од, Уур амьсгалын конвенцийн үндэсний зохицуулагч З.Батжаргал нар оролцов.
Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт С.Эрдэнэчимэг нар байлцав.

Хууль санаачлагчийн илтгэлийг Байгаль орчин, аялал жуулчлалын сайд Д.Оюунхорол, Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Ц.Цогзолмаа нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ж.Бат-Эрдэнийн тавьсан асуултад Байгаль орчин, аялал жуулчлалын сайд Д.Оюунхорол хариулж, тайлбар хийв. 

Улсын Их Хурлын гишүүн Д.Лүндээжанцан, Ж.Энхбаяр нар үг хэлэв.
М.Энхболд: -  Байнгын хорооны саналаар Уур амьсгалын өөрчлөлтийн тухай Нэгдсэн Үндэстний Байгууллагын суурь конвенцийн Парисын хэлэлцээрийг соёрхон батлах тухай хуулийн төслийг баталъя гэсэн саналыг дэмжье гэсэн санал хураалт явуулъя. 

Зөвшөөрсөн:
40


Татгалзсан:

10


Бүгд:


50

80.0 хувийн саналаар дэмжигдлээ.
Уг асуудлыг 18 цаг 15 минутад хэлэлцэж дуусав.

Гурав.Монгол Улсын Батлан хамгаалах тухай /шинэчилсэн найруулга/ болон холбогдох бусад хуулиудын төсөл /Монгол Улсын Ерөнхийлөгч 2016.02.12-ны өдөр өргөн мэдүүлсэн, эцсийн хэлэлцүүлэг/ 
Хэлэлцэж буй асуудалтай холбогдуулан Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Ерөнхийлөгчийн Гадаад бодлогын зөвлөх А.Баттөр, Ерөнхийлөгчийн Тамгын газрын ахлах референт Ж.Амгалан, Үндэсний аюулгүй байдлын зөвлөлийн ажлын албаны ахлах референт Н.Амарсайхан, мөн зөвлөлийн референт Л.Болдбаатар, Батлан хамгаалахын дэд сайд Т.Дуламдорж, Батлан хамгаалах яамны төрийн нарийн бичгийн дарга, хурандаа Б.Батсайхан, мөн яамны Стратегийн бодлого, төлөвлөлтийн газрын дарга, бригадын генерал Г.Сайханбаяр, мөн газрын ахлах мэргэжилтэн, дэд хурандаа Г.Энхболд, Төрийн захиргааны удирдлагын газрын дарга, хошууч генерал З.Болдбаатар, Гадаад харилцаа, хамтын ажиллагааны газрын дарга, бригадын генерал Ч.Сосорбарам, Зэвсэгт хүчний Жанжин штабын дарга, хошууч генерал Д.Даваа, мөн штабын дэд дарга, хошууч генерал Р.Сүхбат, Ерөнхий зориулалтын цэргийн командлагч, бригадын генерал Б.Амгаланбаатар, Хил хамгаалах ерөнхий газрын орлогч дарга, бригадын генерал Ч.Сайнтөр, Онцгой байдлын ерөнхий газрын дарга, бригадын генерал Т.Бадрал, мөн газрын Бодлого зохицуулалт, хамтын ажиллагааны газрын дарга Ц.Ганзориг, Геополитикийн судалгааны хүрээлэнгийн  захирал П.Мягмар, Батлан хамгаалахын эрдэм шинжилгээний хүрээлэнгийн судлаач, профессор Ц.Дашзэвэг нар оролцов. 

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт С.Эрдэнэчимэг нар байлцав.
Төслийг эцсийн хэлэлцүүлэгт бэлтгэсэн тухай Аюулгүй байдал, гадаад бодлогын байнгын хорооноос гаргасан танилцуулгыг Улсын Их Хурлын гишүүн Ж.Энхбаяр танилцуулав.
Байнгын хорооны танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Монгол Улсын Батлан хамгаалах тухай /шинэчилсэн найруулга/ болон холбогдох бусад хуулиудын төслийн талаар Аюулгүй байдал, гадаад бодлогын байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

М.Энхболд: -1.Төслийн 9 дүгээр зүйлийн 9.3 дахь хэсгийн “Цэргийн мэргэжлийн дээд удирдлагыг” гэснийг “Төрийн цэргийн байгууллын цэргийн мэргэжлийн удирдлагыг” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:
32

Татгалзсан:

15


Бүгд:


47


68.1 хувийн саналаар дэмжигдлээ.
Найруулгын саналуудыг бүхэлд нь уншиж, нэг санал хураалт явуулав.

М.Энхболд: -1.Төслийн 2 дугаар зүйлийн 2.1 дэх хэсгийн “тэдгээртэй” гэснийг “эдгээр хуультай” гэж, “тогтоомжуудаас” гэснийг “тогтоомжийн бусад актаас” гэж тус тус өөрчлөх.

2.Төслийн 2 дугаар зүйлийн 2.2 дахь хэсгийн “нэгдэн орсон” гэснийг хасах.

3.Төслийн 3 дугаар зүйлийн гарчгийн “Хуулийн нэр томьёо” гэснийг “Хуулийн нэр томьёоны тодорхойлолт” гэж өөрчлөх. 

4.Төслийн 3 дугаар зүйлийн 3.1.6 дахь заалтын “нийгэм, эдийн засгийн” гэснийг “эдийн засаг, нийгмийн” гэж өөрчлөх.

5.Төслийн 4 дүгээр зүйлийн 4.1.1 дэх заалтын “улс, үндэснийхээ” гэснийг “үндэсний” гэж өөрчлөх.

6.Төслийн 5 дугаар зүйлийн 5.1 дэх хэсгийн “байна” гэснийг “мөн” гэж өөрчлөх.

7.Төслийн 6 дугаар зүйлийн 6.2 дахь хэсгийн “хамгаална. Шаардлагатай” гэснийг “хамгаалах бөгөөд шаардлагатай” гэж өөрчлөх.

8.Төслийн 7 дугаар зүйлийн 7.3 дахь хэсгийг доор дурдсан агуулгатай 7.3, 7.4 дэх хэсэг болгон өөрчлөх:

“7.3.Орон нутгийн хамгаалалт нь Монгол Улсын өөрийгөө хамгаалах стратеги бөгөөд төрийн бүх шатны байгууллагын хамтын ажиллагаа, бүх нийтийн оролцоонд тулгуурлана. 

7.4.Орон нутгийн хамгаалалтын харилцааг хуулиар зохицуулна.”

9.Төслийн 7 дугаар зүйлийн 7.4 дэх хэсгийн “юм.” гэснийг “мөн бөгөөд” гэж өөрчлөх.

10.Төслийн 7 дугаар зүйлийн 7.5 дахь хэсгийг доор дурдсан агуулгатай 7.6, 7.7 дэх хэсэг болгон өөрчлөх:
“7.6.Монгол Улс нэгдсэн удирдлага, төлөвлөлт бүхий дайчилгааны тогтолцоог бүрдүүлнэ. 

7.7.Дайчилгааны бэлтгэлийг хангах, дайчилгаа явуулах харилцааг хуулиар зохицуулна.”


11.Төслийн 9 дүгээр зүйлийн 9.1.2 дахь заалтын “бусад улс оронтой маргаантай асуудлыг” гэснийг “маргаантай асуудлыг бусад улстай” гэж өөрчлөх.

12.Төслийн 9 дүгээр зүйлийн 9.1.9 дэх заалтын “улсын” гэснийг хасах.

13.Төслийн Гуравдугаар бүлгийн гарчигны “, ЧИГ ҮҮРЭГ” гэснийг хасах.

14.Төслийн 10 дугаар зүйлийн 10.1 дэх хэсгийн “Ерөнхийлөгч” гэсний дараа “нь” гэж нэмэх.

15.Төслийн 13 дугаар зүйлийн 13.3.4 дэх заалтын “хууль ёсны эрх, ашиг сонирхолыг” гэснийг “эрх, хууль ёсны ашиг сонирхолыг” гэж өөрчлөх.

16.Төслийн 13 дугаар зүйлийн 13.3.9 дэх заалтын “дарга нарыг мэргэжлийн арга зүйгээр хангах” гэснийг “даргыг мэргэжил, арга зүйн удирдлагаар хангах” гэж өөрчлөх.

17.Төслийн 13 дугаар зүйлийн 13.3.14 дэх заалтын “хэрэгсэл” гэснийг “хэрэглэл” гэж өөрчлөх.

18.Төслийн Дөрөвдүгээр бүлгийн нэрний “ИРГЭДИЙН” гэснийг “ИРГЭНИЙ” гэж өөрчлөх.

19.Төслийн 15 дугаар зүйлийн 15.1 дэх хэсгийн “Засаг дарга” гэсний өмнө “Батлан хамгаалах талаар бүх шатны” гэж нэмэх.

20.Төслийн 16 дугаар зүйлийн 16.1 дэх хэсгийн “аж ахуйн нэгж” гэсний өмнө “Батлан хамгаалах талаар” гэж нэмэх.

21.Төслийн 17 дугаар зүйлийн 17.2 дахь хэсгийн “цэргийн үүргээ” гэснийг “цэргийн алба хаах үүргээ” гэж өөрчлөх.

22.Төслийн 19 дүгээр зүйлийн 19.1 дэх хэсгийн “Монгол Улсын” гэснийг “холбогдох” гэж өөрчлөх.

23.Төслийн 19 дүгээр зүйлийн 19.1 дэх хэсгийн “заасны дагуу эрүүгийн болон захиргааны” гэснийг “заасан” гэж өөрчлөх гэсэн найруулгын саналуудыг дэмжье гэсэн санал хураалт явуулъя.

Зөвшөөрсөн:
34

Татгалзсан:

14


Бүгд:


48

70.8 хувийн саналаар найруулгын санал дэмжигдлээ.

М.Энхболд: -  Байнгын хорооны саналаар Монгол Улсын Батлан хамгаалах тухай /шинэчилсэн найруулга/ хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
37


Татгалзсан:

12


Бүгд:


49

75.5 хувийн саналаар хууль батлагдлаа.
Дагалдан өргөн мэдүүлсэн хуулиудын төслийг батлах санал хураалт явуулав.

М.Энхболд: - 1.Монгол Улсын Батлан хамгаалах тухай хууль хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
36


Татгалзсан:

14


Бүгд:


50

72.0 хувийн саналаар хууль батлагдлаа.


2.Дайчилгааны тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
37


Татгалзсан:

13


Бүгд:


50

74.0 хувийн саналаар хууль батлагдлаа.


3.Монгол Улсын Ерөнхийлөгчийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
35


Татгалзсан:

14


Бүгд:


49

71.4 хувийн саналаар хууль батлагдлаа.


4.Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
36


Татгалзсан:

11


Бүгд:


47

74.5 хувийн саналаар хууль батлагдлаа.


5.Дипломат албаны тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
38


Татгалзсан:

 9


Бүгд:


47

80.9 хувийн саналаар хууль батлагдлаа.


6.Засгийн газрын тусгай сангийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
38


Татгалзсан:

 9


Бүгд:


47

80.9 хувийн саналаар хууль батлагдлаа.

7.Иргэний хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
38


Татгалзсан:

 9


Бүгд:


47

80.9 хувийн саналаар хууль батлагдлаа.


8.Улсын тэмдэгтийн хураамжийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
36


Татгалзсан:

 9


Бүгд:


45

80.0 хувийн саналаар хууль батлагдлаа.

9.Хуульчийн эрх зүйн байдлын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
35


Татгалзсан:

10


Бүгд:


45

77.8 хувийн саналаар хууль батлагдлаа.


10.Хүн ам, орон сууцны улсын тооллогын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
36


Татгалзсан:

 9


Бүгд:


45

80.0 хувийн саналаар хууль батлагдлаа.


11.Шүүхийн иргэдийн төлөөлөгчийн эрх зүйн байдлын тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
39


Татгалзсан:

 8


Бүгд:


47

83.0 хувийн саналаар хууль батлагдлаа.

Уг асуудлыг 18 цаг 30 минутад хэлэлцэж дуусав.

Дөрөв.Зэвсэгт хүчний тухай /шинэчилсэн найруулга/ болон холбогдох бусад хуулиудын төсөл /Монгол Улсын Ерөнхийлөгч 2016.02.12-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Ерөнхийлөгчийн Гадаад бодлогын зөвлөх А.Баттөр, Ерөнхийлөгчийн Тамгын газрын ахлах референт Ж.Амгалан, Үндэсний аюулгүй байдлын зөвлөлийн ажлын албаны ахлах референт Н.Амарсайхан, мөн зөвлөлийн референт Л.Болдбаатар, Батлан хамгаалахын дэд сайд Т.Дуламдорж, Батлан хамгаалах яамны төрийн нарийн бичгийн дарга, хурандаа Б.Батсайхан, мөн яамны Стратегийн бодлого, төлөвлөлтийн газрын дарга, бригадын генерал Г.Сайханбаяр, мөн газрын ахлах мэргэжилтэн, дэд хурандаа Г.Энхболд, Төрийн захиргааны удирдлагын газрын дарга, хошууч генерал З.Болдбаатар, Гадаад харилцаа, хамтын ажиллагааны газрын дарга, бригадын генерал Ч.Сосорбарам, Зэвсэгт хүчний Жанжин штабын дарга, хошууч генерал Д.Даваа, мөн штабын дэд дарга, хошууч генерал Р.Сүхбат, Ерөнхий зориулалтын цэргийн командлагч, бригадын генерал Б.Амгаланбаатар, Хил хамгаалах ерөнхий газрын орлогч дарга, бригадын генерал Ч.Сайнтөр, Онцгой байдлын ерөнхий газрын дарга, бригадын генерал Т.Бадрал, мөн газрын Бодлого зохицуулалт, хамтын ажиллагааны газрын дарга Ц.Ганзориг, Геополитикийн судалгааны хүрээлэнгийн захирал П.Мягмар, Батлан хамгаалахын эрдэм шинжилгээний хүрээлэнгийн судлаач, профессор Ц.Дашзэвэг нар оролцов. 

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт С.Эрдэнэчимэг нар байлцав.
Төслийг эцсийн хэлэлцүүлэгт бэлтгэсэн тухай Аюулгүй байдал, гадаад бодлогын байнгын хорооноос гаргасан танилцуулгыг Улсын Их Хурлын гишүүн Ж.Энхбаяр танилцуулав.
Байнгын хорооны танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Зэвсэгт хүчний тухай /шинэчилсэн найруулга/ болон холбогдох бусад хуулиудын төслийн талаар Аюулгүй байдал, гадаад бодлогын байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

М.Энхболд: -1. Төслийн 14 дүгээр зүйлийн “тагнуулын байгууллагын үйл ажиллагаанд холбогдох асуудлаар дэмжлэг үзүүлэх, хамтран ажиллах” гэсэн 14.2.23 дахь заалтыг хасах гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:
36

Татгалзсан:

11


Бүгд:


47


76.6 хувийн саналаар дэмжигдлээ.
2.Төслийн 10 дугаар зүйлд доор дурьдсан агуулгатай 10.1.8 дахь заалт нэмэх:
“10.1.8.улсад онцгой нөхцөл байдал үүссэн тохиолдолд хугацаат цэргийн алба хаах хугацааг гурван сараас дээш хугацаагаар сунгах.” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:
37

Татгалзсан:

10


Бүгд:


47

78.4 хувийн саналаар дэмжигдлээ.
3.Төслийн хамт өргөн мэдүүлсэн “Монгол Улсын үндэсний аюулгүй байдлын зөвлөлийн тухай хуульд өөрчлөлт оруулах тухай” хуулийн төслийг буцаах гэсэн саналыг дэмжье гэсэн санал хураалт явуулъя. 


Зөвшөөрсөн:
36

Татгалзсан:

11


Бүгд:


47

76.6 хувийн саналаар дэмжигдлээ.
4.Төслийн хамт өргөн мэдүүлсэн “Галт зэвсгийн тухай хуульд өөрчлөлт оруулах тухай” хуулийн төслийг буцаах гэсэн саналыг дэмжье гэсэн санал хураалт явуулъя. 


Зөвшөөрсөн:
38

Татгалзсан:

10


Бүгд:


48

79.2 хувийн саналаар дэмжигдлээ.
5.Төслийн хамт өргөн мэдүүлсэн “Тагнуулын байгууллагын тухай хуульд өөрчлөлт оруулах тухай” хуулийн төслийг буцаах гэсэн саналыг дэмжье гэсэн санал хураалт явуулъя. 


Зөвшөөрсөн:
36

Татгалзсан:

12


Бүгд:


48

75.0 хувийн саналаар дэмжигдлээ.
Найруулгын саналуудыг бүхэлд нь уншиж, нэг санал хураалт явуулав.

М.Энхболд: - 1.Төслийн 1 дүгээр зүйлийн 1.1 дэх хэсгийн “удирдлагын эрх, чиг үүргийг” гэснийг “удирдлагын бүрэн эрхийг” гэж өөрчлөх.

2.Төслийн 2 дугаар зүйлийн 2.1 дэх хэсгийн “тэдгээртэй” гэснийг “эдгээр хуультай” гэж, “тогтоомжуудаас” гэснийг “тогтоомжийн бусад актаас” гэж тус тус өөрчлөх.


3.Төслийн 2 дугаар зүйлийн 2.2 дахь хэсгийн “нэгдэн орсон” гэснийг хасах.

4.Төслийн 2 дугаар зүйлийн 2.2 дахь хэсгийн “тухайн” гэснийг “олон улсын” гэж өөрчлөх.


5.Төслийн 3 дугаар зүйлийн 3.1.7 дахь заалтын “эсвэл” гэснийг “эсхүл” гэж өөрчлөх.


6.Төслийн 3 дугаар зүйлийн 3.1.7 дахь заалтын “зэвсэгт хүчний” гэснийг “энэ” гэж өөрчлөх.


7.Төслийн 3 дугаар зүйлийн 3.1.11 дэх заалтын “тушаалтнуудын” гэснийг “тушаалтны” гэж, мөн зүйлийн 3.1.14 дэх заалтын “салбаруудыг” гэснийг “салбарыг” гэж, “салбаруудад” гэснийг “салбарт” гэж тус тус өөрчлөх.


8.Төслийн 3 дугаар зүйлийн 3.1.15 дахь заалтын “район” гэснийг “талбар” гэж өөрчлөх.


9.Төслийн 4 дүгээр зүйлийн 4.4 дэх хэсгийн “Үндсэн хуулиар” гэсний өмнө “Монгол Улсын” гэж нэмэх.

10.Төслийн 4 дүгээр зүйлийн 4.4 дэх хэсгийн “иргэдийн” гэснийг “иргэний” гэж өөрчлөх.

11.Төслийн 6 дугаар зүйлийн 6.2 дахь хэсгийн “хуулийн” гэснийг “зүйлийн” гэж өөрчлөх.

12.Төслийн 7 дугаар зүйлийн 7.4 дэх хэсгийн “ангиуд” гэснийг “анги нь” гэж өөрчлөх.

13.Төслийн 8 дугаар зүйлийн 8.2 дахь хэсгийн “тогтооно” гэснийг “зохицуулна” гэж өөрчлөх.

14.Төслийн 9 дүгээр зүйлийн 9.2 дахь хэсгийн “эрх, чиг үүргийнхээ” гэснийг “эрхийнхээ” гэж өөрчлөх.

15.Төслийн 13 дугаар зүйлийн 13.1.2 дахь заалтын “зэргүүдэд” гэснийг “зэрэгт” гэж өөрчлөх.

16.Төслийн 15 дугаар зүйлийн 15.4.10 дахь хэсгийн “холбоотой” гэснийг “холбогдох” гэж өөрчлөх.

17.Төслийн 16 дугаар зүйлийн гарчгийн “эрх, үүрэг” гэснийг “бүрэн эрх” гэж өөрчлөх.

18.Төслийн 16 дугаар зүйлийн 16.1 дэх хэсгийн “цэргийн мэргэжлийн дээд удирдлагыг” гэснийг “цэргийн захиргааны удирдлагыг” гэж өөрчлөх.

19.Төслийн 17 дугаар зүйлийн 17.2 дахь хэсгийн “буй” гэснийг “байгаа” гэж өөрчлөх.

20.Төслийн 19 дүгээр зүйлийн 19.1 дэх хэсгийн “Монгол Улсын” гэснийг “холбогдох” гэж өөрчлөх.

21.Төслийн 19 дүгээр зүйлийн 19.1 дэх хэсгийн “зааснаар” гэснийг “заасан” гэж өөрчлөх гэсэн найруулгын саналуудыг дэмжье гэсэн санал хураалт явуулъя.

Зөвшөөрсөн:
38

Татгалзсан:

10


Бүгд:


48

79.2 хувийн саналаар найруулгын санал дэмжигдлээ.

М.Энхболд: -  Байнгын хорооны саналаар Зэвсэгт хүчний тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
38


Татгалзсан:

10


Бүгд:


48

79.2 хувийн саналаар хууль батлагдлаа.
Дагалдан өргөн мэдүүлсэн хуулиудын төслийг батлах санал хураалт явуулав.

М.Энхболд - 1.Зэвсэгт хүчний тухай хууль хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
38


Татгалзсан:

10


Бүгд:


48

79.2 хувийн саналаар хууль батлагдлаа.

2.Геодези, зураг зүйн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
38


Татгалзсан:

10


Бүгд:


48

79.2 хувийн саналаар хууль батлагдлаа.

3.Улсын нөөцийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
37


Татгалзсан:

11


Бүгд:


48

77.1 хувийн саналаар хууль батлагдлаа.
4.Онц байдлын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
36


Татгалзсан:

12


Бүгд:


48


75.0 хувийн саналаар хууль батлагдлаа.
5.Энхийг дэмжих ажиллагаанд оролцох тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
38


Татгалзсан:

10


Бүгд:


48
           79.2 хувийн саналаар хууль батлагдлаа.
6.Засгийн газрын тусгай сангийн тухай хуулийн зарим заалт хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
37


Татгалзсан:

11


Бүгд:


48
           77.1 хувийн саналаар хууль батлагдлаа.
7.“Хуулийн төсөл буцаах тухай” Монгол Улсын Их Хурлын тогтоолын төслийг баталъя гэсэн санал хураалт явуулъя. 

Зөвшөөрсөн:
34


Татгалзсан:

14


Бүгд:


48

70.8 хувийн саналаар тогтоол батлагдлаа.

М.Энхболд: -Зэвсэгт хүчний тухай хууль /шинэчилсэн найруулга/-ийн төслийн хамт өргөн мэдүүлсэн Монгол Улсын Үндэсний аюулгүй байдлын зөвлөлийн тухай хуульд өөрчлөлт оруулах тухай хуулийн төсөл, Галт зэвсгийн тухай хуульд өөрчлөлт оруулах тухай хуулийн төсөл, Тагнуулын байгууллагын тухай хуульд өөрчлөлт оруулах тухай хуулийн төслийг батлах саналыг дэмжээгүй тул түүнийг хууль санаачлагчид буцаах тухай Улсын Их Хурлын тогтоол батлагдсанд тооцлоо.

Төслийг хууль санаачлагчид буцаах тухай Улсын Их Хурлын тогтоолыг уншиж танилцуулав.

Уг асуудлыг 18 цаг 30 минутад хэлэлцэж дуусав.

Тав.Цэргийн албаны тухай болон хамт өргөн мэдүүлсэн бусад хуулиудын төсөл /Монгол Улсын Ерөнхийлөгч 2016.02.12-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Ерөнхийлөгчийн Гадаад бодлогын зөвлөх А.Баттөр, Ерөнхийлөгчийн Тамгын газрын ахлах референт Ж.Амгалан, Үндэсний аюулгүй байдлын зөвлөлийн ажлын албаны ахлах референт Н.Амарсайхан, мөн зөвлөлийн референт Л.Болдбаатар, Батлан хамгаалахын дэд сайд Т.Дуламдорж, Батлан хамгаалах яамны төрийн нарийн бичгийн дарга, хурандаа Б.Батсайхан, мөн яамны Стратегийн бодлого, төлөвлөлтийн газрын дарга, бригадын генерал Г.Сайханбаяр, мөн газрын ахлах мэргэжилтэн, дэд хурандаа Г.Энхболд, Төрийн захиргааны удирдлагын газрын дарга, хошууч генерал З.Болдбаатар, Гадаад харилцаа, хамтын ажиллагааны газрын дарга, бригадын генерал Ч.Сосорбарам, Зэвсэгт хүчний Жанжин штабын дарга, хошууч генерал Д.Даваа, мөн штабын дэд дарга, хошууч генерал Р.Сүхбат, Ерөнхий зориулалтын цэргийн командлагч, бригадын генерал Б.Амгаланбаатар, Хил хамгаалах ерөнхий газрын орлогч дарга, бригадын генерал Ч.Сайнтөр, Онцгой байдлын ерөнхий газрын дарга, бригадын генерал Т.Бадрал, мөн газрын Бодлого зохицуулалт, хамтын ажиллагааны газрын дарга Ц.Ганзориг, Геополитикийн судалгааны хүрээлэнгийн захирал П.Мягмар, Батлан хамгаалахын эрдэм шинжилгээний хүрээлэнгийн судлаач, профессор Ц.Дашзэвэг нар оролцов. 

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт С.Эрдэнэчимэг нар байлцав.
Төслийг эцсийн хэлэлцүүлэгт бэлтгэсэн тухай Аюулгүй байдал, гадаад бодлогын байнгын хорооноос гаргасан танилцуулгыг Улсын Их Хурлын гишүүн Ж.Энхбаяр танилцуулав.
Байнгын хорооны танилцуулгатай холбогдуулан Улсын Их Хурлын гишүүн Д.Сарангэрэлийн тавьсан асуултад Аюулгүй байдал, гадаад бодлогын байнгын хорооны дарга Ж.Энхбаяр хариулж, тайлбар хийв.

Цэргийн албаны тухай болон холбогдох бусад хуулиудын төслийн талаар Аюулгүй байдал, гадаад бодлогын байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

М.Энхболд: -1.Төслийн 24 дүгээр зүйлийн 24.1.4 дэх заалтыг 24.2 дахь хэсэг болгон өөрчилж, доор дурдсанаар өөрчлөн найруулах:


“24.2.Офицер, ахлагч нь Монгол Улсын иргэний харьяатаас гарсан бол түүнийг цэргийн жинхэнэ албанаас хална.” гэсэн саналыг дэмжье гэсэн санал хураалт явуулъя. 


Зөвшөөрсөн:
32

Татгалзсан:

13


Бүгд:


45

71.1 хувийн саналаар дэмжигдлээ.
Найруулгын саналуудыг бүхэлд нь уншиж, нэг санал хураалт явуулав.

М.Энхболд: - 1.Төслийн 1 дүгээр зүйлийн 1.1 дэх хэсгийн “Үндсэн хуульд” гэсний өмнө “Монгол Улсын” гэж нэмэх.

2.Төслийн 2 дугаар зүйлийн 2.1 дэх хэсгийн “тэдгээртэй” гэснийг “эдгээр хуультай” гэж өөрчлөх.

3.Төслийн 3 дугаар зүйлийн гарчгийн “Хуулийн нэр томьёо” гэснийг “Хуулийн нэр томьёоны тодорхойлолт” гэж өөрчлөх. 

4.Төслийн 3 дугаар зүйлийн 3.1.3 дахь заалтын “шалтгаанаар” гэснийг “үндэслэлээр” гэж өөрчлөх.

5.Төслийн  3 дугаар зүйлийн 3.1.5 дахь заалт, мөн зүйлийн 3.1.8 дахь заалтын “алба хааж байгаа” гэснийг “алба биеэр хааж байгаа” гэж тус тус өөрчлөх.

6.Төслийн 3 дугаар зүйлийн 3.1.9 дэх заалт, мөн зүйлийн 3.1.10 дахь заалт, 6 дугаар зүйлийн 6.3 дахь хэсгийн “сайн дурын үндсэн дээр” гэснийг “сайн дураар” гэж тус тус өөрчлөх.

7.Төслийн 3 дугаар зүйлийн 3.1.11 дэх заалт, 9 дүгээр зүйлийн 9.6 дахь хэсгийн “сургууль,” гэснийг “болон” гэж тус тус өөрчлөх.

8.Төслийн 4 дүгээр зүйлийн 4.2 дахь хэсгийн “иргэн” гэсний дараа, 10 дугаар зүйлийн 10.2 дахь хэсгийн “албан тушаал” гэсний дараа “нь” гэж тус тус нэмэх.

9.Төслийн 4 дүгээр зүйлийн 4.3 дахь хэсэг, 5 дугаар зүйлийн 5.2 дахь хэсгийн “тогтооно” гэснийг “зохицуулна” гэж, 6 дугаар зүйлийн 6.4 дэх хэсэг, 7 дугаар зүйлийн 7.9 дэх хэсэг, 12 дугаар зүйлийн 12.1 дэх хэсэг, 12.4 дэх хэсэг, 17 дугаар зүйлийн 17.2 дахь хэсэг, 30 дугаар зүйлийн 30.5 дахь хэсэг, 30.8 дахь хэсэг, 31 дүгээр зүйлийн 31.2 дахь хэсэг, 31.8 дахь хэсэг, 34 дүгээр зүйлийн 34.7 дахь хэсгийн “тогтооно” гэснийг “батална” гэж тус тус өөрчлөх.


10.Төслийн 4 дүгээр зүйлийн 4.4 дэх хэсгийн “иргэдийн” гэснийг “иргэний” гэж өөрчлөх.

11.Төслийн 10 дугаар зүйлийн 10.5 дахь хэсгийг доор дурдсанаар 10.5, 10.6 дахь хэсэг болгон өөрчлөх:



“10.5.Иргэн ахлагчийн албыг 47 нас хүртэл хаана. 


10.6.Алба хаах насны дээд хязгаарт хүрсэн цэргийн мэргэжлийн өндөр мэдлэг, ур чадвар, дадлагатай ахлагчийн цэргийн жинхэнэ алба хаах хугацааг томилсон эрх бүхий албан тушаалтны шийдвэрээр тав хүртэл жилээр нэг удаа сунгаж болно.”


12.11 дүгээр зүйлийн 11.3 дахь хэсгийг доор дурдсанаар 11.4, 11.5 дахь хэсэг болгон өөрчлөх:


“11.4.Офицерын албыг дунд офицер 47 нас хүртэл, ахлах офицер 52 нас хүртэл, дээд офицер 57 нас хүртэл хаана. 


11.5.Эмэгтэйчүүд офицерын албыг цэргийн цол харгалзахгүйгээр 47 нас хүртэл хаана.”


13.Төслийн 11 дүгээр зүйлийн 11.4 дэх хэсгийн “5” гэснийг “тав” гэж, 19 дүгээр зүйлийн 19.6 дахь хэсгийн “4” гэснийг “дөрвөн” гэж, “1” гэснийг “нэг” гэж, 30 дугаар зүйлийн 30.7 дахь хэсгийн “3” гэснийг “гурван” гэж, 31 дүгээр зүйлийн 31.7 дахь хэсгийн “7” гэснийг “долоон” гэж, “6” гэснийг “зургаан” гэж, “5” гэснийг “таван” гэж, “4” гэснийг “дөрвөн” гэж, “3” гэснийг “гурван” гэж, “2” гэснийг “хоёр” гэж, “1” гэснийг “нэг” гэж, 33 дугаар зүйлийн 33.3 дахь хэсгийн “5” гэснийг “тав” гэж, 34 дүгээр зүйлийн 34.6.3 дахь заалтын “3” гэснийг “гурван” тус тус өөрчлөх.

14.Төслийн 12 дугаар зүйлийн 12.8 дахь заалт, 16 дугаар зүйлийн 16.2.2 дахь заалт, мөн зүйлийн 16.2.5 дахь заалт, 21 дүгээр зүйлийн 21.1 дэх хэсэг, 31 дүгээр зүйлийн 31.5.1 дэх заалт, 33 дугаар зүйлийн 33.12 дахь хэсгийн “эсвэл” гэснийг “эсхүл” гэж өөрчлөх.

15.Төслийн 12 дугаар зүйлийн 12.10 дахь хэсгийн “харилцааны” гэснийг “хэргийн” гэж өөрчлөх.

16.Төслийн 13 дугаар зүйлийн 13.1 дэх хэсгийн “байгуулна. Цэрэг” гэснийг “байгуулах бөгөөд цэрэг” гэж өөрчлөх.

17.Төслийн 13 дугаар зүйлийн 13.2.2 дахь заалтын “хийлгэх” гэснийг “хийх” гэж өөрчлөх.

18.Төслийн 14 дүгээр зүйлийн 14.4 дэх заалтын “1, 2 дахь хэсэгт” гэснийг “14.1, 14.2-т” гэж өөрчлөх.

19.Төслийн 16 дугаар зүйлийн 16.1.3 дахь заалт, мөн зүйлийн 16.2.5 дахь заалтын “зэрэгт байдаг” гэснийг, мөн зүйлийн 16.2.2 дахь заалтын “зэрэгт орсон” гэснийг “зэрэг тогтоолгосон” гэж тус тус  өөрчлөх.

20.Төслийн 16 дугаар зүйлийн 16.3 дахь хэсгийн “нотолсон” гэснийг “тогтоосон” гэж өөрчлөх.

21.Төслийн 17 дугаар зүйлийн 17.1 дэх хэсгийн “захирагч” гэсний дараа “, дарга” гэж нэмэх.

22.Төслийн 19 дүгээр зүйлийн 19.3 дахь хэсгийн “болно. Офицер” гэснийг “болох бөгөөд офицер” гэж өөрчлөх.

23.Төслийн 19 дүгээр зүйлийн 19.3 дахь хэсгийн “ахлагчийн албанд авах” гэсний дараа “уг” гэж нэмэх.

24.Төслийн 19 дүгээр зүйлийн 19.4 дэх хэсгийн “шаардлагыг” гэснийг “шалгуур үзүүлэлтийг” гэж өөрчлөх.

25.Төслийн 19 дүгээр зүйлийн 19.5 дахь хэсгийн “мөн” гэснийг хасах.

26.Төслийн 19 дүгээр зүйлийн 19.6 дахь хэсгийн “байна. Ажлын” гэснийг “байх бөгөөд ажлын” гэж өөрчлөх.

27.Төслийн 19 дүгээр зүйлийн 19.8 дахь хэсгийн “19.6 дахь хэсэгт” гэснийг “19.6-д” гэж өөрчлөх.

28.Төслийн 20 дугаар зүйлийн 20.2 дахь хэсэг, 30 дугаар зүйлийн 30.3 дахь хэсгийн “буй” гэснийг “байгаа” гэж өөрчлөх.

29.Төслийн 25 дугаар зүйлийн 25.3 дахь хэсгийн “байгууллагуудад” гэснийг “байгууллагад” гэж өөрчлөх.

30.Төслийн 25 дугаар зүйлийн 25.3.1 дэх хэсэг, 25.3.2 дахь хэсэг, 25.3.3 дахь хэсгийн “байна” гэснийг “байх” гэж тус тус өөрчлөх.

31.Төслийн 26 дугаар зүйлийн 26.1 дэх хэсэг, 26.1.1 дэх заалтыг доор дурдсанаар өөрчлөн найруулах:


“26.1.Монгол Улсын зэвсэгт хүчний ерөнхий командлагч дээд офицерын цолыг олгоно.”

32.Төслийн 26 дугаар зүйлийн 26.2 дахь хэсэг, мөн зүйлийн 26.4 дэх хэсгийн “дарга нь:” гэснийг “дарга нь дараахь цэргийн цолыг олгоно:” гэж, мөн зүйлийн  26.3 дахь хэсгийн “командлагч нь:” гэснийг “командлагч нь дараахь цэргийн цолыг олгоно:” гэж тус тус өөрчлөх.

33.Төслийн 26 дугаар зүйлийн 26.4.2 дахь заалтын “тус тус олгоно” гэснийг хасах.

34.Төслийн 27 дугаар зүйлийн 27.3 дахь хэсгийн “төрийн болон төрийн бус байгууллагын албан хаагчид” гэснийг, мөн зүйлийн 27.4 дэх хэсгийн “алба хаагчид” гэснийг “албан тушаалтан” гэж тус тус өөрчлөх.


35.Төслийн 31 дүгээр зүйлийн 31.6.1 дэх заалтын “17” гэснийг “16” гэж өөрчлөх.

36.Төслийн 32 дугаар зүйлийн 32.2 дахь хэсгийн “арга хэмжээнд” гэснийг “үйл ажиллагаанд” гэж өөрчлөх.

37.Төслийн 33 дугаар зүйлийн 33.2 дахь хэсэг, мөн зүйлийн 33.9 дэх хэсгийн “зохион байгуулж явуулна” гэснийг “зохион байгуулна” гэж өөрчлөх.

38.Төслийн 33 дугаар зүйлийн 33.6 дахь хэсгийг доор дурдсанаар 33.6, 33.7 дахь хэсэг болгон өөрчлөх:


“33.6.Цэргийн хоёрдугаар зэргийн бэлтгэл үүрэгтнийг цэргийн анхан шатны бэлтгэл олгох сургалтад заавал хамруулна. 



33.7.Цэргийн хоёрдугаар зэргийн бэлтгэл үүрэгтний цэргийн анхан шатны бэлтгэл олгох сургалтад хамрагдах нийт хугацаа гурван сар байна.”

39.Төслийн 33 дугаар зүйлийн 33.9 дэх хэсгийн “төрийн захиргааны байгууллага” гэснийг “төрийн захиргааны төв байгууллага” гэж өөрчлөх.

40.Төслийн 34 дүгээр зүйлийн 34.6.3 дахь заалтын  “зорчих тухайгаа” гэснийг “зорчих бол энэ тухайгаа” гэж өөрчлөх.

41.Төслийн 35 дугаар зүйлийн 35.3 дахь хэсгийн “олгоно. Үнэмлэх” гэснийг “олгох бөгөөд үнэмлэх” гэж өөрчлөх.
      42.Төслийн 36 дугаар зүйлийн 36.3 дахь хэсгийн “Монгол Улсын” гэснийг хасах гэсэн найруулгын саналуудыг дэмжье гэсэн санал хураалт явуулъя.

Зөвшөөрсөн:
37

Татгалзсан:

 9


Бүгд:


46

80.4 хувийн саналаар найруулгын санал дэмжигдлээ.

Улсын Их Хурлын гишүүн Ж.Энхбаяр найруулгын саналын 15-ыг хасах санал гаргасныг авч санал хураалт явуулав.

М.Энхболд: -  Байнгын хорооны саналаар Цэргийн албаны тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
37


Татгалзсан:

 9


Бүгд:


46

80.4 хувийн саналаар хууль батлагдлаа.
Дагалдан өргөн мэдүүлсэн хуулиудын төслийг батлах санал хураалт явуулав.
М.Энхболд: - 1.Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хууль хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
37


Татгалзсан:

 9


Бүгд:


46

80.4 хувийн саналаар хууль батлагдлаа.
2.Дайны байдлын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
37


Татгалзсан:

 9


Бүгд:


46

80.4 хувийн саналаар хууль батлагдлаа.
3.Цэргийн албан хаагчийн эд хөрөнгийн хариуцлагын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
37


Татгалзсан:

 9


Бүгд:


46

80.4 хувийн саналаар хууль батлагдлаа.
4.Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
37


Татгалзсан:

 9


Бүгд:


46

80.4 хувийн саналаар хууль батлагдлаа.
5.Хүн ам, орон сууцны улсын тооллогын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
36


Татгалзсан:

10


Бүгд:


46

78.3 хувийн саналаар хууль батлагдлаа.
6.Эрүүгийн хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
34


Татгалзсан:

12


Бүгд:


46
           73.9 хувийн саналаар хууль батлагдлаа.
7.Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
37


Татгалзсан:

 9


Бүгд:


46
80.4 хувийн саналаар хууль батлагдлаа.
8.“Хуулийн төсөл буцаах тухай” Улсын Их Хурлын тогтоолын төслийг баталъя гэсэн санал хураалт явуулъя. 

Зөвшөөрсөн:
35


Татгалзсан:

11


Бүгд:


46

76.1 хувийн саналаар тогтоол батлагдлаа.

М.Энхболд: -Цэргийн албаны тухай хуулийн төслийн хамт өргөн мэдүүлсэн Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төслийг батлах саналыг нэгдсэн хуралдаанд оролцсон гишүүдийн олонхи дэмжээгүй тул түүнийг хууль санаачлагчид буцаах тухай Улсын Их Хурлын тогтоол батлагдсанд тооцлоо.

Төслийг хууль санаачлагчид буцаах тухай Улсын Их Хурлын тогтоолыг уншиж танилцуулав.

Уг асуудлыг 19 цаг 10 минутад хэлэлцэж дуусав.

Зургаа.Цэргийн албан хаагчийн эрх зүйн байдлын тухай болон холбогдох бусад хуулиудын төсөл /Монгол Улсын Ерөнхийлөгч 2016.02.12-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Ерөнхийлөгчийн Гадаад бодлогын зөвлөх А.Баттөр, Ерөнхийлөгчийн Тамгын газрын ахлах референт Ж.Амгалан, Үндэсний аюулгүй байдлын зөвлөлийн ажлын албаны ахлах референт Н.Амарсайхан, мөн зөвлөлийн референт Л.Болдбаатар, Батлан хамгаалахын дэд сайд Т.Дуламдорж, Батлан хамгаалах яамны төрийн нарийн бичгийн дарга, хурандаа Б.Батсайхан, мөн яамны Стратегийн бодлого, төлөвлөлтийн газрын дарга, бригадын генерал Г.Сайханбаяр, мөн газрын ахлах мэргэжилтэн, дэд хурандаа Г.Энхболд, Төрийн захиргааны удирдлагын газрын дарга, хошууч генерал З.Болдбаатар, Гадаад харилцаа, хамтын ажиллагааны газрын дарга, бригадын генерал Ч.Сосорбарам, Зэвсэгт хүчний Жанжин штабын дарга, хошууч генерал Д.Даваа, мөн штабын дэд дарга, хошууч генерал Р.Сүхбат, Ерөнхий зориулалтын цэргийн командлагч, бригадын генерал Б.Амгаланбаатар, Хил хамгаалах ерөнхий газрын орлогч дарга, бригадын генерал Ч.Сайнтөр, Онцгой байдлын ерөнхий газрын дарга, бригадын генерал Т.Бадрал, мөн газрын Бодлого зохицуулалт, хамтын ажиллагааны газрын дарга Ц.Ганзориг, Геополитикийн судалгааны хүрээлэнгийн захирал П.Мягмар, Батлан хамгаалахын эрдэм шинжилгээний хүрээлэнгийн судлаач, профессор Ц.Дашзэвэг нар оролцов. 

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт С.Эрдэнэчимэг нар байлцав.
Төслийг эцсийн хэлэлцүүлэгт бэлтгэсэн тухай Аюулгүй байдал, гадаад бодлогын байнгын хорооноос гаргасан танилцуулгыг Улсын Их Хурлын гишүүн Ж.Энхбаяр танилцуулав.
Байнгын хорооны танилцуулгатай холбогдуулан Улсын Их Хурлын гишүүн Н.Цэрэнбатын тавьсан асуултад Аюулгүй байдал, гадаад бодлогын байнгын хорооны дарга Ж.Энхбаяр хариулж, тайлбар хийв.

Найруулгын саналуудыг бүхэлд нь уншиж, нэг санал хураалт явуулав.

М.Энхболд: - 1.Төслийн 2 дугаар зүйлийн 2.1 дэх хэсгийн “тэдгээртэй” гэснийг “эдгээр хуультай” гэж, “тогтоомжуудаас” гэснийг “тогтоомжийн бусад актаас” гэж тус тус өөрчлөх.

2.Төслийн 2 дугаар зүйлийн 2.2 дахь хэсгийн “нэгдэн орсон” гэснийг хасах.

3.Төслийн 2 дугаар зүйлийн 2.2 дахь хэсгийн “тухайн” гэснийг “олон улсын” гэж өөрчлөх.

4.Төслийн 4 дүгээр зүйлийн 4.2 дахь заалтын “эсвэл” гэснийг “эсхүл” гэж өөрчлөх.

5.Төслийн 5 дугаар зүйлийн 5.1.2 дахь заалтын “буйн” гэснийг “байгаагийн” гэж, 7 дугаар зүйлийн 7.1.9 дэх заалт, 8 дугаар зүйлийн 8.2.3 дахь заалтын “буй” гэснийг “байгаа” гэж тус тус өөрчлөх.


6.Төслийн 5 дугаар зүйлийн 5.1.7 дахь заалтын “цэргийн үүргээ” гэснийг “цэргийн алба хаах үүргээ” гэж өөрчлөх.


7.Төслийн 6 дугаар зүйлийн 6.1.9 дэх заалтын “төрийн” гэсний дараа “болон албаны” гэж нэмэх.


8.Төслийн 6 дугаар зүйлийн 6.2 дахь хэсгийг доор дурдсанаар 6.2, 6.3 дахь хэсэг болгон өөрчлөх:


“6.2.Захирагч, даргын гаргасан тушаал, шийдвэрийг цэргийн алба хаагч үг дуугүй биелүүлэх үүрэгтэй. 


6.3.Захирагч, даргын тушаал, шийдвэр нь хууль тогтоомжид нийцсэн байна.”

9.Төслийн 7 дугаар зүйлийн 7.1.1 дэх заалтын “эдэлнэ. Амрах” гэснийг “эдлэх бөгөөд амрах” гэж, “буцаж ирэхэд” гэснийг “буцахад” гэж тус тус өөрчлөх.


10.Төслийн 7 дугаар зүйлийн 7.1.1 дэх заалтын “тооцохгүй” гэсний дараа “байх” гэж нэмэх.


11.Төслийн 7 дугаар зүйлийн 7.1.2 дахь заалт, 7.1.7 дахь заалт, 7.1.17 дахь заалт, 7.1.18 дахь заалт, 7.1.19 дэх заалт, 7.1.22 дахь заалт, 7.1.25 дахь заалтын “олгоно” гэснийг “олгох” гэж, мөн зүйлийн 7.1.3 дахь заалт, 7.1.5 дахь заалтын “тооцно” гэснийг “тооцох” гэж, мөн зүйлийн 7.1.4 дэх заалтын “хийж болно” гэснийг “хийх” гэж, мөн зүйлийн 7.1.6 дахь заалтын “хөнгөлнө” гэснийг “хөнгөлөх” гэж, мөн зүйлийн 7.1.8 дахь заалтын “үзүүлнэ” гэснийг “үзүүлэх” гэж, мөн зүйлийн 7.1.11 дэх заалт, 7.1.14 дэх заалт, 7.1.23 дахь заалтын “хариуцна” гэснийг “хариуцах” гэж, мөн зүйлийн 7.1.12 дахь заалтын “хамрагдах эрхтэй” гэснийг “хамрагдах” гэж, мөн зүйлийн 7.1.15 дахь заалтын “үйлчлүүлнэ” гэснийг “үйлчлүүлэх” гэж, мөн зүйлийн 7.1.16 дахь заалтын “олгоно” гэснийг “тооцож олгох” гэж тус тус өөрчлөх.


12.Төслийн 7 дугаар зүйлийн 7.1.2 дахь заалтын “5” гэснийг “таван” гэж, мөн зүйлийн 7.1.3 дахь заалтын “6” гэснийг “зургаан” гэж, “8” гэснийг “найман”, мөн зүйлийн 7.1.22 дахь заалтын “2” гэснийг “хоёр” гэж тус тус өөрчлөх.

13.Төслийн 7 дугаар зүйлийн 7.1.6 дахь хэсгийн “хангана. Цэргийн” гэснийг “хангах бөгөөд цэргийн” гэж өөрчлөх.


14.Төслийн 7 дугаар зүйлийн 7.1.10 дахь заалтын “Засгийн газар” гэснийг “Монгол Улсын Засгийн газар” гэж өөрчлөх.

15.Төслийн 7 дугаар зүйлийн 7.1.10 дахь заалт, 9 дүгээр зүйлийн 9.4 дэх хэсэг, 9.5 дахь хэсгийн “тогтооно” гэснийг “батална” гэж тус тус өөрчлөх.

16.Төслийн 7 дугаар зүйлийн 7.1.13 дахь заалтын “Монгол Улсын Иргэний” гэснийг хасах.

17.Төслийн 7 дугаар зүйлийн 7.1.15 дахь заалтын “гишүүд” гэснийг “гишүүн” гэж өөрчлөх.

18.Төслийн 7 дугаар зүйлийн 7.1.24 дэх заалтын “тэнцэх” гэсний дараа “хэмжээний” гэж нэмэх. 


19.Төслийн 9 дүгээр зүйлийн 9.3 дахь хэсгийн “гадуур” гэснийг “бусад” гэж өөрчлөх гэсэн найруулгын саналуудыг дэмжье гэсэн санал хураалт явуулъя.

Зөвшөөрсөн:
34

Татгалзсан:

15


Бүгд:


49

69.4 хувийн саналаар найруулгын санал дэмжигдлээ.

М.Энхболд: -  Байнгын хорооны саналаар Цэргийн албан хаагчийн эрх зүйн байдлын тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
34


Татгалзсан:

15


Бүгд:


49

69.4 хувийн саналаар хууль батлагдлаа.
1.Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
40


Татгалзсан:

 9


Бүгд:


49
           81.8 хувийн саналаар хууль батлагдлаа.
2.Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
41


Татгалзсан:

 8


Бүгд:


49
           83.7 хувийн саналаар хууль батлагдлаа.
3.Цэргийн албан хаагчийн эд хөрөнгийн хариуцлагын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
41


Татгалзсан:

 8


Бүгд:


49

83.7 хувийн саналаар хууль батлагдлаа.
4.Шүүхийн шинжилгээний тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
39


Татгалзсан:

 9


Бүгд:


48
          81.2 хувийн саналаар хууль батлагдлаа.
5.Ахмад настны нийгмийн хамгааллын тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
40


Татгалзсан:

 8


Бүгд:


48
           83.2 хувийн саналаар хууль батлагдлаа.
6.Эрүүгийн байцаан шийтгэх тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
38


Татгалзсан:

10


Бүгд:


48
           79.2 хувийн саналаар хууль батлагдлаа.
7.Эрүүгийн хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:
39


Татгалзсан:

 9


Бүгд:


48
           81.2 хувийн саналаар хууль батлагдлаа.

Улсын Их Хурлын гишүүн Ж.Энхбаяр Цэргийн албаны тухай хуулийн 30 дугаар зүйлийн 30.6 дугаар заалт, Монгол Улсын Батлан хамгаалах тухай хуулийн 4 дүгээр бүлгүүдэд редакцын засвар байгааг хэлж, эцсийн найруулга сонсоход редакциар авахаар болов.
Хууль батлагдсантай холбогдуулан Аюулгүй байдал, гадаад бодлогын байнгын хорооны дарга Ж.Энхбаяр үг хэлэв.

Уг асуудлыг 19 цаг 25 минутад хэлэлцэж дуусав.

Долоо.Онцгой албан татвараас чөлөөлөх тухай хуулийн төсөл /Засгийн газар 2016.08.23-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Төсвийн орлогын хэлтсийн дарга Э.Алтанзул нар оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, референт Ц.Батбаатар нар байлцав.

Хууль санаачлагчийн илтгэлийг Сангийн сайд Б.Чойжилсүрэн, хуулийн төслийг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн О.Батнасан нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.


М.Энхболд: - Байнгын хорооны саналаар Онцгой албан татвараас чөлөөлөх тухай хуулийн төслийг хэлэлцэх шаардлагагүй гэсэн саналыг дэмжье гэсэн санал хураалт явуулъя. 


Зөвшөөрсөн:
12


Татгалзсан:

35


Бүгд:


47

25.3 хувийн саналаар Байнгын хорооны санал дэмжигдсэнгүй. 

Онцгой албан татвараас чөлөөлөх тухай хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 19 цаг 34 минутад хэлэлцэж дуусав.

Найм.Зарим бараанд ногдуулах экспортын гаалийн татварын хэмжээ тогтоох тухай хуульд өөрчлөлт оруулах тухай хуулийн төсөл /Засгийн газар 2016.08.24-ний өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Төсвийн орлогын хэлтсийн дарга Э.Алтанзул нар оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, референт Ц.Батбаатар нар байлцав.

Хууль санаачлагчийн илтгэлийг Сангийн сайд Б.Чойжилсүрэн, хуулийн төслийг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Н.Амарзаяа нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн С.Эрдэнийн тавьсан асуултад Сангийн сайд Б.Чойжилсүрэн хариулж, тайлбар хийв.


М.Энхболд: - Байнгын хорооны саналаар Зарим бараанд ногдуулах экспортын гаалийн татварын хэмжээ тогтоох тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн:
33


Татгалзсан:

 3


Бүгд:


36

71.7 хувийн саналаар Байнгын хорооны санал дэмжигдлээ. 

Зарим бараанд ногдуулах экспортын гаалийн татварын хэмжээ тогтоох тухай хуульд өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.

Чуулганы нэгдсэн хуралдааны бэлтгэл, зохион байгуулалтын үйл ажиллагааг Улсын Их Хурлын Тамгын газрын Хууль зүйн үйлчилгээ хариуцсан нарийн бичгийн дарга П.Амаржаргал, Хуралдаан зохион байгуулах хэлтсийн дарга Н.Цогтсайхан, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.  

Хуралдаан 2 цаг 11 минут үргэлжилж, ирвэл зохих 76 гишүүнээс 58 гишүүн ирж, 76.3 хувийн ирцтэйгээр 19 цаг 41 минутад өндөрлөв. 

Тэмдэглэлтэй танилцсан: 

ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА 



Ц.ЦОЛМОН

Тэмдэглэл хөтөлсөн: 

ПРОТОКОЛЫН АЛБАНЫ

ШИНЖЭЭЧ 






П.МЯДАГМАА
МОНГОЛ УЛСЫН ИХ ХУРЛЫН2016 ОНЫ 9 ДҮГЭЭР САРЫН 
01-НИЙ ӨДРИЙН ЭЭЛЖИТ БУС ЧУУЛГАНЫ /ЛХАГВА ГАРАГ/-ИЙН 
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

М.Энхболд: -Улсын Их Хурлын гишүүдийн өнөөдрийн амар амгаланг айлтгая. Улсын Их Хурлын 2016 оны ээлжит бус чуулганы 9 сарын 1-ний өдрийн  нэгдсэн хуралдааны ажиллагааг эхэлье.  Гишүүдийн ирц 51.3 хувьд хүрсэн байна.  Өнөөдрийн чуулганы хуралдаанаар Хэлэлцэх асуудлыг та  бүгдэд танилцуулъя. 

1.Монголбакны Дэд ерөнхийлөгчийг үүрэгт ажлаас нь чөлөөлөх, томилох тухай асуудал


2.Уур амьсгалын өөрчлөлтийн тухай Нэгдсэн Үндэстний Байгууллагын суурь конвенцийн Парисын хэлэлцээрийг соёрхон батлах тухай хуулийн төсөл /Засгийн газар 2016.08.23-ны өдөр өргөн мэдүүлсэн, соёрхон батлах/; 


3.Монгол Улсын Батлан хамгаалах тухай /шинэчилсэн найруулга/ болон холбогдох бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн эцсийн хэлэлцүүлэг/; 


4.Зэвсэгт хүчний тухай /шинэчилсэн найруулга/ болон холбогдох бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн эцсийн хэлэлцүүлэг/; 


5.Цэргийн албаны тухай болон холбогдох бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн эцсийн хэлэлцүүлэг/; 


6.Цэргийн албан хаагчийн эрх зүйн байдлын тухай болон холбогдох бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн эцсийн хэлэлцүүлэг/; 


7.Онцгой албан татвараас чөлөөлөх тухай хуулийн төсөл /Засгийн газар 2016.08.23-ны өдөр өргөн мэдүүлсэн, хэлэлцэх эсэх/; 


8.Зарим бараанд ногдуулах экспортын гаалийн татварын хэмжээ тогтоох тухай хуульд өөрчлөлт оруулах тухай хуулийн төсөл /Засгийн газар 2016.08.24-ний өдөр өргөн мэдүүлсэн, хэлэлцэх эсэх/ гэсэн 8 асуудал байна. 

Хэлэлцэх асуудалтай холбогдуулан гишүүдэд санал байна уу. Алга байна. Хэлэлцэх асуудалдаа оръё. 

Монголбанкны Дэд ерөнхийлөгчийг үүрэгт ажлаас нь чөлөөлөх, томилох тухай асуудлыг хэлэлцье. 

Монголбанкны Ерөнхийлөгч Баяртсайхан орж ирсэн үү. Монголбанкны тухай хуулийн 26 дугаар зүйлийн 26.2, 26.6 дахь хэсгийг үндэслэн Монголбанкны Дэд ерөнхийлөгчийг чөлөөлөх, томилох тухай саналыг Монголбанкны Ерөнхийлөгч Баяртсайхан танилцуулна. 

Баяртсайхан Ерөнхийлөгчийг индэрт урьж байна. 

Н.Баяртсайхан: -Улсын Их Хурлын дарга, эрхэм гишүүд ээ, 

Монголбанкны Дэд ерөнхийлөгч Батшугарыг Монголбанкны тухай хуулийн 26 дугаар зүйлийн 6.3 дахь заалтыг үндэслэн үүрэгт ажлаас нь чөлөөлөх саналыг өргөн мэдүүлж байна. Батшугар өөрөө Монгол Улсын Их Хурлын дарга Энхболдын нэр дээр өргөдөл хүсэлтээ гаргасан байгаа. 

Батшугарын гаргасан өргөдлийг та бүгдэд хүргүүлсэн. Баярлалаа.

М.Энхболд: -Дэд ерөнхийлөгчийг чөлөөлөх талаар Эдийн засгийн байнгын хороо санал, дүгнэлтийг гаргасан байгаа. Санал, дүгнэлтийг Улсын Их Хурлын гишүүн Элдэв-Очир танилцуулсан байгаа. Элдэв-Очир гишүүнийг индэрт урьж байна. 

Л.Элдэв-Очир: -Улсын Их Хурлын дарга, эрхэм гишүүд ээ,

Монголбанкны Дэд ерөнхийлөгч Энхбаярын Батшугар өөрийн хүсэлтээр  үүрэгт ажлаасаа чөлөөлөгдөх хүсэлтээ Монголбанкны Ерөнхийлөгчид ирүүлсний дагуу Монголбанкны Ерөнхийлөгч түүнийг Монголбанкны Дэд ерөнхийлөгчийн үүрэгт ажлаас чөлөөлүүлэх саналаа 2016 оны 7 дугаар сарын 25-ны өдөр Улсын Их Хуралд гаргасан байна.

Э.Батшугарыг Монголбанкны Дэд ерөнхийлөгчийн үүрэгт ажлаас чөлөөлөх тухай асуудлыг Эдийн засгийн байнгын хороо 2016 оны 8 дугаар сарын 31-ний өдрийн хуралдаанаар хэлэлцээд түүнийг Монголбанкны Дэд ерөнхийлөгчийн үүрэгт ажлаас чөлөөлөхийг хуралдаанд оролцсон гишүүд санал нэгтэй дэмжлээ.

Тогтоолын төсөл болон холбогдох бусад материалыг Та бүхэнд тараасан.  

Улсын Их Хурлын эрхэм гишүүд ээ,


Энхбаярын Батшугарыг Монголбанкны Дэд ерөнхийлөгчийн үүрэгт ажлаас чөлөөлөх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.

М.Энхболд: -Чөлөөлөх томилох хоёрыг хамтад нь танилцуулчих байсан юм байна. Тэгэхээр одоо Монголбанкны Дэд ерөнхийлөгчийг томилох тухай саналыг Монголбанкны Ерөнхийлөгч Баяртсайхан танилцуулна. Монголбанкны Дэд ерөнхийлөгчийг томилох тухай саналыг Монголбанкны Ерөнхийлөгч Баяртсайхан танилцуулна. 

Баяртсайхан Ерөнхийлөгчийг индэрт урьж байна.

Н.Баяртсайхан: -Улсын Их Хурлын дарга, эрхэм гишүүд ээ, 

Монголбанкны тухай хуулийн 26 дугаар зүйлийн 26.2 дахь заалтыг үндэслэн Монголбанкны Дэд ерөнхийлөгчөөр Бядрангийн Лхагвасүрэнг томилуулах саналыг та  бүгдэд танилцуулж байна. 

Лхагвасүрэн нь 1965  онд Улаанбаатар хотод төрсөн. 1985-1989 онд Монгол Улсын Их Сургуулийг төлөвлөгч, эдийн засагч мэргэжлээр төгсөж улмаар 1998-1999 онд АНУ-ын Колумбын Их Сургуульд олон улсын харилцааны эдийн засгийн мастерын зэргийг хамгаалжээ. 

Тэрээр 1989-1994 онд Улсын төлөвлөгөөний комисс, шинжлэх ухааны академийн харьяа Эдийн засгийн хүрээлэнд эрдэм шинжилгээний ажилтан, 1994-1998, 2000-2013 онуудад Монголбанкинд эдийн засагч, ахлах эдийн засагч, Хяналт шалгалтын газрын захирал, Монголбанкны Ерөнхийлөгчийн туслах, бүртгэл тооцоо мэдээллийн технологийн газрын захирал, Банкны сургалтын төвийн захирал, 1999-2000 онд Дэлхийн банкны Вашингтон дахь төвд Зүүн хойд Ази, Номхон далайн орнуудын Санхүүгийн секторт зөвлөх, 2013 оноос хадгаламжийн даатгалын корпорацын гүйцэтгэх захирлаар тус тус ажиллаж ирлээ. 2001-2004 онд үнэт цаасны хороо болон Санхүүгийн зохицуулах хорооны  гишүүнээр ажилласан байна. 

2014 оноос банкны холбооны Дэд ерөнхийлөгчөөр одоог хүртэл сонгогдон ажиллаж байна. Монголбанкны Дэд ерөнхийлөгчөөр Лхагвасүрэнг томилуулах саналыг Их Хуралд өргөн мэдүүлэхдээ түүний эдийн засаг Банк санхүү удирдлагын мэдлэг, мэргэжлийн ур чадвар, ёс зүй, ажлын дадлага туршлагыг харгалзан үзсэн болно. Асуудлыг хэлэлцэн шийдвэрлэж өгөхийг та бүгдээс хүсье. Баярлалаа. 

М.Энхболд: -Монголбанкны Дэд ерөнхийлөгчийг томилох талаар Эдийн засгийн байнгын хороо санал, дүгнэлт гаргасан байна. Санал дүгнэлтийг Байнгын хорооны дарга Тэрбишдагва танилцуулна. Тэрбишдагва гишүүнийг индэрт урьж байна. 

Д.Тэрбишдагва: -Улсын Их Хурлын дарга, эрхэм гишүүд ээ,

Төв банк /Монголбанк/-ны тухай хуулийн 26 дугаар зүйлийн 2, 3 дахь хэсэгт заасны дагуу Монголбанкны Ерөнхийлөгчөөс өргөн мэдүүлсэн Монголбанкны Дэд ерөнхийлөгчөөр Бядрангийн Лхагвасүрэнг томилуулах саналыг Эдийн засгийн байнгын хороо 2016 оны 8 дугаар сарын 31-ний өдрийн хуралдаанаар хэлэлцээд, уг саналыг дэмжсэн санал, дүгнэлтийг Улсын Их Хурлын нэгдсэн хуралдаанд оруулж хэлэлцүүлэхээр санал нэгтэй шийдвэрлэлээ.

Б.Лхагвасүрэн нь 1965 онд Улаанбаатар хотод төрсөн. 1985-1989 онд МУИС-ийг төлөвлөгч-эдийн засагч мэргэжлээр төгсөж, 1998-1999 онд АНУ-ын Колумбийн их сургуульд олон улсын харилцааны чиглэлээр мастер хамгаалжээ. Австри, БНХАУ, Япон, Швед зэрэг орнуудад макро эдийн засаг, банкны чиглэлээр мэргэшил дээшлүүлсэн байна.


Тэрээр 1994-1998, 2000-2013 онуудад Монголбанкинд эдийн засагч, ахлах эдийн засагч, Хяналт шалгалтын газрын захирал, Монголбанкны Ерөнхийлөгчийн зөвлөх, Бүртгэл тооцоо, мэдээллийн технологийн газрын захирал, Банкны сургалтын төвийн захирал, 1999-2000 онд Дэлхийн банкны Вашингтон хот дахь төвд зөвлөх, 2013 оноос Хадгаламжийн даатгалын корпорацийн гүйцэтгэх захирлаар тус тус ажиллаж иржээ.

Б.Лхагвасүрэн нь Төв банк /Монголбанк/-ны тухай хуулийн 26 дугаар зүйлийн 3 дахь хэсэгт заасан шаардлагыг хангаж байгаа болно.

Хэлэлцүүлгийн явцад Улсын Их Хурлын гишүүн Д.Тэрбишдагва санхүү, төсөв,  эдийн засгийн асуудлаар Монголбанк, Засгийн газар, Сангийн яам харилцан уялдаатай,  хамтарч ажиллахыг сануулж байлаа.    

Нэр дэвшигчийн анкет, тогтоолын төсөл болон холбогдох бусад материалыг Та бүхэнд тараасан.  

Улсын Их Хурлын эрхэм гишүүд ээ,


Бядрангийн Лхагвасүрэнг Монголбанкны Дэд ерөнхийлөгчөөр томилох  асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж, тогтоолын төслийг баталж өгөхийг Та бүхнээс хүсье.


Анхаарал тавьсанд баярлалаа.

М.Энхболд: -Монголбанкны Ерөнхийлөгчийн санал, мөн Байнгын хорооны санал, дүгнэлт мөн нэр дэвшигчээс асуулт асуух гишүүд байвал нэрээ өгье. Асуулттай гишүүд алга байна. Үг хэлэх гишүүд байна уу. Үг хэлэх гишүүд алга байна. 

Одоо санал хураалт явагдана. Монголбанкны Дэд ерөнхийлөгчийн үүрэгт ажлаас Э.Батшугарыг чөлөөлөх саналыг дэмжье гэсэн саналын томьёоллоор санал хураалт явуулъя. Санал хураалтад 48 гишүүн оролцож, 41 гишүүн зөвшөөрч 81.2 хувийн саналаар санал дэмжигдлээ. 

Чуулганы хуралдааны дэгийн тухай хуулийн 45.2 дугаарт заасны дагуу хуралдаанд оролцсон гишүүдийн олонх нь чөлөөлөх саналыг дэмжсэн бол энэ тогтоол батлагдсан тооцно гэж заасан. Монголбанкны Дэд ерөнхийлөгчийн үүрэгт ажлаас чөлөөлөх тухай Улсын Их Хурлын тогтоол батлагдаж байна. 

Одоо Монголбанкны Дэд ерөнхийлөгчөөр Бядрангийн Лхагвасүрэнг томилох саналыг дэмжье гэсэн томьёоллоор санал хураалт явуулна. 49 гишүүн оролцож, 41 гишүүн зөвшөөрч, 83.7 хувийн саналаар, санал дэмжигдлээ.

Чуулганы хуралдааны дэгийн тухай хуулийн 45.2 дугаарт заасны дагуу хуралдаанд оролцсон гишүүдийн олонх нь саналыг дэмжсэн бол энэ тогтоол батлагдсан тооцно гэж заасан. Монголбанкны Дэд ерөнхийлөгчийг томилох тухай  Улсын Их Хурлын тогтоол батлагдсанд тооцож байна. Одоо эцсийн найруулга та бүгдэд танилцуулъя. 

Монголбанкны Дэд ерөнхийлөгчийн үүрэгт ажлаас чөлөөлөх тухай, Төв банкны тухай хуулийн 26 дугаар зүйлийн 6 дахь хэсгийн 3 дахь заалт, Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.2 дахь хэсгийг үндэслэн Монгол Улсын Их Хурлаас тогтоох нь:

Энхбаярын Батшугарыг өөрийнх нь хүсэлтийг үндэслэн Монголбанкны Дэд ерөнхийлөгчийн үүрэгт ажлаас чөлөөлсүгэй. Энэ тогтоолыг баталсан өдрөөс эхлэн дагаж мөрдсүгэй. Эцсийн найруулга дээр саналтай гишүүн байна уу. Эцсийн найруулга сонслоо. 

Томилох тухай 

Монголбанкны Дэд ерөнхийлөгчийг томилох тухай, Төв банкны тухай хуулийн 26 дугаар зүйлийн 2, 3 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.2 дахь хэсгийг үндэслэн Монгол Улсын Их Хурлаас тогтоох нь:

Нэг. Бядрангийн Лхагвасүрэнг Монголбанкны Дэд ерөнхийлөгчөөр томилсугай.  

Хоёр. Энэ тогтоолыг баталсан өдрөөс эхлэн дагаж мөрдсүгэй. Эцсийн найруулга дээр саналтай гишүүн байна уу. Эцсийн найруулга сонслоо. 

Шинээр сонгогдсон Монголбанкны Дэд ерөнхийлөгч Лхагвасүрэнд баяр хүргэе. Ажлын амжилт хүсье. 

Дараагийн асуудалд оръё. Уур амьсгалын өөрчлөлтийн тухай Нэгдсэн Үндэстний Байгууллагын суурь конвенцийн Парисын хэлэлцээрийг соёрхон батлах тухай хуулийн төсөл /Засгийн газар 2016.08.23-ны өдөр өргөн мэдүүлсэн, соёрхон батлах/

Хууль санаачлагчийн илтгэлийг Байгаль орчин, аялал жуулчлалын сайд Оюунхорол танилцуулна. 

Оюунхорол сайдыг индэрт урьж байна. 

Д.Оюунхорол: -Улсын Их Хурлын дарга, эрхэм гишүүд ээ, 

Дэлхийн уур амьсгалын өөрчлөлт, түүний үр дагавар өнөө үед улс орнуудын тогтвортой хөгжилд нөлөөлөхүйц эко системийн тэнцвэрт байдал алдагдахад хүргэсэн нэн тулгамдсан асуудал болоод байна. Иймд сүүлийн жилүүдэд бүс нутаг улс орнуудын хооронд олон уулзалт яриа хэлэлцээр өрнөж, уур амьсгалын өөрчлөлтийг сааруулах түүний үр дагаврыг бууруулах чиглэлээр идэвхтэй хамтран ажиллаж байгалд ээлтэй, хөгжлийн загвар бий болгохыг ирмэлзэж байна. Монгол Улс уур амьсгалын өөрчлөлтийн тухай, Нэгдсэн Үндэстний байгууллагын суурь конвенцийг 1993 онд соёрхон баталсан. 

2015 оны 12 дугаар сард Парис хотноо зохион байгуулагдсан суурь конвенцийн талуудын 21 дүгээр бага хурлаар Парисын хэлэлцээр баримт бичгийг баталсан. Парисын хэлэлцээрийн гол зорилго нь тогтвортой хөгжлийг хангах, уур амьсгалын өөрчлөлтөөс учирч болох аюулын эсрэг авч хэрэгжүүлэх дэлхий нийтийн хариу арга хэмжээг эрчимжүүлэхэд чиглэж байна. Энэхүү баримт бичигт нэгдэн орохоор одоо НҮБ-ын гишүүн 180 улс гарын үсэг зурснаас 23 улс соёрхон батлаад байна. АНУ, БНХАУ зэрэг томоохон гүрнүүд энэ жилдээ багтаан соёрхон батална гэдгээ мэдэгдээд байна. Дэлхийн хамтын нийгэмлэгийн улс орнуудын адилаар Монгол Улс уур амьсгалын өөрчлөлтийг сааруулахад хувь нэмрээ Ай Эн Ди Си-г холбогдох тооцоо судалгаа хийж салбар дундын олон удаагийн хэлэлцүүлгийн үр дүнд тодорхойлон боловсруулж конвенцийн нарийн бичгийн дарга нарын газарт өнгөрсөн 9 дүгээр сард хүргүүлээд байна. Монгол Улс 2030 он  гэхэд хүлэмжийн хийн ялгарлаа 14 хувиар бууруулж, дасан зохицох арга хэмжээ авч зорилтот хувь нэмрээ оруулна. Конвенцийн хүрээнд уур амьсгалын өөрчлөлт нь эмзэг өртөмтгий хөгжиж байгаа улс орнуудад санхүү, техник, технологи, арга зүйн дэмжлэг туслалцаа үзүүлэх механизмууд нэгэнт бий болоод байна. 

Тухайлбал НҮБ-ын уур амьсгалын Ногоон санд жил бүр 100 тэрбум ам доллар бүрдүүлж урамшлын өөрчлөлтийг сааруулах дасан зохицох арга хэмжээнд зарцуулахаар төлөвлөж байна. Бид энэ онд уг санд хандан уур амьсгалын өөрчлөлтөд дасан зохицох стратеги ээ боловсруулж жишиг төсөл хэрэгжүүлэх эрсдэлийн менежментийг сайжруулах, чадавхиа бэхжүүлэх чиглэлээр төслийн саналаа бэлтгэж хүргүүлээд байна. Байгаль цаг агаараас хараат эдийн засгийн тогтолцоотой уур амьсгалын өөрчлөлтөд нэн эмзэг өртөмтгий Монгол Улсын хувьд хэлэлцээрт цаг алдалгүй нэгдэн орж олон улсын дэмжлэг туслалцаанд хамрагдах зайлшгүй шаардлагатай гэж бид үзсэн юм. Энэхүү хэлэлцээр түрүүлж нэгдэн орсноор Монгол Улсын нэр хүнд олон улсын тавцанд өсөхөөс гадна уур амьсгал байгаль орчны сангуудад хандаж гаргасан төслийн саналууд нааштайгаар шийдэгдэх нөхцөл бүрдэнэ гэж үзэж байна. Уур амьсгалын өөрчлөлтийн тухай НҮБ-ын суурь конвенцийн Парисын хэлэлцээрийг соёрхон батлах тухай хуулийн төслийг Улсын Их Хурлаар хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

М.Энхолд: -Хэлэлцэж байгаа асуудлаар Аюулгүй байдал, гадаад бодлогын байнгын хороо санал, дүгнэлт гаргасан байна. 

Байнгын хорооны санал, дүгнэлтийг Цогзолмаа гишүүн танилцуулна. Индэрт урьж байна. 

Ц.Цогзолмаа: -Улсын Их Хурлын дарга, эрхэм гишүүд ээ,

Аюулгүй байдал, гадаад бодлогын байнгын хорооны 2016 оны 04 дүгээр сарын 13-ны өдрийн хуралдаанаар урьдчилан зөвшилцсөн Уур амьсгалын өөрчлөлтийн тухай Нэгдсэн Үндэстний Байгууллагын суурь конвенцийн Парисын хэлэлцээрийг соёрхон батлах тухай хуулийн төслийг Монгол Улсын Засгийн газраас 2016 оны 08 дугаар сарын 23-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2016 оны 08 дугаар сарын 31-ний өдрийн хуралдаанаараа хэлэлцлээ.

Уг асуудлыг хэлэлцүүлэхэд Улсын Их Хурлын гишүүн Х.Нямбаатар байгалийн нөөц баялгийг зөв зүйтэй ашиглах, хуваарилах асуудлыг тооцоо судалгаанд үндэслэн байгаль орчныг хамгаалах асуудалтай хамтад нь хэлэлцүүлж байх, зөвхөн байгаль орчныг хамгаалах асуудлыг бодлогын түвшинд тодорхойлж, бусад асуудлууд орхигдож байгаад анхаарах, Улсын Их Хурлын гишүүн Н.Оюундарь Монгол Улс уур амьсгалын өөрчлөлтөд өртөж буй нь тодорхой боловч энэ талаар нарийвчилсан судалгаа хомс байна. Иймд шинжлэх ухааны судалгааны ажлуудыг эрчимжүүлэх, холбогдох олон улсын сангуудаас тусламж авах, төсөл хөтөлбөрүүдийг олноор хэрэгжүүлэх замаар эдийн засгийн үр нөлөөг дээшлүүлэх, Монгол Улсдаа батлан хэрэгжүүлж байгаа үндэсний хөтөлбөрүүдийн хэрэгжилтийг хангах, олон нийтэд танин мэдүүлэх сургалт сурталчилгааны ажлыг идэвхижүүлэх, салбар хоорондын уялдаа холбоог хангах, тухайн чиглэлээр нэгдсэн зохион байгуулалтад оруулах асуудлыг Байгаль орчин, аялал жуулчлалын яам хариуцан гүйцэтгэх, Улсын Их Хурлын гишүүн Ц.Цогзолмаа уг конвенцид нэгдэн орсноор Монгол Улс ямар үүрэг хариуцлага хүлээж, ямар ажлууд хийх талаар төлөвлөлтийг хийхдээ Монгол Улсын нийгэм, эдийн засаг, байгаль орчин, хүн ам зүйн онцлогийг харгалзан түүнтэй сайтар уялдуулах, зөвхөн бодлогын түвшинд ажиллахаас гадна иргэдийн дэмжлэгийг авах, тэдний оролцоог хангах, нийгмийн хандлага сэтгэлгээг өөрчлөх, салбар хоорондын уялдаа холбоог хангах чиглэлээр онцгой анхаарах, уг конвенцид яаралтай элсэж, эдийн засгийн дэмжлэг туслалцааг авах нь зүйтэй, Улсын Их Хурлын гишүүн Д.Цогтбаатар Монгол Улс нь дэлхийн түвшинд хүлэмжийн хий ялгаруулалтаараа өчүүхэн хувийг эзэлдгээс гадна аж үйлдвэрийн хөгжил буурай орны нэг юм. Гэтэл хүлэмжийн хийг бууруулах ажил нь техник технологийг шинэчлэхээс эхлээд асар их эдийн засгийн хүндрэлийг дагуулж байдаг. Иймээс хүлэмжийн хийг бууруулахад бодлогын болоод зохион байгуулалтын түвшинд ямар ажлуудыг хэрхэн хийхээ тодорхой болгож эдийн засгийн тооцоо судалгааг үндэслэлтэйгээр хийх хэрэгтэй. Цаашид Байнгын хороогоор асуудал хэлэлцүүлэхдээ эдийн засгийн тооцоог хамтад нь оруулж ирж байх шаардлагатай байна гэсэн саналыг тус тус гаргалаа. 

Түүнчлэн Улсын Их Хурлын гишүүн Б.Бат-Эрдэнэ Монгол Улс нь дэлхийн усны хагалбар газар боловч гол мөрний бохирдол асар их хэмжээнд байна. Энэ нь голын эхэнд уул уурхайн олборлолт явуулж байгаатай шууд холбоотой. Өмнөх Засгийн үед Хэнтий аймгийн нутаг дэвсгэрт байрлах Гутайн даваа буюу Онон голын эхэнд хууль зөрчин алтны лиценз олгосон. Хэрэв энэхүү ордыг ашиглаж эхэлбэл Хэнтий аймгийн 4, Дорнод аймгийн 3 сумын байгаль, экологийн тэнцвэрт байдал алдагдахад хүрээд байна. Энэ асуудалд Байгаль орчин, аялал жуулчлалын сайд онцгой анхаарах шаардлагатай байна, Улсын Их Хурлын гишүүн Ж.Энхбаяр уг конвенцийн  7 дугаар зүйлд уур амьсгалын өөрчлөлтөд дасан зохицох чадавхыг дээшлүүлэх, эмзэг өртөмтгий байдлыг бууруулах талаар тусгагдсан. Иймээс ирээдүйд тухайлбал 10 жилийн дараа Монгол Улсын цаг уур, бэлчээрийн даац, малын тоо толгой, хүн амын шилжин суурьшилт, ундны усны хангамж, голын ай сав, ойн сан газар, уул уурхайн олборлолт, байгаль орчны нөхөн сэргээлт болон орчны доройтол зэрэг олон тулгамдсан асуудлууд ямар түвшинд байх, тэдгээрийг хэр хэмжээнд барих, ямар ажлууд хийх талаар судалгаа тооцооллыг сайтар хийх, энэхүү конвенцид нэгдэн орох нь холбогдох чиглэлийн бусад яамдаа нэгтгэн бодлогоор удирдах, хамтран ажиллуулах боломжийг бий болгож байгааг зөв, оновчтой ашиглах, Улсын Их Хурлын гишүүн А.Сүхбат Байгаль орчин, аялал жуулчлалын яамны нэрийг Байгаль орчныг хамгаалах яам болгон өөрчлөх, гол, мөрний эх дээр уул уурхайн лиценз олгох байдал хэрээс хэтэрч, Монгол Улсад малчид байх уу үгүй юу гэдэг асуудал дээр тулаад байгаа энэ үед замбараагүйгээр олгогдсон ашигт малтмал болон газрын лицензийн асуудлыг цэгцлэх, Туул голын бохирдол, төв цэвэрлэх байгууламжийн асуудлаар холбогдох албан тушаалтнуудыг байлцуулан нээлттэй хэлэлцүүлэг зохион байгуулж холбогдох Байнгын хорооны дүгнэлтийг гаргуулах зэрэг саналыг хэлсэн болно.    

 
Хуулийн төслийг Байнгын хорооны хуралдаанд оролцсон гишүүдийн олонхийн саналаар дэмжиж, соёрхон батлах нь зүйтэй гэж үзлээ. 
Улсын Их Хурлын эрхэм гишүүд ээ,

Уур амьсгалын өөрчлөлтийн тухай Нэгдсэн Үндэстний Байгууллагын суурь конвенцийн Парисын хэлэлцээрийг соёрхон батлах тухай хуулийн төслийн талаар гарсан Аюулгүй байдал, гадаад бодлогын байнгын хорооны санал, дүгнэлтийг хэлэлцэн, уг хуулийн төслийг баталж өгөхийг хүсье.

Анхаарал тавьсанд баярлалаа. 

М.Энхболд: -Баярлалаа. Хэлэлцэж байгаа асуудалтай холбогдуулж ажлын хэсэг хүрэлцэж ирсэн байна. Байгаль орчин, аялал жуулчлалын яамны Төрийн удирдлагын газрын дарга Х.Батжаргал, Уур амьсгалын өөрчлөлт, гадаад хамтын ажиллагааны хэлтсийн мэргэжилтэн Ц.Гэрэлт-Од, Уур амьсгалын конвенцийн үндэсний зохицуулагч З.Батжаргал нар хүрэлцэж ирсэн байна. 

Хууль санаачлагчийн илтгэл болон Байнгын хорооны санал, дүгнэлттэй холбогдуулж асуулт асууж, үг хэлэх гишүүд байвал нэрсээ өгье, хамтдаа. Энхбаяр гишүүнээр тасаллаа. Лүндээжанцан гишүүн үг хэлье. 

Д.Лүндээжанцан: -Та бүхэндээ 9 дүгээр сарын 1, Эрдмийн баярын өдрийн мэндийг өргөн дэвшүүлье. Нийт багачуулдаа бас хүргэж байна. Тэгэхээр энэ уур амьсгалын өөрчлөлтийн энэ конвенцийг бол би бол олон жилийн турш гадарладаг ярьж явсан л хүний нэг л дээ. Киотогийн протоколын оронд гарч ирж байгаа гэж ингэж ойлгож байгаа. Киотогийн протоколын хувьд бол энэ хүлэмжийн хийг багасгах уур амьсгалын өөрчлөлтийг зөөлрүүлэх чиглэлээр нэлээд зүйл хийж ирсэн. Гэлээ гэхдээ том гүрнүүд үнэндээ бол том гүрнүүд саваагүй нохой саранд хуцна гэдгээр яриад байгаа юм шиг болоод байгаа юм. Явж явж хамгийн их хүлэмжийн хий ялгаруулдаг том орнууд нь энэ дээр суусан байхгүй юу. Ингээд манайх шиг нэг жижиг орнууд болохоор хэлмэгдэлд өртөөд байдаг. Одоо энэ цөлжилт дулаарал энэ бүхэн бол ямар их хор нөлөө үзүүлж байгааг бол мэдэж байгаа цөмөөрөө тэгээд Японд бол Киотогийн протоколтой холбоотой асуудлаар ярьж байхад бол ингэж ярьж байсан. Тэнд нэг авто машин худалдаж авахад оронд нь гурван мод тарьдаг гэдэг ийм дүрэм журамтай гэж ярьж байгаа юм. 

Хэрвээ Японы хүмүүс машин худалдаж авна, цаашдаа ч авах нь ойлгомжтой. Тэгээд оронд нь мод тарих бараг газаргүй болсон гэж байгаа юм. Тэр модоо одоо Монголд тарьж болох юм гэж манай Япон хүмүүс бол их тийм даяарчлагдсан юуны төлөө Байгаль орчны төлөө тийм сайхан үгүүд хэлж байсан л даа. Үүнтэй адилхан аж үйлдвэржсэн орнууд түүнийхээ хохирлыг төлөхдөө Монгол орон шиг ийм хуурай уур амьсгалтай эрс тэс хуурай амьсгалтай далгайгаас алслагдмал ийм улсуудад тэр ногоон байгууламжийг дээш нь нэмэгдүүлэх мод тарих ийм ажиллагаанд анхаарлаа сайн төвлөрүүлэх ийм боломж нөхцөлийг манай Байгаль орчны яам төслийнхөө чиглэлээр хөөцөлдвөл нэлээд юм хөөцөлдөж байгаа байлгүй. Төлөвлөж байгаа зүйл юу байна вэ гэж би нэгдүгээрт асуумаар байгаа юм. 

Хоёрдугаарт бол бид өөрсдөөсөө шалтгаалах зүйл нэлээд байна л даа. Энэ машин техник нэмэгдээд байна л гэдэг чинь ийм л учир холбогдолтой л юм байдаг юм байна шүү дээ. Цаашилбал малын тоо толгойг нэмэгдүүлснийг бас буруушааж ярьдаг л юм. Гэх мэтээр бид бол мэдээж мал аж ахуйн орон байлгүй яах вэ. Өөр төрлийн одоо хуурай цемент гээд уур амьсгалын өөрчлөлтөд муугаар нөлөөлж байгаа хүлэмжийн хий энэ тэртэй холбоотой асуудлаар бид өөрсдөөс шалтгаалах зүйлийг хийх ёстой. Түүнээс болоод бид энэ конвенцээс хойш сууж болохгүй ээ. Энэ бол нэг их дарамт шахалт болоод байх зүйл биш гэж ингэж ойлгож байгаа. Харин том гүрнүүдэд л дарамт шахалт болох ийм зүйл юм гэж ингэж ойлгож байгаа юм. 

Хоёрдугаарт бол түрүүн Бат-Эрдэнэ гишүүн өчигдрийн Байнгын хорооны хурал дээр яриад байна лээ. Тэр дотор бас манай Орхон голыг онцолж яриад байгаад нь би талархаж байна. Сүхбат гишүүн ч гэсэн тэр. Ер нь энэ гол мөрний эхэнд байгаа энэ алт олборлож байгаа энэ тэр чинь бол цадигаа алдлаа шүү дээ. Чуулган дөнгөж эхлэхэд Тогтохсүрэн гишүүн ярьсан. Орхоны асуудал бол бидний сэтгэлийг бол мөнхийн эмзэглүүлж байна шүү дээ. 

Хоёр гуравхан жилийн өмнө явж байхад бол хүмүүс уулзаад. Үзүүлнэ гээд. Би яр тэрийг нь ч үзээгүй. Орхон голоос бол хүн нь ууж байна, мал нь ууж байна, загас нь ууж байна. Бүгдээрээ ууж байна, нохой нь ч ууж байна. Тэгээд ямар тунгалаг гол билээ та бүхэн мэднэ. Гэтэл тэндээс гарсан хонь гаргасан чинь хонины бөөр нь алтлаг шаргал өнгөтэй чулуужсан байна гэж байгаа юм. Алтан бөөртэй хонь бол байж болно. Хүн алт байгаад ч гэсэн хүний бөөр алт болох юм бол амьдарч чадахгүйд хүрнэ шүү дээ. Ийм нөхцөл байдалд байгаа юм. Би ойлгож байна. Хонь эрүүл байж, хүн эрүүл байна л даа. Хүний эмч хүнийг авардаг бол малын эмч хүн төрөлхтнийг аварна гэсэн үг байдаг л даа. Тэрийг мэдэж байна. Тэгэхээр мал нь эрүүл байж хүн төрөлхтөн эрүүл байх нь байна шүү дээ. Тийм учраас энийг бас залруулж өгсөн Тэрбишдагва гишүүнд талархаж байна. Энэ дээр нээрэн анхаарал тавьж, Орхон голоор би жишээлж ярьж байна шүү дээ. Өөр олон голын хувь заяа жишээ нь энэ дээр байна. Энэ дээр бас анхаарлаа хандуулж өгөөч гэж Байгаль орчин, аялал жуулчлалын яаманд хүсэж байна. 

Баярлалаа.

М.Энхболд: -Лүндээжанцан гишүүн үг хэллээ. Тэрбишдагва гишүүн асуултаа тавьж үг хэлье. 

Д.Тэрбишдагва: -Хэлэлцээр бол маш чухал хэлэлцээр байгаа юм. Өмнө нь бол Киотогийн протокол хэлэлцээр гэж байсан. Тэгээд тэр бол тодорхой үүргээ гүйцэтгээд Парисын хэлэлцээр гэж энэ хэлэлцээрийг  өнгөрсөн жил дэлхий нийтийн төрийн тэргүүнүүд удирдлагууд байгаль орчин хариуцсан бүх сайдууд оролцсон томоохон хэмжээний дэлхийн уулзалт болж ирээдүйд энэ байгаль орчинтой холбоотой асуудлыг иж бүрнээр нь хэлэлцсэн ийм чухал хэлэлцээр болсон гэдгийг бол онцлон тэмдэглэж байгаа учраас энийг дэмжиж байгаа юм. Гэхдээ бол Киотогийн хэлэлцээрээс ч гэсэн хэдийгээр би тэрийг сайн мэддэг энэ хүлэмжийн хийн  асуудал энэ тэрээр ярьдаг мөртөө Киотогийн хэлэлцээрийг ярьсаар байгаад яг тэндээ юм хүртэж чадаагүй. Уг нь бол байгаль орчныг бохирдуулсан бохирдлоос аварсан үйл ажиллагааны төлөө ихээхэн хэмжээний мөнгө авч Монгол Улсын энэ байгаль орчны бохирдолд бол тусад нь бүр бүрэн боломжтой байсан л даа. Тэгэхээр өнгөрсөн жил энэ Парисын хэлэлцээр гэж батлагдсаны дараа одоо энийг яаралтайгаар хэлэлцэж байгаа нь чухал байна. Тийм учраас энийг маш яаралтайгаар батлах ёстой юм гэж бодож байна. 

Сая Оюунхорол сайд хэллээ. 2032 он гэхэд бид бохирдлоо бол хүлэмжийн хийг 15 хувиар бууруулна гэж. Энийг ямар аргаар яаж бууруулах гэж байгаа юм бэ. Ямар тооцоо судалгаа байгаа юм бэ. Нөгөө талаасаа бол энэ дээр нийтдээ 100 тэрбум доллар цугларч байна гэж байна шүү дээ. 100 тэрбум доллараас Монгол Улсын өнөөдөр энэ байгаль орчны бохирдол сая одоо гишүүд ярьж байна. Энэ их цөлжилт бол олон шалтгаантай. Агаарын нөхцөл байдал бидний агаарын бохирдол ашигт малтмалын үйл ажиллагаа гэх мэт олон зүйлээс шалтгаална л даа. Энэ 100 тэрбумаас Монгол Улс хүртэх түүний дотор Монгол Улсын агаарын бохирдол, Монгол Улсын агаар шар шороо Япон, Солонгос хүртэл явдаг гэж ярьдаг. Хятад, Япон, Солонгостой хамтарч энэ чинь зөвхөн Монгол Улсын асуудал биш нөгөө улсуудын асуудал учраас энийг сайжруулахын тулд Японууд ч ярьдаг, Хятадууд ч ярьдаг, Солонгосууд ч ярьдаг. Ингэж хамтарч томоохон төсөл боловсруулж эндээс одоо ихээхэн хэмжээний хөрөнгө санхүү босгох асуудлууд маш чухал байгаа юм. 

Яагаад гэвэл бидэнд бусад асуудлууд бол яах вэ. Алт мөнгө боловсруулах ашигт малтмал ашиглах бусад асуудал бол чухал. Маш чухал л даа. Түүнээс чухал асуудал бол байгаль орчин сөнөөнө. Модгүй болоод цөлжилт нь одоо жилээс жилд нэмэгдээд усгүй болж байгаа энэ тохиолдлыг бол энэ их дэлхий нийтийг хамарсан хамгийн их хэлмэгдэл Монголд явагдаж байна шүү дээ. Энэ дээр та ярилаа. Стратеги боловсруулж төсөл боловсруулаад явуулж байгаа гэж. Энэ төсөл энэ тэрийг чинь Их Хурал энэ тэрээр хэлэлцүүлэлгүй явуулсан юм уу. Засгийн газар дангаараа боловсруулаад явуулсан юм уу. Ямар төсөл хөтөлбөр байгаа юм бэ. Энэ дээр санал онолоо хэлэх бас чухал саналууд байгаа юм. Ийм учраас бол энэ төслийнхөө талаар хэчнээн хэмжээний төсөл боловсруулаад хэчнээн сая доллар тэндээс авах боломж байгаа юм бэ. Нөгөө талаасаа би бол байнга ярьдаг нэг зүйл бол зөвхөн энэ Парисын хэлэлцээрээс гадна саяын хэлсэн хэд хэдэн улсуудтай хамтарч Монголд цөлжилт цаг агаарын байдалтай хамтарсан төслийг Хятад, Солонгос, Япон Монгол гэсэн дөрвөн улсын хооронд төсөл боловсруулж болдоггүй юм уу. Сая Лүндээжанцан гишүүн хэлж байна. 

Манай Японууд гээд байна л даа. Лүндээжанцан гишүүний Японуудтай хамтраад тэгээд төсөл боловсруулаад тэд нар чинь Монголд мод тарьж өгье гээд байгаа юм байна шүү дээ. Тийм мод энэ тэрийг нь тарих газаргүй болсон бол манайд тарих газар бол зөндөө байгаа. Бидэнд бас туршлага хэрэгтэй байна. Ийм учраас ийм томоохон төслийг бусад улс орнуудтай хамтарч зохион байгуулж болохгүй юм уу. Ялангуяа бид нар өөр улс тэр Америк энэ тэр яах вэ тэр тив алгасах яах вэ. Яг бид нарын шар шороон шуурга, бид нарын утаа униарыг хамтдаа хүртдэг, бид нараас шалтгаалдаг энэ улс орнуудтай хамтарч ажиллах чиглэлээр төлөвлөж бодсон …/минут дуусав/.

М.Энхболд: -Оюунхорол сайд. 

Д.Оюунхорол: -Тэрбишдагва гишүүний асуултад хариулъя. Энэ Парисын хэлэлцээрт Монгол Улс нэгдэн орсноор хүлэмжийн хийн ялгаруулалтаа 14 хувиар бууруулна гэдэг ийм үүргийг бол авсан байгаа. Улс орон бүр яг сая одоо манай Тэрбишдагва гишүүний хэлдгээр тодорхой өөрийнхөө уур амьсгалын өөрчлөлтөд нөлөөлж байгаа хувь хэмжээгээ тодорхойлж гаргаж тэр хэмжээгээрээ үүрэг хариуцлагаа бол хүлээхээр дэлхий нийтээрээ ярьж байна. Энэ бодлогын хүрээнд манай Монгол Улсын хувьд бол хүлэмжийн хийн ялгаруулалтаараа бол 0.05 хувийг эзэлдэг. Энэ нь бол жишээлбэл жилдээ 26 сая тонн СО -г бид нар гаргаж байна гэсэн үг. Энд бол эрчим хүч тээврийн салбараас бид нар 64 хувийг нь гаргадаг. 29 хувь нь бол хөдөө аж ахуйн салбараас гардаг. 6.2 хувь нь аж үйлдвэрийн салбараас 0.7 хувь нь бол хог хаягдлаас ялгарч байна гэсэн ийм судалгааг бол Монголын эрдэмтэн судлаачид гаргасан байгаа. 

Хүлэмжийн хийн ялгаруулалт, уур амьсгалын өөрчлөлтийг сааруулахад Ай Энд Си-г боловсруулахдаа Монгол Улсын Засгийн газар бүх салбарын яамдууд оролцоод өнөөдрийн үйлчилж байгаа хуулийн дүрэм, журмынхаа дагуу бид бас хүлээсэн үүргийнхээ дагуу 14 хувийг бид бууруулах ийм боломж бололцоо байна гэж үзэж тооцоо судалгаагаа гаргаж олон улсын байгууллагад бол хүлээлгэж өгсөн юм билээ. Энэ зорилтод хувь нэмрээ 2030 он гэхэд хэрэгжүүлэхийн тулд 1 дүгээрт эрчим хүчний үр ашгийг бол 5.3 хувиар нэмэгдүүлнэ. Цахилгаан дамжуулах түгээх  үеийн алдагдлыг 5.9 хувиар бууруулна. Нар салхины усны сэргээгдэх эрчим хүчийг хөгжүүлж нийт суурилагдсан чадалд эзлэх хувийг 30 хувьд хүргэнэ. Барилгын дулаан алдагдлыг 40 хувиар бууруулна. Шинээр барих дулаан цахилгаан станцуудад өндөр технологи ашиглая. Нийтийн тээвэр чанар хүртээмжийг нэмэгдүүлэх хийн түлшинд шилжүүлэх, замын түгжрэлийг 30-40 хувиар бууруулах арга хэмжээг авъя. Хуучин автомашины импортыг хязгаарлах татварын бодлогыг хэрэгжүүлье. Түлш бага зарцуулдаг тээврийн хэрэгслийн хувийг 6.5 хувиар. Өөрөөр хэлбэл 2030 он гэхэд 13 хувьд хүргэе. Цементийн үйлдвэрт дэвшилтэт хуурай технологи ашиглая. Малын тоо толгойг бэлчээрийн даацтай нь тохируулан зохистой түвшинд барья. Хог хаягдлыг дахин боловсруулах эрчим хүч үйлдвэрлэх ийм технологийг ашиглая. Ойжуулах ойг нөхөн сэргээж хүлэмжийн хийн шингээлтийг 5 хувиар нэмэгдүүлье. 

Эвдэрсэн газрыг нөхөн сэргээх зэрэг арга хэмжээнүүдийг авч зорилтот хувь нэмрээ хэрэгжүүлнэ гэсэн ийм чиглэлээр бусад яамд хоорондын уялдаа холбоогоо зохицуулж энэ бодлогын баримт бичгээ бол боловсруулж гаргаж Монгол Улсын Их Хурал, Засгийн газраар хэлэлцүүлээд Парисын хэлэлцээр дээр энэ үүрэг амлалтаа бол авсан юм билээ. Тийм учраас энэ бол өнөөдөр нэлээд гайгүй хэмжээнд боловсрогдсон. Энэ боловсруулах ажилд бол манай яамнаас тэр тусмаа НҮБ-ын уур амьсгалын өөрчлөлтийн асуудлаар төлөөлөгчөөр ажиллаж байсан манай Батжаргал дарга энд ирсэн байна. Батжаргал дарга бол өнөөдөр НҮБ-ын уур амьсгалын өөрчлөлтийн энэ бодлогыг тодорхойлоход бол Монгол Улсаас оролцож байгаа том эрдэмтэн. Тийм учраас нэлээд бодитой үндэслэлтэй тоог гаргасан. 

Манай Тэрбишдагва гишүүн сая асууж байна. Маш чухал асуулт. Өнөөдөр дэлхий нийтээрээ уур амьсгалын өөрчлөлттэй тэмцэж байгаа энэ цуглаж байгаа 100 тэрбум төгрөгөөс Монгол Улс яаж хүртэх юм бэ. Бидний энэ уур амьсгалын өөрчлөлт чинь бол харьцангуй Монголд илүү өртөмтгий байгаа гэсэн ийм дүгнэлтүүд гарсан байгаа. Тэгэхээр үүнээс хүртэхийн тулд бид бол өнөөдөр бас тодорхой төсөл хөтөлбөрүүдийг боловсруулах сая манай Байнгын хорооны илтгэлд бол гишүүдийн ярьснаас үнэхээр одоо судалгаа шинжилгээгээ сайн хийгээд энэ төсөл хөтөлбөрүүдэд хамрагдах энэ ажлаа зохион байгуулах ажлыг хийхээр яриад явж байна. Хамгийн эхлээд бид энэ санхүүжилтэд хамрагдахын тулд Парисын хэлэлцээртэй нэгдэн орсон энийгээ соёрхон баталж байж бид нар дараа дараагийн үе шатны ажлуудаа бол хийх ийм дараалал байгаа учраас өнөөдөр бид нар яаралтайгаар энэ асуудлыг оруулж ирж байгаа юм. 

Урд нь бол манайхан сая ярьж байна Киотогийн протоколд бол томоохон Америк болон Канад улсууд орж байгаагүй. Манай Лүндээжанцан гишүүн түрүүн ярьж байна лээ. Энэ удаад бол дэлхийн 180 орон бүртгэгдсэнээс одоо 23 нь соёрхон баталсан. Тэр тусмаа Америк, Хятад бол өнөөдөр хүлэмжийн хийг ялгаруулахыг хамгийн их хэмжээгээр гаргаж байгаа учраас хариуцлагаа бид үүрнэ гэж үзээд энэ гэрээнд оруулах санхүүжилтийн хэмжээгээ бас өндөр хэмжээгээр оруулж ирж байгаа. Энэ нь бидэнд нэлээд давуу талтай болно гэж үзэж байгаа учраас манайх орсноор бид нэлээд олон хамтарсан төслийг хэрэгжүүлэх боломжтой. 

Тэрбишдагва гишүүн сая ярьж байна. Шар шороон шуургыг урьдчилан сэргийлэх талаар өнөөдөр БНХАУ-тай Байгаль орчин, аялал жуулчлалын яамтай хамтарсан бодлого хэлэлцээрийн хүрээнд бол тодорхой төсөл хөтөлбөрүүдийг хэрэгжүүлэх ажил бол эхлүүлсэн. Энэ санамж бичигт гарын үсэг зураад энэ ажлыг хөөцөлдөж араас нь хэлэлцээрийг үргэлжлүүлж явуулна  гэж бодож байгаа. 

Дараа нь сая Солонгосын Ерөнхийлөгч Монгол Улсад айлчлах.../минут дуусав/.

М.Энхболд: -Тодруулахгүй 5 минутаар явсан. Ж.Бат-Эрдэнэ гишүүн үг хэлж асуулт асууя. 

Ж.Бат-Эрдэнэ: -Баярлалаа. Энэ Киотогийн конвенци дараа нь энэ Парисын конвенци гээд ингээд үргэлжлээд явж байгаа юм байна. Энэ хурлууд дээр нь бас сууж үзэж байсан л даа. Нэлээд хэмжээний хариуцлага үүрдэг тэр тусмаа энэ хөгжингүй орнууд энэ урд хөрш маань нэлээд том том хариуцлага үүрч нэлээд том мөнгөний төслүүдийг санал болгож байдаг. Сая ерөнхийдөө ямар хариуцлага бид нар хүлээж орж байгаа билээ гэдэг дээр ерөнхийдөө бол сайд нар нэлээд хариулчих шиг боллоо. Гэхдээ тодруулаад Монголчуудын маань хувьд хөрсний эндэгдэлтэй холбоотой асуудлууд маань энэ дээр хир их тусаж орж ирж байгаа билээ. Киотогийнх дээр бол ерөнхийдөө хүлэмжийн хий талаасаа бол энд үйлдвэржилтийг одоо хүлэмжийн их ихэсгэж байгаа энэ үйлдвэрлэлийг багасгах цахилгаан станцуудыг багасгах тал дээр бол нэлээд үүрэг хүлээж байдаг шүү дээ. Одоо энэ конвенци дээр болохоор тэр хөрсний эндэгдэлтэй холбоотой Монгол Улсын энэ нөхцөл байдалтай холбоотойгоор за тэгээд ойжуулах асуудал. Энийгээ бас ашигтайгаар бид нар хэрэглэж болно. Одоо нөгөө жимс, жимсгэнэ тариалах жимсний мод тариалах ийм байдал уруугаа шилжүүлэх бололцоо маань хир байгаа вэ. Энэ дээр бол тухайн үед орохдоо тавьж байсан нөхцөл хүлээсэн үүрэг энийгээ бол ашигтайгаар ашигтай нөхцөлөөр хувиргах тийм бололцоо бас юу байгаа вэ гэдэг асуудал. 

Баярлалаа. 

М.Энхболд: -Оюунхорол сайд хариулъя. 

Д.Оюунхорол: -Бат-Эрдэнэ гишүүний асуултад хариулъя. Тэгэхээр энэ Парисын хэлэлцээрт нэгдэхээр бид нар цаашдаа бол өнөөдөр уур амьсгалын өөрчлөлтөд дасан зохицох Монгол Улсын стратеги аа бол боловсруулж жишиг төсөл хэрэгжүүлэх ийм ажлыг хийнэ. Саяын яг таны хэлсэнтэй адилхан өнөөдөр Монгол Улсад хөрсний эвдрэл гэмтэл уул уурхайн салбарын хариуцлагагүй уул уурхайн ашиглалтаас үүдэлтэйгээр нөхөн сэргээлтээ хийж чадахгүй байгаа байгаль орчин маань үнэхээр одоо тодорхой түвшинд доройтож байгаа. Цөлжилтөд нэлээд одоо бүх нийт газар нутгийн 77.7 хувь Монгол Улсын хэмжээнд нэрвэгдэж байгаа. Олон гол горхи мөрөн ширгэж байгаа. Сая одоо ярьж байна. 

Өнөөдөр бид нарын хамгийн нүдэн дээр яригдаж байгаа Жишээлбэл Ганга нуур Орхон гээд өөрөөр хэлбэл олон гол мөрнүүд маш их хурдтайгаар ширгэж байна. Тэгэхээр энэ асуудлуудаа бол бид нар энэ олон улсын байгууллагуудад танилцуулаад уур амьсгалын өөрчлөлт бол яг бидний нүдэн дээр бодитойгоор ингэж нөлөөлж байгаа учраас ийм туслалцаа дэмжлэгүүдийг өгөөч гэдэг төсөл хөтөлбөрөө боловсруулж бид нар энэ гэрээнд нэгдэн орсноор хүргүүлнэ гэж бодож байгаа. Тэгээд энэ чиглэлээр бол бид нар тодорхой судалгааны ажлуудыг хийгээд ажиллаж байна. Бид нар хагас сайн өдөр одоо Орхон гол дээр очиж манай яам болон бусад яамдууд хамтарч ажлын хэсэг ажиллана. Ганга дээр одоо яам болон ажлын хэсэг очиж ажиллаад өнөөдөр юунаас болоод ширгэж байна, яагаад гэдэг асуултдаа хариулж, дүгнэлтээ гаргана. Энэ бол цэвэр уур амьсгалын өөрчлөлтөөс үүдэлтэйгээр Ганга нуур бол ширгэж байна гэдэг ийм мэргэжлийн байгууллагуудын дүгнэлт гарч байгаа. Орхон дээр байгаа асуудал, Хэрлэн гол дээр байгаа асуудлаар нэлээд тодорхой саналууд ярьж байгаа. 

Энэ бол өнөөдөр уул уурхайн салбарын хариуцлагагүй уул уурхайгаас үүдэлтэй гэж ярьж байгаа учраас бид нар тэнд үйл ажиллагаа явуулж байгаа аж ахуйн нэгжүүдийг байрны нөөц байгалийн нөөц баялгийг зөв зохистой ашиглах тал дээр нь бас тодорхой одоо засаг өөрөөр хэлбэл лиценз авсан аж ахуйн нэгжүүддээ үүрэг даалгавар өгнө. Хэрвээ хэрэгжүүлж чадахгүй тохиолдолд лицензийг хаах хүртэл арга хэмжээ аваар ажлын хэсэг бол ажиллана гэж ярьж байгаа юм. Тийм учраас өнөөдөр энэ бүхэн бол эцсийн дүндээ явж байгаад ер нь Монгол Улсад өнөөдөр уур амьсгалын өөрчлөлт байгаль орчны доройтол бол газар авч байна. Бид нар олон газар гол горхи мөрөн ширгэж байгаа тухай ярьдаг. Энэ сэдвээ бид нар тойруулж ярихдаа өнөөдрийн Монгол Улсад одоо батлагдсан байгаль орчны хуулиудын хэрэгжилт муу буцаж нөхөн сэргээхэд нь зарцуулдаг хөрөнгө мөнгө санхүүжилтийг Улсын төсөв хэлэлцэх бүхэнд Улсын Их Хурал тайрч тасдаж байхгүй болгож хаядагтай холбоотойгоор нөхөн сэргээх ямар ч ажлыг бид хийж чадахгүй байгаа учраас байгаль эх дэлхий маань бас гомдож байна гэж бодож байгаа. 

Тийм учраас би өнөөдөр энэ чуулган дээр манай Улсын Их Хурлын гишүүд маань нэгэнт Монгол Улс өнөөдөр байгалийн баялгаа ашиглаж эдийн засгаа өөд нь татаж байгаа бол буцаагаад нөхөн сэргээх түүнд зарцуулах хамгаалах чиглэлийн арга хэмжээг бас давхар авах ганцхан олон улсын байгууллагад итгэж найдаж хаях биш Монгол Улс өөрөө төсвийн хуулиар орлогоор орж ирсэн орлогын тодорхой хувийг түүнд нь зарцуулдаг энэ хуулиа хэрэглэж сурах юмсан гэсэн ийм бодолтой байгаа. Энийг бас та бүгдийг маань дэмжиж өгч байгаасай гэж хүсмээр байна. 

М.Энхболд: -Энхбаяр гишүүн асуултаа асууя. 

Ж.Энхбаяр: -Уур амьсгалын өөрчлөлтийн тухай НҮБ-ын суурь конвенцид бид эргээд нэгдэн орж байна. Үүнтэй холбоотойгоор Байгаль орчны яамны чиг үүрэг эрс нэмэгдэнэ. Конвенци дотор 7 дугаар бүлэг гэж байгаа юм. Уур амьсгалын өөрчлөлтөд дасан зохицох гэдэг асуудал байгаа юм. Энэ дотор улс орон бүр энэ уур амьсгалын эрс өөрчлөлтөд дасан зохицох нөөц төлөвлөгөөгөө боловсруулах стратеги бодлогоо гаргах гэж байгаа юм. Энэ хүрээндээ бүхий л салбарын үйл ажиллагааг хооронд нь уялдуулах чиглүүлэх гэдэг ийм үүргийг Монгол Улс хүлээж эхэлж байгаа юм. Үнэхээр Монгол Улсын эко систем эмзэг байгаль орчны нөхцөл байдал туйлын хүндрэлтэй олон асуудлыг Монголчууд нийтээрээ л мэдэж байгаа юм. 

Дэлхий нийтэд хамгийн их уур амьсгалын өөрчлөлтөд орж байгаа гурван орны нэг нь Монгол Улс болсон байгаа. Энэ жил гэхэд л дэлхийд хамгийн халалт үзүүлсэн улсаар Монгол Улс тодорсон. Өнөөдөр зүүн бүс үндсэндээ бороо ороогүй өдий хүрч л байна. Зүүн тал үндсэндээ бид өвөлжилтийн байдал, тариа ургацаа бүтэн алдаж байх шиг л байна л даа. Тэгэхээр Монголын ард түмний маань 1/3 нь өөрөө ингээд нүүдлийн мал аж ахуй дээр суурилсан түүгээрээ амьдрал аж ахуйгаа залгуулж яваа. Тэгэхээр цаашдаа Монгол Улс бид бэлчээрийн даацыг хэрхэн тооцох вэ. Малын тоо толгойг хэрхэн зохистой авч явах вэ. Үнэхээр цаг уурын зайлшгүй дасан зохицох эрс ийм өөрчлөлтийг давахын тулд ирээдүйд Монголын хүн амын шилжин суурьшилт хийх томоохон хөдөлгөөн гарч магадгүй. Урьдчилан судалгаагаар бол ирэх 20 жил гэдэг бол Монгол Улсын нутаг орны 2/3-т үндсэндээ уламжлалт нүүдлийн мал аж ахуй эрхлэх боломжгүй болж байгаа юм. Тэгэхээр бид нарт ойрын үед тулгарч байгаа томоохон том сорилт бол энэ байгаль орчинд орж байгаа өөрчлөлттэй холбоотой. 

Улаанбаатар хотын маань ундны усны хангамж гэхэд үндсэндээ нийт нөөцийнхөө 50 илүү хувийг бид нар бараад дуусчихсан. Ийм маягаар хэрэглэх юм бол бид Улаанбаатар хотын усны хангамжийг ойрын 10 жилийн дараа гэхэд хангаж дийлэхээ болино. Гэх мэтийн бид нарын өмнө тулгарсан олон ноцтой асуудлууд байгаа юм. Тэгэхээр Байгаль орчны сайд танд хэлэхэд энэ голын ай сав, ойн сан газар энэ уул уурхайн олборлолтын бодлогыг их зохистой авах хэрэгтэй байна гэдгийг нөгөө талаасаа ирээдүйн нөөц болсон хүн амын гол шилжин суурьших нөөц болж байгаа Дорнод Монголын тал, Монголын хойд бүс нутагт энэ бодлогыг эхнээс нь бодож энэ уур амьсгалын өөрчлөлт нь дасан зохицох энэ улс нэгдсэн төлөвлөгөө стратегийг боловсруулах ажлыг яаралтай хийж Их Хурлаараа батлуулах нь хэрэгтэй болж байна гэсэн зүйлийг бас хэлье. Тэгээд энэ цаг үеэ олсон ийм олон гэрээ конвенцид элсэн орж байгаа нь зүйтэй байна гэдэг ийм үг хэлье. 

М.Энхболд: -Энхбаяр гишүүн санал хэллээ. Гишүүд асуулт асууж, үг хэлж дууслаа. Байнгын хорооны саналаар уур амьсгалын өөрчлөлтийн тухай НҮБ-ын суурь конвенцийн Парисын хэлэлцээрийг соёрхон батлах тухай хуулийн төслийг баталъя гэсэн томьёоллоор санал хураалт явуулъя. Санал хураалт. Санал хураалтад 50 гишүүн оролцож, 40 гишүүн дэмжиж, 80 хувийн саналаар дэмжигдлээ. Хуулийн төсөл батлагдлаа. Ажлын хэсэгт баярлалаа. 

Дараагийн асуудал. Монгол Улсын Батлан хамгаалах тухай /шинэчилсэн найруулга/ болон холбогдох бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн эцсийн хэлэлцүүлэг/ 

Аюулгүй байдал, гадаад бодлогын байнгын хорооны танилцуулгыг Аюулгүй байдал, гадаад бодлогын байнгын хорооны дарга Энхбаяр танилцуулна. 

Энхбаяр даргыг индэрт урьж байна. 

Ж.Энхбаяр: -Улсын Их Хурлын дарга, эрхэм гишүүд ээ,
Монгол Улсын Ерөнхийлөгчөөс 2016 оны 02 дугаар сарын 05-ны өдөр Улсын Их Хуралд өргөн мэдүүлсэн Монгол Улсын Батлан хамгаалах тухай хуулийн шинэчилсэн найруулга болон холбогдох бусад хуулийн төслүүдийг Улсын Их Хурлын 2016 оны 05 дугаар сарын 19-ний өдрийн хуралдаанаар хэлэлцээд хуулийн төслүүдийг эцсийн хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлд заасны дагуу Байнгын хороо 2016 оны 06 дугаар сарын 23-ны өдрийн хуралдаанаараа дээрх төслүүдийн эцсийн хэлэлцүүлгийг хийж, нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд нэмж тусган, төслийн эцсийн хувилбарыг бэлтгэн Та бүхэнд тараасан.

Улсын Их Хурлын гишүүн Ж.Энхбаяр Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2-т заасны дагуу зарчмын зөрүүтэй болон найруулгын санал гаргасныг Байнгын хорооны хуралдаанд оролцсон гишүүдийн олонхи дэмжсэн.
Байнгын хорооны хуралдаанд оролцсон гишүүдийн олонхи нь Монгол Улсын Батлан хамгаалах тухай хуулийн шинэчилсэн найруулга болон холбогдох бусад хуулийн төслүүдийг чуулганы нэгдсэн хуралдаанд танилцуулж, батлуулах нь зүйтэй гэж үзлээ. 

Улсын Их Хурлын эрхэм гишүүд ээ,
Монгол Улсын Батлан хамгаалах тухай хуулийн шинэчилсэн найруулгын төсөл болон уг хуулийн төсөлтэй холбогдуулан боловсруулсан Монгол Улсын батлан хамгаалах тухай хууль хүчингүй болсонд тооцох тухай, Дайчилгааны тухай хуульд өөрчлөлт оруулах тухай, Монгол Улсын Ерөнхийлөгчийн тухай хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Дипломат албаны тухай хуульд өөрчлөлт оруулах тухай, Засгийн газрын тусгай сангийн тухай хуульд өөрчлөлт оруулах тухай, Иргэний хуульд өөрчлөлт оруулах тухай, Улсын тэмдэгтийн хураамжийн тухай хуульд өөрчлөлт оруулах тухай, Хуульчийн эрх зүйн байдлын тухай хуульд өөрчлөлт оруулах тухай, Хүн ам, орон сууцны тооллогын тухай хуульд өөрчлөлт оруулах тухай, Шүүхийн иргэдийн төлөөлөгчийн эрх зүйн байдлын тухай хуульд нэмэлт оруулах тухай хуулийн төслүүдийг баталж өгөхийг Та бүхнээс хүсье.

Анхаарал тавьсанд баярлалаа.

М.Энхболд: -Баярлалаа. Ажлын хэсгийг танилцуулъя. Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Ерөнхийлөгчийн Гадаад бодлогын зөвлөх А.Баттөр, Ерөнхийлөгчийн Тамгын газрын ахлах референт Ж.Амгалан, Үндэсний аюулгүй байдлын зөвлөлийн ажлын албаны ахлах референт Н.Амарсайхан, Үндэсний аюулгүй байдлын зөвлөлийн референт Л.Болдбаатар, Батлан хамгаалахын дэд сайд Т.Дуламдорж, Батлан хамгаалах яамны төрийн нарийн бичгийн дарга, хурандаа Б.Батсайхан, Батлан хамгаалах  яамны  Стратегийн бодлого, төлөвлөлтийн газрын дарга, бригадын генерал Г.Сайханбаяр, Төрийн захиргааны удирдлагын газрын дарга З.Болдбаатар, Гадаад харилцаа, хамтын ажиллагааны газрын дарга Ч.Сосорбарам, Зэвсэгт хүчний Жанжин штабын дарга, хошууч генерал Д.Даваа, мөн штабын дэд дарга, Р.Сүхбат, Ерөнхий зориулалтын цэргийн командлагч, бригадын генерал Б.Амгаланбаатар, Хил хамгаалах ерөнхий газрын орлогч дарга Ч.Сайнтөр, Онцгой байдлын ерөнхий газрын дарга Т.Бадрал, Геополитикийн судалгааны хүрээлэнгийн  захирал П.Мягмар, Батлан хамгаалахын эрдэм шинжилгээний хүрээлэнгийн судлаач, профессор Ц.Дашзэвэг нар хүрэлцэн ирсэн байна. Одоо Байнгын хорооны танилцуулгатай холбогдуулж гишүүдээс асуулт асуух гишүүд байвал нэрсээ өгье. Баделхан гишүүнээр тасалъя. 

Х.Баделхан: -Баярлалаа. Би Зэвсэгт хүчний Жанжин штабын даргаас нэг асуулт асуумаар байна. Манай аймагт бол сүүлийн жилүүдэд хэд хэдэн цэргийн анги байгуулагдсан. Эхлээд Барилгын цэргийн анги  гэж нэг анги байгуулагдсан. Аймгийн төвд хуучин барилга трестийн авто баазыг бүхэлдээ тэр барилгын цэргийн анги бол эзэмшиж байгаа л даа. Одоо дахиад нэг цэргийн анги байгуулагдаж байгаа юм байна. Бид нар шүхрийн цэргийн анги гэж сонсож байгаа. Тэгэхээр энд аймгийн төвд байгаа цэргийн ангид ерөөсөө аймгийн төвөөс иргэдээс ерөөсөө хүмүүс авч ажиллуулахгүй байгаа. Энэ одоо...

М.Энхболд: -Байнгын хорооны танилцуулгаас асууна. Баделхан гишүүн асуултаа татаж авлаа. Гишүүд асуулт асууж дууслаа. Одоо зарчмын зөрүүтэй саналаар санал хураалт явагдана. Зарчмын болон найруулгын санал байгаа. Зарчмын зөрүүтэй санал дээр гишүүд санал байвал дэмжсэн дэмжээгүй гишүүд үг хэлж гурав хүртэл хүн үг хэлж болно. 

Батлан хамгаалах тухай хуулийн шинэчилсэн найруулга болон дагалдах бусад хуулийн төслүүдийн талаарх зарчмын зөрүүтэй саналын томьёоллыг би танилцуулъя.

1.Төслийн 9 дүгээр зүйлийн 9.3 дахь хэсгийн “Цэргийн мэргэжлийн дээд удирдлагыг” гэснийг “Төрийн цэргийн байгууллын цэргийн мэргэжлийн удирдлагыг” гэж өөрчлөх. Байнгын хорооны гаргасан санал байна. Санал хураалтад 47 гишүүн оролцож, 32 гишүүн дэмжиж 68.1 хувийн саналаар санал дэмжигдлээ. 

Найруулгын санал:
1.Төслийн 2 дугаар зүйлийн 2.1 дэх хэсгийн “тэдгээртэй” гэснийг “эдгээр хуультай” гэж, “тогтоомжуудаас” гэснийг “тогтоомжийн бусад актаас” гэж тус тус өөрчлөх.
2.Төслийн 2 дугаар зүйлийн 2.2 дахь хэсгийн “нэгдэн орсон” гэснийг хасах.
3.Төслийн 3 дугаар зүйлийн гарчгийн “Хуулийн нэр томьёо” гэснийг “Хуулийн нэр томьёоны тодорхойлолт” гэж өөрчлөх. 
4.Төслийн 3 дугаар зүйлийн 3.1.6 дахь заалтын “нийгэм, эдийн засгийн” гэснийг “эдийн засаг, нийгмийн” гэж өөрчлөх.
5.Төслийн 4 дүгээр зүйлийн 4.1.1 дэх заалтын “улс, үндэснийхээ” гэснийг “үндэсний” гэж өөрчлөх.
6.Төслийн 5 дугаар зүйлийн 5.1 дэх хэсгийн “байна” гэснийг “мөн” гэж өөрчлөх.
7.Төслийн 6 дугаар зүйлийн 7.2 дахь хэсгийн “хамгаална. Шаардлагатай” гэснийг “хамгаалах бөгөөд шаардлагатай” гэж өөрчлөх.
8.Төслийн 7 дугаар зүйлийн 7.3 дахь хэсгийг доор дурдсан агуулгатай 7.3, 7.4 дэх хэсэг болгон өөрчлөх:

“7.3.Орон нутгийн хамгаалалт нь Монгол Улсын өөрийгөө хамгаалах стратеги бөгөөд төрийн бүх шатны байгууллагын хамтын ажиллагаа, бүх нийтийн оролцоонд тулгуурлана. 

7.4.Орон нутгийн хамгаалалтын харилцааг хуулиар зохицуулна.”
9.Төслийн 7 дугаар зүйлийн 7.4 дэх хэсгийн “юм.” гэснийг “мөн бөгөөд” гэж өөрчлөх.
10.Төслийн 7 дугаар зүйлийн 7.5 дахь хэсгийг доор дурдсан агуулгатай 7.6, 7.7 дахь хэсэг болгон өөрчлөх:

“7.6.Монгол Улс нэгдсэн удирдлага, төлөвлөлт бүхий дайчилгааны тогтолцоог бүрдүүлнэ. 

7.7.Дайчилгааны бэлтгэлийг хангах, дайчилгаа явуулах харилцааг хуулиар зохицуулна.”

11.Төслийн 9 дүгээр зүйлийн 9.1.2 дахь заалтын “бусад улс оронтой маргаантай асуудлыг” гэснийг “маргаантай асуудлыг бусад улстай” гэж өөрчлөх.
12.Төслийн 9 дүгээр зүйлийн 9.1.9 дэх заалтын “улсын” гэснийг хасах.
13.Төслийн Гуравдугаар бүлгийн гарчгийн “, ЧИГ ҮҮРЭГ” гэснийг хасах.
14.Төслийн 10 дугаар зүйлийн 10.1 дэх хэсгийн “Ерөнхийлөгч” гэсний дараа “нь” гэж нэмэх.
15.Төслийн 13 дугаар зүйлийн 13.3.4 дэх заалтын “хууль ёсны эрх, ашиг сонирхлыг” гэснийг “эрх, хууль ёсны ашиг сонирхлыг” гэж өөрчлөх.
16.Төслийн 13 дугаар зүйлийн 13.3.9 дэх заалтын “дарга нарыг мэргэжлийн арга зүйгээр хангах” гэснийг “даргыг мэргэжил, арга зүйн удирдлагаар хангах” гэж өөрчлөх.
17.Төслийн 13 дугаар зүйлийн 13.3.14 дэх заалтын “хэрэгсэл” гэснийг “хэрэглэл” гэж өөрчлөх.
18.Төслийн Дөрөвдүгээр бүлгийн нэрийн “ИРГЭДИЙН” гэснийг “ИРГЭНИЙ” гэж өөрчлөх.
19.Төслийн 15 дугаар зүйлийн 15.1 дэх хэсгийн “Засаг дарга” гэсний өмнө “Батлан хамгаалах талаар бүх шатны” гэж нэмэх.
20.Төслийн 16 дугаар зүйлийн 16.1 дэх хэсгийн “аж ахуйн нэгж” гэсний өмнө “Батлан хамгаалах талаар” гэж нэмэх.
21.Төслийн 17 дугаар зүйлийн 17.2 дахь хэсгийн “цэргийн үүргээ” гэснийг “цэргийн алба хаах үүргээ” гэж өөрчлөх.
22.Төслийн 19 дүгээр зүйлийн 19.1 дэх хэсгийн “Монгол Улсын” гэснийг “холбогдох” гэж өөрчлөх.
23.Төслийн 19 дүгээр зүйлийн 19.1 дэх хэсгийн “заасны дагуу эрүүгийн болон захиргааны” гэснийг “заасан” гэж өөрчлөх. Ийм найруулгын 23 санал байна. Найруулгын саналыг дэмжье гэсэн томьёоллоор санал хураалт явуулъя. Санал хураалтад 48 гишүүн оролцож, 34 гишүүн зөвшөөрч 70.8 хувийн саналаар найруулгын санал дэмжигдлээ. 

Зарчмын зөрүүтэй болон найруулгын саналуудаар санал хурааж дууслаа. 

Байнгын хорооны саналаар санал хураана. Хуулийн төслийг бүхэлд нь баталъя гэсэн санал хураана. Тэгээд дараа нь Дагалдаж өргөн мэдүүлсэн хуулиудыг батлах саналыг тус бүрд нь хураана. 

Байнгын хорооны саналаар Монгол Улсын Батлан хамгаалах тухай хуулийн шинэчилсэн найруулга төслийг бүхэлд нь баталъя гэсэн саналын томьёоллоор санал хураалт явуулъя. Санал хураалтад 49 гишүүн оролцож, 37 гишүүн дэмжиж 75.5 хувийн саналаар дэмжигдлээ. 

Дагалдан өргөн мэдүүлсэн хуулиудын төслийг батлах талаар санал хураая. 
1.Монгол Улсын Батлан хамгаалах тухай хууль хүчингүй болсонд тооцох тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалтад 50 гишүүн оролцож, 36 гишүүн дэмжиж, 72.0 хувийн санал дэмжигдлээ. 
2.Дайчилгааны тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалтад 50 гишүүн оролцож, 37 гишүүн дэмжиж, 74.0 хувийн санал дэмжигдлээ. 
3.Монгол Улсын Ерөнхийлөгчийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалтад 49 гишүүн оролцож, 35 гишүүн дэмжиж, 71.4 хувийн санал дэмжигдлээ. 
4.Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалтад 47 гишүүн оролцож, 35 гишүүн дэмжиж, 74.5 хувийн санал санал дэмжигдлээ. 
5.Дипломат албаны тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалтад 47 гишүүн оролцож, 38 гишүүн дэмжиж, 80.9 хувийн санал санал дэмжигдлээ. .
6.Засгийн газрын тусгай сангийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалтад 47 гишүүн оролцож, 38 гишүүн дэмжиж, 80.9 хувийн санал дэмжигдлээ. 
7.Иргэний хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалтад 47 гишүүн оролцож, 38 гишүүн дэмжиж, 80.9 хувийн санал дэмжигдлээ. 
8.Улсын тэмдэгтийн хураамжийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалтад 45 гишүүн оролцож, 36 гишүүн дэмжиж, 80.0 хувийн санал дэмжигдлээ. 
9.Хуульчийн эрх зүйн байдлын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалтад 45 гишүүн оролцож, 35 гишүүн дэмжиж, 77.8 хувийн санал дэмжигдлээ. 
10.Хүн ам, орон сууцны улсын тооллогын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалтад 45 гишүүн оролцож, 36 гишүүн дэмжиж, 80.0 хувийн санал дэмжигдлээ. 
11.Шүүхийн иргэдийн төлөөлөгчийн эрх зүйн байдлын тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалтад 47 гишүүн оролцож, 39 гишүүн дэмжиж, 83.0 хувийн санал дэмжигдлээ. 
Хуулийн төслүүд батлагдлаа. 
Дараагийн асуудал. Зэвсэгт хүчний тухай /шинэчилсэн найруулга/ болон холбогдох бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн эцсийн хэлэлцүүлэг/
Аюулгүй байдал, гадаад бодлогын байнгын хорооны танилцуулгыг Улсын Их Хурлын гишүүн Аюулгүй байдал, гадаад бодлогын байнгын хорооны дарга Энхбаяр танилцуулна. Энхбаяр даргыг индэрт урьж байна. 
Ж.Энхбаяр: -Улсын Их Хурлын дарга, эрхэм гишүүд ээ,

Монгол Улсын Ерөнхийлөгчөөс 2016 оны 02 дугаар сарын 05-ны өдөр Улсын Их Хуралд өргөн мэдүүлсэн Зэвсэгт хүчний тухай хуулийн шинэчилсэн найруулга болон холбогдох бусад хуулийн төслүүдийг Улсын Их Хурлын 2016 оны 05 дугаар сарын 19-ний өдрийн хуралдаанаар хэлэлцээд хуулийн төслүүдийг эцсийн хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлд заасны дагуу Байнгын хороо 2016 оны 06 дугаар сарын 23-ны өдрийн хуралдаанаараа дээрх төслүүдийн эцсийн хэлэлцүүлгийг хийж, нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд нэмж тусган, төслийн эцсийн хувилбарыг бэлтгэн Та бүхэнд тараасан.

Улсын Их Хурлын гишүүн Ж.Энхбаяр Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2-т заасны дагуу зарчмын зөрүүтэй болон найруулгын санал гаргасныг Байнгын хорооны хуралдаанд оролцсон гишүүдийн олонхи дэмжсэн. Хуулийн төслийг дагалдсан Галт зэвсгийн тухай хуульд өөрчлөлт оруулах тухай, Монгол Улсын Үндэсний аюулгүй байдлын зөвлөлийн тухай хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай хуулийн төслүүдийг буцаах нь зүйтэй гэж үзэв.

Байнгын хорооны хуралдаанд оролцсон гишүүдийн олонхи нь Зэвсэгт хүчний тухай хуулийн шинэчилсэн найруулга болон холбогдох бусад хуулийн төслүүдийг чуулганы нэгдсэн хуралдаанд танилцуулж, батлуулах нь зүйтэй гэж үзлээ. 

Улсын Их Хурлын эрхэм гишүүд ээ,
Зэвсэгт хүчний тухай хуулийн шинэчилсэн найруулгын төсөл болон уг хуулийн төсөлтэй холбогдуулан боловсруулсан Зэвсэгт хүчний тухай хууль хүчингүй болсонд тооцох тухай, Геодези, зураг зүйн тухай хуульд өөрчлөлт оруулах тухай, Улсын нөөцийн тухай хуульд өөрчлөлт оруулах тухай, Онц байдлын тухай хуульд өөрчлөлт оруулах тухай, Энхийг дэмжих ажиллагаанд оролцох тухай хуульд өөрчлөлт оруулах тухай, Засгийн газрын тусгай сангийн тухай зарим заалтыг хүчингүй болсонд тооцох тухай хуулийн төслүүдийг баталж өгөхийг Та бүхнээс хүсье.

Анхаарал тавьсанд баярлалаа.

М.Энхболд: -Байнгын хорооны танилцуулгаас асуулттай гишүүд байвал нэрсээ өгье. Алга байна. Зарчмын зөрүүтэй саналаар санал хураая. Зарчмын зөрүүтэй санал дээр дэмжсэн дэмжээгүй гурав гурван гишүүн үг хэлж болно. Би Байнгын хорооноос гаргасан зарчмын зөрүүтэй саналын томьёоллыг тусбүрд нь танилцуулъя. 5 зарчмын зөрүүтэй санал, найруулгын 21 санал байна. 

1.Төслийн 14 дүгээр зүйлийн “тагнуулын байгууллагын үйл ажиллагаанд холбогдох асуудлаар дэмжлэг үзүүлэх, хамтран ажиллах” гэсэн 14.2.23 дахь заалтыг хасах гэсэн санал байна. Санал хураалт явуулъя. Санал хураалтад 47 гишүүн оролцож, 36 гишүүн зөвшөөрч, 76.6 хувийн саналаар санал дэмжигдлээ.

2.Төслийн 10 дугаар зүйлд доор дурьдсан агуулгатай 10.1.8 дахь заалт нэмэх:

“10.1.8.улсад онцгой нөхцөл байдал үүссэн тохиолдолд хугацаат цэргийн алба хаах хугацааг гурван сараас дээш хугацаагаар сунгах.” гэсэн санал байна. Санал хураалт явуулъя. Санал хураалтад 47 гишүүн оролцож, 37 гишүүн зөвшөөрч, 78.4 хувийн саналаар санал дэмжигдлээ.

3.Төслийн хамт өргөн мэдүүлсэн “Монгол Улсын үндэсний аюулгүй байдлын зөвлөлийн тухай хуульд өөрчлөлт оруулах тухай” хуулийн төслийг буцаах гэсэн санал байна. Санал хураалт явуулъя. Санал хураалтад 47 гишүүн оролцож, 36 гишүүн зөвшөөрч, 76.6 хувийн саналаар санал дэмжигдлээ.

4.Төслийн хамт өргөн мэдүүлсэн “Галт зэвсгийн тухай хуульд өөрчлөлт оруулах тухай” хуулийн төслийг буцаах гэсэн санал байна. Санал хураалт явуулъя. Санал хураалтад 48 гишүүн оролцож, 38 гишүүн зөвшөөрч, 79.2 хувийн саналаар санал дэмжигдлээ.

5.Төслийн хамт өргөн мэдүүлсэн “Тагнуулын байгууллагын тухай хуульд өөрчлөлт оруулах тухай” хуулийн төслийг буцаах гэсэн санал байна. Санал хураалт явуулъя. Санал хураалтад 48 гишүүн оролцож, 36 гишүүн зөвшөөрч, 75.0 хувийн саналаар санал дэмжигдлээ.

Зарчмын зөрүүтэй саналаар санал хураалаа. Одоо Найруулгын санал байна. 

Найруулгын санал:

1.Төслийн 1 дүгээр зүйлийн 1.1 дэх хэсгийн “удирдлагын эрх, чиг үүргийг” гэснийг “удирдлагын бүрэн эрхийг” гэж өөрчлөх.

2.Төслийн 2 дугаар зүйлийн 2.1 дэх хэсгийн “тэдгээртэй” гэснийг “эдгээр хуультай” гэж, “тогтоомжуудаас” гэснийг “тогтоомжийн бусад актаас” гэж тус тус өөрчлөх.

3.Төслийн 2 дугаар зүйлийн 2.2 дахь хэсгийн “нэгдэн орсон” гэснийг хасах.

4.Төслийн 2 дугаар зүйлийн 2.2 дахь хэсгийн “тухайн” гэснийг “олон улсын” гэж өөрчлөх.

5.Төслийн 3 дугаар зүйлийн 3.1.7 дахь заалтын “эсвэл” гэснийг “эсхүл” гэж өөрчлөх.

6.Төслийн 3 дугаар зүйлийн 3.1.7 дахь заалтын “зэвсэгт хүчний” гэснийг “энэ” гэж өөрчлөх.

7.Төслийн 3 дугаар зүйлийн 3.1.11 дэх заалтын “тушаалтнуудын” гэснийг “тушаалтны” гэж, мөн зүйлийн 3.1.14 дэх заалтын “салбаруудыг” гэснийг “салбарыг” гэж, “салбаруудад” гэснийг “салбарт” гэж тус тус өөрчлөх.

8.Төслийн 3 дугаар зүйлийн 3.1.15 дахь заалтын “район” гэснийг “талбар” гэж өөрчлөх.

9.Төслийн 4 дүгээр зүйлийн 4.4 дэх хэсгийн “Үндсэн хуулиар” гэсний өмнө “Монгол Улсын” гэж нэмэх.

10.Төслийн 4 дүгээр зүйлийн 4.4 дэх хэсгийн “иргэдийн” гэснийг “иргэний” гэж өөрчлөх.

11.Төслийн 6 дугаар зүйлийн 6.2 дахь хэсгийн “хуулийн” гэснийг “зүйлийн” гэж өөрчлөх.

12.Төслийн 7 дугаар зүйлийн 7.4 дэх хэсгийн “ангиуд” гэснийг “анги нь” гэж өөрчлөх.

13.Төслийн 8 дугаар зүйлийн 8.2 дахь хэсгийн “тогтооно” гэснийг “зохицуулна” гэж өөрчлөх.

14.Төслийн 9 дүгээр зүйлийн 9.2 дахь хэсгийн “эрх, чиг үүргийнхээ” гэснийг “эрхийнхээ” гэж өөрчлөх.

15.Төслийн 13 дугаар зүйлийн 13.1.2 дахь заалтын “зэргүүдэд” гэснийг “зэрэгт” гэж өөрчлөх.

16.Төслийн 15 дугаар зүйлийн 15.4.10 дахь хэсгийн “холбоотой” гэснийг “холбогдох” гэж өөрчлөх.

17.Төслийн 16 дугаар зүйлийн гарчгийн “эрх, үүрэг” гэснийг “бүрэн эрх” гэж өөрчлөх.

18.Төслийн 16 дугаар зүйлийн 16.1 дэх хэсгийн “цэргийн мэргэжлийн дээд удирдлагыг” гэснийг “цэргийн захиргааны удирдлагыг” гэж өөрчлөх.

19.Төслийн 17 дугаар зүйлийн 17.2 дахь хэсгийн “буй” гэснийг “байгаа” гэж өөрчлөх.

20.Төслийн 19 дүгээр зүйлийн 19.1 дэх хэсгийн “Монгол Улсын” гэснийг “холбогдох” гэж өөрчлөх.

21.Төслийн 19 дүгээр зүйлийн 19.1 дэх хэсгийн “зааснаар” гэснийг “заасан” гэж өөрчлөх гэсэн найруулгын саналуудыг дэмжиж байгаа талаар санал хураалт явуулъя. Санал хураалтад 48 гишүүн оролцож, 38 гишүүн зөвшөөрч, 79.2 хувийн саналаар санал  дэмжигдлээ. 

Зарчмын зөрүүтэй санал болон найруулгын саналаар санал хураалт явуулж дууслаа. 

Байнгын хорооны саналаар Зэвсэгт хүчний тухай хуулийн /шинэчилсэн найруулга/ төслийг бүхэлд нь баталъя гэсэн саналын томьёоллоор санал хураалт явуулъя. Санал хураалтад 48 гишүүн оролцож, 38 гишүүн зөвшөөрч, 79.2 хувийн саналаар санал  дэмжигдлээ.

Хуулийг дагаж  өргөн мэдүүлсэн хуулийн төслүүдийг батлан тусбүрд нь санал хураана. 

1.Зэвсэгт хүчний тухай хууль хүчингүй болсонд тооцох тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. Санал хураалтад 48 гишүүн оролцож, 38 гишүүн зөвшөөрч, 79.2 хувийн саналаар санал  дэмжигдлээ.

2.Геодези, зураг зүйн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. Санал хураалтад 48 гишүүн оролцож, 38 гишүүн зөвшөөрч, 79.2 хувийн саналаар санал  дэмжигдлээ.

3.Улсын нөөцийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. Санал хураалтад 48 гишүүн оролцож, 37 гишүүн зөвшөөрч, 77.1 хувийн саналаар санал  дэмжигдлээ.

4.Онц байдлын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. Санал хураалтад 48 гишүүн оролцож, 36 гишүүн зөвшөөрч, 75.0 хувийн саналаар санал  дэмжигдлээ.

5.Энхийг дэмжих ажиллагаанд оролцох тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. Санал хураалтад 48 гишүүн оролцож, 38 гишүүн зөвшөөрч, 79.2 хувийн саналаар санал  дэмжигдлээ.

6.Засгийн газрын тусгай сангийн тухай хуулийн зарим заалт хүчингүй болсонд тооцох тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. Санал хураалтад 48 гишүүн оролцож, 37 гишүүн зөвшөөрч, 77.1 хувийн саналаар санал  дэмжигдлээ.

7.“Хуулийн төсөл буцаах тухай” Улсын Их Хурлын тогтоолын төслийг баталъя гэсэн саналын томьёоллоор санал хураалт явуулъя. 

Тогтоолын төслийг би танилцуулъя. Тогтоолын төслийг одоо танилцуулах юм уу. 

Хуулийн төсөл буцаах тухай

Монгол Улсын Их Хурлын чуулганы хуралдааны дэгийн тухай хуулийн 24 дүгээр зүйлийн 24.5 дахь хэсгийг үндэслэн Монгол Улсын Их Хурлаас тогтоох нь:

Нэг. Монгол Улсын Ерөнхийлөгчөөс 2016 оны 2 дугаар сарын 5-ны өдөр Улсын Их Хуралд өргөн мэдүүлсэн Зэвсэгт хүчний тухай хуулийн шинэчилсэн найруулга төслийн хамт өргөн мэдүүлсэн Монгол Улсын Үндэсний аюулгүй байдлын зөвлөлийн тухай хуульд өөрчлөлт оруулах тухай хуулийн төсөл, Галт зэвсгийн тухай хуульд өөрчлөлт оруулах тухай хуулийн төсөл, Тагнуулын байгууллагын тухай хуульд өөрчлөлт оруулах тухай хуулийн төслийг батлах саналыг нэгдсэн хуралдаанд оролцсон гишүүдийн олонх нь дэмжээгүй тул хууль санаачлагчид нь буцаасугай гэсэн тогтоол байна. Тогтоолыг дэмжиж байгаа эсэхээр санал хураая. Санал хураалтад 48 гишүүн оролцож, 34 гишүүн зөвшөөрч 70.8 хувийн саналаар санал дэмжигдлээ. 

Хуулийн төслүүд ингээд батлагдлаа. 

Дараагийн асуудалд оръё. Цэргийн албаны тухай болон хамт өргөн мэдүүлсэн бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн эцсийн хэлэлцүүлэг/

Аюулгүй байдал гадаад бодлогын байнгын хорооны танилцуулгыг Аюулйгү байдал гадаад бодлогын байнгын хорооны дарга Энхбаяр танилцуулна. Энхбаяр даргыг индэрт урьж байна. 

Ж.Энхбаяр: -Улсын Их Хурлын дарга, эрхэм гишүүд ээ,

Монгол Улсын Ерөнхийлөгчөөс 2016 оны 02 дугаар сарын 05-ны өдөр Улсын Их Хуралд өргөн мэдүүлсэн Цэргийн албаны тухай болон холбогдох бусад хуулийн төслүүдийг Улсын Их Хурлын 2016 оны 05 дугаар сарын 19-ний өдрийн хуралдаанаар хэлэлцээд хуулийн төслүүдийг эцсийн хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.


Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлд заасны дагуу Байнгын хороо 2016 оны 06 дугаар сарын 23-ны өдрийн хуралдаанаараа дээрх төслүүдийн эцсийн хэлэлцүүлгийг хийж, нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд нэмж тусган, төслийн эцсийн хувилбарыг бэлтгэн Та бүхэнд тараасан.


Улсын Их Хурлын гишүүн Ж.Энхбаяр Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2-т заасны дагуу зарчмын зөрүүтэй болон найруулгын санал гаргасныг Байнгын хорооны хуралдаанд оролцсон гишүүдийн олонхи дэмжсэн. 

Байнгын хорооны хуралдаанд оролцсон гишүүдийн олонхи нь Цэргийн албаны тухай хуулийн шинэчилсэн найруулга болон холбогдох бусад хуулийн төслүүдийг чуулганы нэгдсэн хуралдаанд танилцуулж, батлуулах нь зүйтэй гэсэн саналыг дэмжсэн болно. 
Улсын Их Хурлын эрхэм гишүүд ээ,
Цэргийн албаны тухай хуулийн төсөл болон уг хуулийн төсөлтэй холбогдуулан боловсруулсан Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хууль хүчингүй болсонд тооцох тухай, Дайны байдлын тухай хуульд өөрчлөлт оруулах тухай, Цэргийн албан хаагчийн эд хөрөнгийн хариуцлагын тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд өөрчлөлт оруулах тухай, Хүн ам, орон сууцны тооллогын тухай хуульд өөрчлөлт оруулах тухай, Эрүүгийн хуульд өөрчлөлт оруулах тухай, Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай хуулийн төслүүдийг баталж өгөхийг Та бүхнээс хүсье.
Анхаарал тавьсанд баярлалаа.
М.Энхболд: -Энхбаяр даргад баярлалаа. Ажлын хэсэг өмнөх хуулийн төсөл хэлэлцүүлэхэд байсан ажлын хэсэг хэвээрээ байгаа. Байнгын хорооны танилцуулгаас асуулттай гишүүн байна уу. Сарангэрэл гишүүнээр тасаллаа. Сарангэрэл  гишүүн асуултаа тавья. 
Д.Сарангэрэл: -Энэ батлан хамгаалах цэргийн албаны багц хуулийн төслийг хэлэлцэж байх үеэр Өргөдлийн байнгын хороонд энэ салбарын зарим хүн хандаж энэ салбарын офицер ахлагчид энэ армынхны нийгмийн хамгааллын асуудал орхигддог тухай хэлж байсан юм. Батзандан дарга энэ Байнгын хороог тэргүүлж байх үед бид нар Байнгын хороон дээр бас энэ асуудлыг хэлэлцээд хуулийн төсөл тухайн үедээ өргөн барьсан юм. Засгийн газарт өгсөн байгаа. Тэгээд би энэ цэргийн албаны буюу батлан хамгаалах албаны аль багц хуулинд нь орсон нь мэдэгдэхгүй байна. Аль алиных нь мэдээ хэрэг эцсийн хэлэлцүүлэг хийгдэж байгаа учраас хамаарахад нь бас хариулаад өгөөсэй гэж хүсэж байгаа юм. Манай цэргийн албаныхан бол мэдээж хэрэг залуу халуун насаа улс эх орондоо зориулдаг. Ажил амьдрал нь тушаалаар зохицуулагддаг. Ар гэрийн амьдрал гэж байдаггүй ийм хүмүүс гэдгийг та бид бүгдээрээ мэддэг. Энэ цэргийн тэмдэглэлт үйл явдал энэ тэрээ болохоор энэ сайхан үгээ очиж хэлдэг. Яг үнэн хэрэг дээрээ бол бас асуудлыг шийдэж өгдөггүй ийм дүр зураг бол харагддаг юм. Тэгээд энэ Өргөдлийн байнгын хороонд хандсан манай офицерууд юу хүссэн бэ гэвэл цолны нэмэгдлийн тухай асуудал тавьсан юм. 10-аад цол байх шиг байгаа юм. Ахлах, дунд, дээд офицерууд гэж. Тэгэхээр энэ дэслэгч, ахлагч дэслэгч, ахмад, хошууч, дэд хурандаа, хурандаа, генерал, бригадын генерал, хошууч генерал, дэслэгч генерал гээд ингээд цолнууд байна л даа. Энэ бол манай цэргийн албаныхны ер нь тэгээд нэг насны мөрөөдөл. Ард иргэдийн дунд ч гэсэн яриа байдаг. Байлдагч хүний халаасанд генералын мөрдөс байдаг гэж. Тийм болохоор энэ үгийг би бол энэ цолны үнэ цэнийн асуудал гэж ойлгож байгаа юм. Тэгээд энэ цолны нэмэгдлийн асуудлыг энэ хуулиндаа суулгаж өгөөч гэдэг ийм хүсэлт тавьсан. Энэ хүсэлтийг нь бид Засгийн газарт хуулийн төслөөр бол уламжилсан байгаа. Энэ санал хаана орсон бэ гэдэг нэг асуулт. 

Хоёрдугаар асуултын тухайд бол энэ агаарын довтолгооноос хамгаалах анги гээд тусгай ангиуд байдаг. Эд нар бол 15 хоног ямар ч чөлөө завгүйгээр нэг байрандаа жижүүрт гардаг. Хээрийн сургуульд олон хоногоор хүнд нөхцөлд ажилладаг. Энэ онцгой нөхцөлийн нэмэгдлийнхээ тухай асуудлыг бас тавьсан байсан. Энэ саналыг мөн өгсөн байгаа. 

Гуравдугаарт энэ цэргийн албанд ажилладаг. Энгийн ажилтнууд байдаг. Энэ хүмүүсийн нийгмийн хамгааллын асуудал үндсэндээ орхигдсон тухай санал гомдол бол энэ Өргөдлийн байнгын хороон дээр хэлэлцүүлэг хийгдэх үеэр яригдсан юм байгаа юм. Өөрөөр хэлэх юм бол энэ улсуудад ямар нэгэн урамшуулал дэмжлэг ерөөсөө байдаггүй. Тэтгэвэртээ гарахад нь гурван сарын урамшуулал өгвөл өгдөг, өгөхгүй бол өгдөггүй. Ийм нөхцөл байдалтай байдаг гээд энэ саналыг өгсөн нэгдүгээрт, хоёрдугаарт хуулийн төсөл болгож Засгийн газарт өгсөн байгаа. Энэ асуудлууд хаана нь явна вэ гэсэн энэ асуултдаа хариулт авъя. 
М.Энхболд: -Сарангэрэл гишүүний асуултад Энхбаяр дарга хариулах уу. 
Ж.Энхбаяр: -Үнэхээр цэргийн албан хаагч гэдэг хүн бол эх орондоо тангараг өргөөд ингэснээрээ өөрөө иргэнийхээ үндсэн 20 гаруй эрхийг бүрэн хязгаарлуулдаг. Эх орон хаана тушаал өгнө тэнд очиж алба хаадаг. Энэ албыг дагаад тэднийг дагаад тэдний ар гэр, үр хүүхэд Тэдгээрийн нийгмийн асуудал гээд олон зүйл орхигддог. Нэгэнт цэргийн албанд тангараг өргөсөн бол бас энэ асуудлаараа гомдол гаргах эрх нь бас цэргийн албан хаагчид бас хязгаарлагддаг. Ийм л нэг алба байдаг. Тэгэхээр Монгол Улсын төр энэ цэргийн алба, Цэргийн албан хаагчийн эрх зүйн байдлын тухай энэ хуулиудад бид таны яг Өргөдлийн байнгын хороонд ирсэн саналуудыг авч шингээж энэ хуульдаа шинэчилж оруулж чадсан. Энэ хууль батлагдсанаар энэ батлан хамгаалах салбар түүний төрийн цэргийн байгуулалтын бүрэлдэхүүнд орж байгаа, зэвсэгт хүчин, хилийн цэрэг, онцгой байдлын байгууллагын албан хаагчдын энэ албаны байдал, эрх зүйн байдалд эрс өөрчлөлт гарч байгаа гэдгийг бас хэлье. 
М.Энхболд: -Гишүүд асуулт тавьж, хариултаа авч дууслаа. Зарчмын зөрүүтэй болон найруулгын саналуудаар санал хураалт явуулна. Зарчмын зөрүүтэй санал дээр гишүүд үг хэлэх бол дэмжсэн, дэмжээгүй гурав гурван гишүүн үг хэлж болно. Би Байнгын хорооноос гаргасан зарчмын зөрүүтэй саналуудыг танилцуулъя.

1.Төслийн 24 дүгээр зүйлийн 24.1.4 дэх заалтыг 24.2 дахь хэсэг болгон өөрчилж, доор дурдсанаар өөрчлөн найруулах:


“24.2.Офицер, ахлагч нь Монгол Улсын иргэний харьяатаас гарсан бол түүнийг цэргийн жинхэнэ албанаас хална.” санал хураалт. Санал хураалтад 45 гишүүн оролцож, 32 гишүүн зөвшөөрч, 71.2 хувийн саналаар санал  дэмжигдлээ.

Найруулгын санал байна. 

Найруулгын санал:

1.Төслийн 1 дүгээр зүйлийн 1.1 дэх хэсгийн “Үндсэн хуульд” гэсний өмнө “Монгол Улсын” гэж нэмэх.

2.Төслийн 2 дугаар зүйлийн 2.1 дэх хэсгийн “тэдгээртэй” гэснийг “эдгээр хуультай” гэж өөрчлөх.

3.Төслийн 3 дугаар зүйлийн гарчигны “Хуулийн нэр томьёо” гэснийг “Хуулийн нэр томьёоны тодорхойлолт” гэж өөрчлөх. 

4.Төслийн 3 дугаар зүйлийн 3.1.3 дахь заалтын “шалтгаанаар” гэснийг “үндэслэлээр” гэж өөрчлөх.

5.Төслийн 3 дугаар зүйлийн 3.1.5 дахь заалт, мөн зүйлийн 3.1.8 дахь заалтын “алба хааж байгаа” гэснийг “алба биеэр хааж байгаа” гэж тус тус өөрчлөх.

6.Төслийн 3 дугаар зүйлийн 3.1.9 дэх заалт, мөн зүйлийн 3.1.10 дахь заалт, 6 дугаар зүйлийн 6.3 дахь хэсгийн “сайн дурын үндсэн дээр” гэснийг “сайн дураар” гэж тус тус өөрчлөх.

7.Төслийн 3 дугаар зүйлийн 3.1.11 дэх заалт, 9 дүгээр зүйлийн 9.6 дахь хэсгийн “сургууль,” гэснийг “болон” гэж тус тус өөрчлөх.

8.Төслийн 4 дүгээр зүйлийн 4.2 дахь хэсгийн “иргэн” гэсний дараа, 10 дугаар зүйлийн 10.2 дахь хэсгийн “албан тушаал” гэсний дараа “нь” гэж тус тус нэмэх.

9.Төслийн 4 дүгээр зүйлийн 4.3 дахь хэсэг, 5 дугаар зүйлийн 5.2 дахь хэсгийн “тогтооно” гэснийг “зохицуулна” гэж, 6 дугаар зүйлийн 6.4 дэх хэсэг, 7 дугаар зүйлийн 7.9 дэх хэсэг, 12 дугаар зүйлийн 12.1 дэх хэсэг, 12.4 дэх хэсэг, 17 дугаар зүйлийн 17.2 дахь хэсэг, 30 дугаар зүйлийн 30.5 дахь хэсэг, 30.8 дахь хэсэг, 31 дүгээр зүйлийн 31.2 дахь хэсэг, 31.8 дахь хэсэг, 34 дүгээр зүйлийн 34.7 дахь хэсгийн “тогтооно” гэснийг “батална” гэж тус тус өөрчлөх.


10.Төслийн 4 дүгээр зүйлийн 4.4 дэх хэсгийн “иргэдийн” гэснийг “иргэний” гэж өөрчлөх.

11.Төслийн 10 дугаар зүйлийн 10.5 дахь хэсгийг доор дурдсанаар 10.5, 10.6 дахь хэсэг болгон өөрчлөх:



“10.5.Иргэн ахлагчийн албыг 47 нас хүртэл хаана. 


10.6.Алба хаах насны дээд хязгаарт хүрсэн цэргийн мэргэжлийн өндөр мэдлэг, ур чадвар, дадлагатай ахлагчийн цэргийн жинхэнэ алба хаах хугацааг томилсон эрх бүхий албан тушаалтны шийдвэрээр тав хүртэл жилээр нэг удаа сунгаж болно.”


12.11 дүгээр зүйлийн 11.3 дахь хэсгийг доор дурдсанаар 11.4, 11.5 дахь хэсэг болгон өөрчлөх:


“11.4.Офицерын албыг дунд офицер 47 нас хүртэл, ахлах офицер 52 нас хүртэл, дээд офицер 57 нас хүртэл хаана. 


11.5.Эмэгтэйчүүд офицерын албыг цэргийн цол харгалзахгүйгээр 47 нас хүртэл хаана.”


13.Төслийн 11 дүгээр зүйлийн 11.4 дэх хэсгийн “5” гэснийг “тав” гэж, 19 дүгээр зүйлийн 19.6 дахь хэсгийн “4” гэснийг “дөрвөн” гэж, “1” гэснийг “нэг” гэж, 30 дугаар зүйлийн 30.7 дахь хэсгийн “3” гэснийг “гурван” гэж, 31 дүгээр зүйлийн 31.7 дахь хэсгийн “7” гэснийг “долоон” гэж, “6” гэснийг “зургаан” гэж, “5” гэснийг “таван” гэж, “4” гэснийг “дөрвөн” гэж, “3” гэснийг “гурван” гэж, “2” гэснийг “хоёр” гэж, “1” гэснийг “нэг” гэж, 33 дугаар зүйлийн 33.3 дахь хэсгийн “5” гэснийг “тав” гэж, 34 дүгээр зүйлийн 34.6.3 дахь заалтын “3” гэснийг “гурван” тус тус өөрчлөх.

14.Төслийн 12 дугаар зүйлийн 12.8 дахь заалт, 16 дугаар зүйлийн 16.2.2 дахь заалт, мөн зүйлийн 16.2.5 дахь заалт, 21 дүгээр зүйлийн 21.1 дэх хэсэг, 31 дүгээр зүйлийн 31.5.1 дэх заалт, 33 дугаар зүйлийн 33.12 дахь хэсгийн “эсвэл” гэснийг “эсхүл” гэж өөрчлөх.

15.Төслийн 12 дугаар зүйлийн 12.10 дахь хэсгийн “харилцааны” гэснийг “хэргийн” гэж өөрчлөх.

16.Төслийн 13 дугаар зүйлийн 13.1 дэх хэсгийн “байгуулна. Цэрэг” гэснийг “байгуулах бөгөөд цэрэг” гэж өөрчлөх.

17.Төслийн 13 дугаар зүйлийн 13.2.2 дахь заалтын “хийлгэх” гэснийг “хийх” гэж өөрчлөх.

18.Төслийн 14 дүгээр зүйлийн 14.4 дэх заалтын “1, 2 дахь хэсэгт” гэснийг “14.1, 14.2-т” гэж өөрчлөх.

19.Төслийн 16 дугаар зүйлийн 16.1.3 дахь заалт, мөн зүйлийн 16.2.5 дахь заалтын “зэрэгт байдаг” гэснийг, мөн зүйлийн 16.2.2 дахь заалтын “зэрэгт орсон” гэснийг “зэрэг тогтоолгосон” гэж тус тус  өөрчлөх.

20.Төслийн 16 дугаар зүйлийн 16.3 дахь хэсгийн “нотолсон” гэснийг “тогтоосон” гэж өөрчлөх.

21.Төслийн 17 дугаар зүйлийн 17.1 дэх хэсгийн “захирагч” гэсний дараа “, дарга” гэж нэмэх.

22.Төслийн 19 дүгээр зүйлийн 19.3 дахь хэсгийн “болно. Офицер” гэснийг “болох бөгөөд офицер” гэж өөрчлөх.

23.Төслийн 19 дүгээр зүйлийн 19.3 дахь хэсгийн “ахлагчийн албанд авах” гэсний дараа “уг” гэж нэмэх.

24.Төслийн 19 дүгээр зүйлийн 19.4 дэх хэсгийн “шаардлагыг” гэснийг “шалгуур үзүүлэлтийг” гэж өөрчлөх.

25.Төслийн 19 дүгээр зүйлийн 19.5 дахь хэсгийн “мөн” гэснийг хасах.

26.Төслийн 19 дүгээр зүйлийн 19.6 дахь хэсгийн “байна. Ажлын” гэснийг “байх бөгөөд ажлын” гэж өөрчлөх.

27.Төслийн 19 дүгээр зүйлийн 19.8 дахь хэсгийн “19.6 дахь хэсэгт” гэснийг “19.6-д” гэж өөрчлөх.

28.Төслийн 20 дугаар зүйлийн 20.2 дахь хэсэг, 30 дугаар зүйлийн 30.3 дахь хэсгийн “буй” гэснийг “байгаа” гэж өөрчлөх.

29.Төслийн 25 дугаар зүйлийн 25.3 дахь хэсгийн “байгууллагуудад” гэснийг “байгууллагад” гэж өөрчлөх.

30.Төслийн 25 дугаар зүйлийн 25.3.1 дэх хэсэг, 25.3.2 дахь хэсэг, 25.3.3 дахь хэсгийн “байна” гэснийг “байх” гэж тус тус өөрчлөх.

31.Төслийн 26 дугаар зүйлийн 26.1 дэх хэсэг, 26.1.1 дэх заалтыг доор дурдсанаар өөрчлөн найруулах:


“26.1.Монгол Улсын зэвсэгт хүчний ерөнхий командлагч дээд офицерын цолыг олгоно.”

32.Төслийн 26 дугаар зүйлийн 26.2 дахь хэсэг, мөн зүйлийн 26.4 дэх хэсгийн “дарга нь:” гэснийг “дарга нь дараахь цэргийн цолыг олгоно:” гэж, мөн зүйлийн  26.3 дахь хэсгийн “командлагч нь:” гэснийг “командлагч нь дараахь цэргийн цолыг олгоно:” гэж тус тус өөрчлөх.

33.Төслийн 26 дугаар зүйлийн 26.4.2 дахь заалтын “тус тус олгоно” гэснийг хасах.

34.Төслийн 27 дугаар зүйлийн 27.3 дахь хэсгийн “төрийн болон төрийн бус байгууллагын албан хаагчид” гэснийг, мөн зүйлийн 27.4 дэх хэсгийн “алба хаагчид” гэснийг “албан тушаалтан” гэж тус тус өөрчлөх.


35.Төслийн 31 дүгээр зүйлийн 31.6.1 дэх заалтын “17” гэснийг “16” гэж өөрчлөх.

36.Төслийн 32 дугаар зүйлийн 32.2 дахь хэсгийн “арга хэмжээнд” гэснийг “үйл ажиллагаанд” гэж өөрчлөх.

37.Төслийн 33 дугаар зүйлийн 33.2 дахь хэсэг, мөн зүйлийн 33.9 дэх хэсгийн “зохион байгуулж явуулна” гэснийг “зохион байгуулна” гэж өөрчлөх.

38.Төслийн 33 дугаар зүйлийн 33.6 дахь хэсгийг доор дурдсанаар 33.6, 33.7 дахь хэсэг болгон өөрчлөх:


“33.6.Цэргийн хоёрдугаар зэргийн бэлтгэл үүрэгтнийг цэргийн анхан шатны бэлтгэл олгох сургалтад заавал хамруулна. 



33.7.Цэргийн хоёрдугаар зэргийн бэлтгэл үүрэгтний цэргийн анхан шатны бэлтгэл олгох сургалтад хамрагдах нийт хугацаа гурван сар байна.”

39.Төслийн 33 дугаар зүйлийн 33.9 дэх хэсгийн “төрийн захиргааны байгууллага” гэснийг “төрийн захиргааны төв байгууллага” гэж өөрчлөх.

40.Төслийн 34 дүгээр зүйлийн 34.6.3 дахь заалтын  “зорчих тухайгаа” гэснийг “зорчих бол энэ тухайгаа” гэж өөрчлөх.

41.Төслийн 35 дугаар зүйлийн 35.3 дахь хэсгийн “олгоно. Үнэмлэх” гэснийг “олгох бөгөөд үнэмлэх” гэж өөрчлөх.

42.Төслийн 36 дугаар зүйлийн 36.3 дахь хэсгийн “Монгол Улсын” гэснийг хасах гэсэн найруулгын саналуудыг дэмжиж байна гэсэн саналын томьёоллоор санал хураалт явуулъя. 

Энхбаяр гишүүний үгийг өгье. 

Ж.Энхбаяр: -Баярлалаа. Найруулгын саналын 15 дугаар зүйл, төслийн 12 дугаар зүйлийн 12.10 дахь хэсгийн гадаад харилцааны гэснийг гадаад хэргийн гэж өөрчлөх шаардлагагүй болчихлоо. Энэ нөгөө Засгийн газрын хууль орж ирсний өмнөх байсан болохоор сая бүтцээр буцаад  энэ гадаад хэргийн гэдгээр явсан болохоор өөрчлөхгүй болчихлоо. 15-ыг бүр хасах боллоо. 

М.Энхболд: -Уншсан найруулгын төслүүдийн дотроос 15 дугаарт уншсан төслийн 12 дугаар зүйлийн 12.10 дахь хэсгийн харилцааны гэснийг хэргийн гэж өөрчилснийг хаслаа. Үүнийг хасаад найруулгын саналыг дэмжиж байгаа эсэхээр санал хураалт явуулах уу. 

Санал хураалтад 46 гишүүн оролцож, 37 гишүүн зөвшөөрч 80.4 хувийн саналаар санал дэмжигдэж байна. Зарчмын зөрүүтэй болон найруулгын саналуудаар санал хураалт явуулж дууслаа. 

Одоо Байнгын хорооны саналаар санал хураана. Цэргийн албаны тухай хуулийн төслийг бүхэлд нь баталъя гэсэн саналын томьёоллоор санал хураалт. Санал хураалтад 46 гишүүн оролцож, 37 гишүүн зөвшөөрч, 80.4 хувийн саналаар санал дэмжигдэж байна. 
Дагалдан өргөн мэдүүлсэн дараахь хуулийн төслүүдийг батлах санал хураалтыг явуулъя.

1.Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хууль хүчингүй болсонд тооцох тухай хуулийн төслийг бүхэлд нь баталъя гэсэн саналын томьёоллоор санал хураалт. Санал хураалтад 46 гишүүн оролцож, 37 гишүүн зөвшөөрч, 80.4 хувийн саналаар санал дэмжигдэж байна. 
2.Дайны байдлын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт. Санал хураалтад 46 гишүүн оролцож, 37 гишүүн зөвшөөрч, 80.4 хувийн саналаар санал дэмжигдэж байна. 
3.Цэргийн албан хаагчийн эд хөрөнгийн хариуцлагын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт. Санал хураалтад 46 гишүүн оролцож, 37 гишүүн зөвшөөрч, 80.4 хувийн саналаар санал дэмжигдэж байна. 
4.Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт. Санал хураалтад 46 гишүүн оролцож, 37 гишүүн зөвшөөрч, 80.4 хувийн саналаар санал дэмжигдэж байна. 
5.Хүн ам, орон сууцны улсын тооллогын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт. Санал хураалтад 46 гишүүн оролцож, 36 гишүүн зөвшөөрч, 78.3 хувийн саналаар санал дэмжигдэж байна. 
6.Эрүүгийн хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт. Санал хураалтад 46 гишүүн оролцож, 34 гишүүн зөвшөөрч, 80.4 хувийн саналаар санал дэмжигдэж байна. 
7.Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт. Санал хураалтад 46 гишүүн оролцож, 37 гишүүн зөвшөөрч, 80.4 хувийн саналаар санал дэмжигдэж байна. 
8.“Хуулийн төсөл буцаах тухай” Улсын Их Хурлын тогтоолын төслийг  та бүхэнд танилцуулъя. 

Хуулийн төсөл буцаах тухай

Монгол Улсын Их Хурлын чуулганы хуралдааны дэгийн тухай хуулийн 24 дүгээр зүйлийн 24.5 дахь хэсгийг үндэслэн Монгол Улсын Их Хурлаас тогтоох нь:

Нэг. Монгол Улсын Ерөнхийлөгчөөс 2016 оны 2 дугаар сарын 5-ны өдөр Улсын Их Хуралд өргөн мэдүүлсэн Цэргийн албаны тухай хуулийн төслийн хамт өргөн мэдүүлсэн Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төслийг батлах  саналыг нэгдсэн хуралдаанд оролцсон гишүүдийн олонх нь дэмжээгүй тул хууль санаачлагчид нь буцаасугай гэсэн тогтоолыг дэмжье гэсэн саналын томьёоллоор санал хураалт явуулъя. Санал хураалтад 46 гишүүн оролцож, 35 гишүүн зөвшөөрч 76.1 хувийн саналаар санал дэмжигдлээ. 

Хуулийн төслүүд ингээд батлагдлаа. Ажлын цаг дууссан байна. Өнөөдрийн хэлэлцэх асуудлаа дуустал цагаа сунгачих уу. 

Дараагийн асуудал. Цэргийн албан хаагчийн эрх зүйн байдлын тухай болон хамт өргөн мэдүүлсэн бусад хуулийн төслүүдийн эцсийн хэлэлцүүлгийг явуулна.
Эцсийн хэлэлцүүлгийн Аюулгүй байдал, гадаад бодлогын байнгын хорооны танилцуулгыг Аюулгүй байдал, гадаад бодлогын байнгын хорооны дарга Ж.Энхбаяр танилцуулна. 
Ж.Энхбаяр: -Улсын Их Хурлын дарга, эрхэм гишүүд ээ,

Монгол Улсын Ерөнхийлөгчөөс 2016 оны 02 дугаар сарын 05-ны өдөр Улсын Их Хуралд өргөн мэдүүлсэн Цэргийн алба хаагчийн эрх зүйн байдлын тухай болон холбогдох бусад хуулийн төслүүдийг Улсын Их Хурлын 2016 оны 05 дугаар сарын 19-ний өдрийн хуралдаанаар хэлэлцээд хуулийн төслүүдийг эцсийн хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлд заасны дагуу Байнгын хороо 2016 оны 06 дугаар сарын 23-ны өдрийн хуралдаанаараа дээрх төслүүдийн эцсийн хэлэлцүүлгийг хийж, нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд нэмж тусган, төслийн эцсийн хувилбарыг бэлтгэн Та бүхэнд тараасан.

Байнгын хорооны хуралдаанд оролцсон гишүүдийн олонхи нь Цэргийн алба хаагчийн эрх зүйн байдлын тухай хуулийн шинэчилсэн найруулга болон холбогдох бусад хуулийн төслүүдийг чуулганы нэгдсэн хуралдаанд танилцуулж, батлуулах нь зүйтэй гэсэн саналыг дэмжсэн болно. 

Улсын Их Хурлын эрхэм гишүүд ээ,

Цэргийн алба хаагчийн эрх зүйн байдлын тухай хуулийн төсөл болон уг хуулийн төсөлтэй холбогдуулан боловсруулсан Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд нэмэлт өөрчлөлт оруулах тухай хуулийг дагаж мөрдөх журмын тухай хуульд нэмэлт оруулах тухай, Цэргийн албан хаагчийн эд хөрөнгийн хариуцлагын тухай хуульд өөрчлөлт оруулах тухай, Шүүхийн шинжилгээний тухай хуульд өөрчлөлт оруулах тухай, Ахмад настны нийгмийн хамгааллын тухай хуульд нэмэлт оруулах тухай, Эрүүгийн байцаан шийтгэх тухай хуульд өөрчлөлт оруулах тухай, Эрүүгийн хуульд өөрчлөлт оруулах тухай хуулийн төслүүдийг баталж өгөхийг Та бүхнээс хүсье.

Анхаарал тавьсанд баярлалаа.


М.Энхболд: -Ажлын хэсэг өмнөх асуудал дээр танилцсан хэвээрээ байгаа.

Байнгын хорооны танилцуулгаас асуулттай гишүүн байна уу. Цэрэнбат гишүүнээр тасаллаа. Цэрэнбат гишүүн асуултаа тавья. 

Н.Цэрэнбат: -Нэгдүгээрт сая бид нар энэ иж бүрэн салбарын нэг салбарын хуулиуд ингээд батлагдаад явж байна. Үүнтэй холбоотойгоор бий болж байгаа гарч ирэх санхүүгийн нэмэлт зардал бас бусад юм байгаа юу. Яагаад гэвэл бид нар төсвийн тодотгол хэлэлцэхэд аливаа шинэ хууль болон үүнтэй холбогдож гарах зардал ямар байх юм бэ. Засгийн газрын мөрийн хөтөлбөрт суух боломжтой юм уу, боломжгүй юм уу гэсэн юм яригдаад байгаа. Энэ дээр тодруулга авъя. 

М.Энхболд: -Энхбаяр дарга хариулъя. Төсөв санхүүгийн зардал тооцоо. 

Ж.Энхбаяр: -Энэ удаагийн баталж байгаа төсөвтэй холбоотойгоор энэ хууль гарснаар ямар нэгэн нэмэгдэл санхүүгийн зардлууд үүсэхгүй болно. 

М.Энхболд: -Гишүүд асуулт асууж, хариулт авч дууслаа.

Зарчмын зөрүүтэй санал байхгүй байна. Найруулгын саналыг танилцуулъя.

Найруулгын санал:

1.Төслийн 2 дугаар зүйлийн 2.1 дэх хэсгийн “тэдгээртэй” гэснийг “эдгээр хуультай” гэж, “тогтоомжуудаас” гэснийг “тогтоомжийн бусад актаас” гэж тус тус өөрчлөх.

2.Төслийн 2 дугаар зүйлийн 2.2 дахь хэсгийн “нэгдэн орсон” гэснийг хасах.

3.Төслийн 2 дугаар зүйлийн 2.2 дахь хэсгийн “тухайн” гэснийг “олон улсын” гэж өөрчлөх.

4.Төслийн 4 дүгээр зүйлийн 4.2 дахь заалтын “эсвэл” гэснийг “эсхүл” гэж өөрчлөх.

5.Төслийн 5 дугаар зүйлийн 5.1.2 дахь заалтын “буйн” гэснийг “байгаагийн” гэж, 7 дугаар зүйлийн 7.1.9 дэх заалт, 8 дугаар зүйлийн 8.2.3 дахь заалтын “буй” гэснийг “байгаа” гэж тус тус өөрчлөх.


6.Төслийн 5 дугаар зүйлийн 5.1.7 дахь заалтын “цэргийн үүргээ” гэснийг “цэргийн алба хаах үүргээ” гэж өөрчлөх.


7.Төслийн 6 дугаар зүйлийн 6.1.9 дэх заалтын “төрийн” гэсний дараа “болон албаны” гэж нэмэх.


8.Төслийн 6 дугаар зүйлийн 6.2 дахь хэсгийг доор дурдсанаар 6.2, 6.3 дахь хэсэг болгон өөрчлөх:


“6.2.Захирагч, даргын гаргасан тушаал, шийдвэрийг цэргийн алба хаагч үг дуугүй биелүүлэх үүрэгтэй. 


6.3.Захирагч, даргын тушаал, шийдвэр нь хууль тогтоомжид нийцсэн байна.”

9.Төслийн 7 дугаар зүйлийн 7.1.1 дэх заалтын “эдэлнэ. Амрах” гэснийг “эдлэх бөгөөд амрах” гэж, “буцаж ирэхэд” гэснийг “буцахад” гэж тус тус өөрчлөх.


10.Төслийн 7 дугаар зүйлийн 7.1.1 дэх заалтын “тооцохгүй” гэсний дараа “байх” гэж нэмэх.


11.Төслийн 7 дугаар зүйлийн 7.1.2 дахь заалт, 7.1.7 дахь заалт, 7.1.17 дахь заалт, 7.1.18 дахь заалт, 7.1.19 дэх заалт, 7.1.22 дахь заалт, 7.1.25 дахь заалтын “олгоно” гэснийг “олгох” гэж, мөн зүйлийн 7.1.3 дахь заалт, 7.1.5 дахь заалтын “тооцно” гэснийг “тооцох” гэж, мөн зүйлийн 7.1.4 дэх заалтын “хийж болно” гэснийг “хийх” гэж, мөн зүйлийн 7.1.6 дахь заалтын “хөнгөлнө” гэснийг “хөнгөлөх” гэж, мөн зүйлийн 7.1.8 дахь заалтын “үзүүлнэ” гэснийг “үзүүлэх” гэж, мөн зүйлийн 7.1.11 дэх заалт, 7.1.14 дэх заалт, 7.1.23 дахь заалтын “хариуцна” гэснийг “хариуцах” гэж, мөн зүйлийн 7.1.12 дахь заалтын “хамрагдах эрхтэй” гэснийг “хамрагдах” гэж, мөн зүйлийн 7.1.15 дахь заалтын “үйлчлүүлнэ” гэснийг “үйлчлүүлэх” гэж, мөн зүйлийн 7.1.16 дахь заалтын “олгоно” гэснийг “тооцож олгох” гэж тус тус өөрчлөх.


12.Төслийн 7 дугаар зүйлийн 7.1.2 дахь заалтын “5” гэснийг “таван” гэж, мөн зүйлийн 7.1.3 дахь заалтын “6” гэснийг “зургаан” гэж, “8” гэснийг “найман”, мөн зүйлийн 7.1.22 дахь заалтын “2” гэснийг “хоёр” гэж тус тус өөрчлөх.

13.Төслийн 7 дугаар зүйлийн 7.1.6 дахь хэсгийн “хангана. Цэргийн” гэснийг “хангах бөгөөд цэргийн” гэж өөрчлөх.


14.Төслийн 7 дугаар зүйлийн 7.1.10 дахь заалтын “Засгийн газар” гэснийг “Монгол Улсын Засгийн газар” гэж өөрчлөх.

15.Төслийн 7 дугаар зүйлийн 7.1.10 дахь заалт, 9 дүгээр зүйлийн 9.4 дэх хэсэг, 9.5 дахь хэсгийн “тогтооно” гэснийг “батална” гэж тус тус өөрчлөх.

16.Төслийн 7 дугаар зүйлийн 7.1.13 дахь заалтын “Монгол Улсын Иргэний” гэснийг хасах.

17.Төслийн 7 дугаар зүйлийн 7.1.15 дахь заалтын “гишүүд” гэснийг “гишүүн” гэж өөрчлөх.

18.Төслийн 7 дугаар зүйлийн 7.1.24 дэх заалтын “тэнцэх” гэсний дараа “хэмжээний” гэж нэмэх. 


19.Төслийн 9 дүгээр зүйлийн 9.3 дахь хэсгийн “гадуур” гэснийг “бусад” гэж өөрчлөх гэсэн найруулгын саналуудаар санал хураалт явуулъя. Санал хураалтад 49 гишүүн оролцож, 34 гишүүн зөвшөөрч, 69.4 хувийн саналаар санал дэмжигдлээ. Зарчмын зөрүүтэй саналын томьёоллоор санал хурааж дууслаа. 

Байнгын хорооны саналаар Цэргийн албан хаагчийн эрх зүйн байдлын тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалт явж байна. Санал хураалтад 49 гишүүн оролцож 34 гишүүн зөвшөөрч, 69.4 хувийн саналаар санал дэмжигдлээ. 
Дагалдан өргөн мэдүүлсэн дараахь хуулийн төслүүдийг баталъя. 

1.Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалт явж байна. Санал хураалтад 49 гишүүн оролцож 40 гишүүн зөвшөөрч, 81.6 хувийн саналаар санал дэмжигдлээ. 
2.Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалт явж байна. Санал хураалтад 49 гишүүн оролцож 41 гишүүн зөвшөөрч, 83.7 хувийн саналаар санал дэмжигдлээ. 
3.Цэргийн албан хаагчийн эд хөрөнгийн хариуцлагын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалт явж байна. Санал хураалтад 49 гишүүн оролцож 41 гишүүн зөвшөөрч, 83.7 хувийн саналаар санал дэмжигдлээ. 
4.Шүүхийн шинжилгээний тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалт явж байна. Санал хураалтад 48 гишүүн оролцож 39 гишүүн зөвшөөрч, 81.2 хувийн саналаар санал дэмжигдлээ. 
5.Ахмад настны нийгмийн хамгааллын тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалт явж байна. Санал хураалтад 48 гишүүн оролцож 40 гишүүн зөвшөөрч, 83.2 хувийн саналаар санал дэмжигдлээ. 
6.Эрүүгийн байцаан шийтгэх тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалт явж байна. Санал хураалтад 48 гишүүн оролцож 38 гишүүн зөвшөөрч, 79.2 хувийн саналаар санал дэмжигдлээ. 
7.Эрүүгийн хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураая. Санал хураалт явж байна. Санал хураалтад 48 гишүүн оролцож 39 гишүүн зөвшөөрч, 81.2 хувийн саналаар санал дэмжигдлээ. 
Хуулийн төслүүд батлагдлаа. 
Энхбаяр гишүүний микрофоны өгье. 
Ж.Энхбаяр: -Энэ Цэргийн албаны тухай хуулийн хуулийн 30 дугаар зүйлийн 30.6 дугаар заалт дээр шүүх шинжилгээ тахарын гэж томьёолсон байсан. Тахарын алба татан буугдсан. Тэгэхээр шүүхийн шинжилгээний гэдэг шинэ нэр томьёогоор найруулах шаардлага гарлаа. Энийг хэлээд дараа нь редакциар авч болох уу гэж. 
М.Энхболд: -Эцсийн найруулга сонсохдоо хийж болно биз дээ. 
Ж.Энхбаяр: -Батлан хамгаалах хуулийн 4 дүгээр бүлгийн аж ахуйн нэгж гэсний дараа байгууллага гэдэг үгийг хаясан байна. Аж ахуйн нэгж, байгууллага гэж байх ёстой юмны байгууллагыг орхисон байна. Энийг редакциар авъя гэж.
М.Энхболд: -Аж ахуйн нэгж байгууллага гэдэг нь редакциар болно биз дээ. Энэ хоёр асуудлыг эцсийн найруулга сонсохдоо редакциар авъя. Ингээд хуулийн төслүүд батлагдлаа. Ажлын хэсэгт баярлалаа. 
Ж.Энхбаяр: -Дарга аа, хуулийн төсөл батлагдсантай холбогдуулаад богинохон үг хэлээдэх үү. 
М.Энхболд: -Дэгд тийм юм байхгүй шүү дээ. Байнгын хорооны даргад 2 минутын үг өгье. 
Ж.Энхбаяр: -Эрхэм хүндэт Их Хурлын дарга аа, Эрхэм хүндэт гишүүд ээ, 
Бид Монгол Улсын батлан хамгаалах бодлогын үндэс баримт бичиг болон батлан хамгаалах салбарын багц хуулийн шинэчилсэн хувилбарыг ихээхэн хэмжээний хүч хөдөлмөр оюун ухаан заран гурван удаагийн Улсын Их Хурал мөн нэлээдгүй том Засгийн газар дамжин байж шинэчлэн баталж чадлаа. 
Хэдийгээр багагүй урт хугацаанд үргэлжилсэн ч эцсийн дүндээ манай улс, улс төрийн хүчнүүд эх орныхоо язгуур эрх ашгийн үүднээс санаа бодлоо нэгтгэж чаддаг болохыг нотлон харуулсан Монголын төрт ёсны уламжлал үргэлжилсээр байгааг тод илэрхийлсэн чухал үйл явдал боллоо гэж үзэж байна. Өнгөрсөн онд батлагдсан Монгол Улсын батлан хамгаалах бодлогын үндэс болон өнөөдрийн бид нарын эцэслэн баталсан батлан хамгаалах салбарын багц хуулийн гол ач холбогдол нь энэ хуулийн салбарын эрх зүйн орчны шинэчлэлд нэгэн шинэ үеийг нээж байгаа юм. Монгол Улсын цэргийн байгуулал нэгдмэл байх тухай олон жил үргэлжилсэн улс төрийн маргаан, үзэл бодлын зөрчилдөөн нэг мөр болон шийдвэрлэж чадсанд оршиж байна. Үүний тулд бид төрийн цэргийн байгууллага гэдэг манай улсын эрх зүйн хэм хэмжээний зохицуулалтын хувьд шинэ ойлголтыг маш тодорхой томьёолон үүндээ Зэвсэгт хүчин, Хилийн ба дотоодын цэрэг, Онцгой байдлын байгууллага багтаана гэдгийг  анх удаа хуульчлан баталгаажууллаа. Ингээд Монгол Улсын батлан хамгаалах бодлогын үндэс баримт бичиг болон батлан хамгаалах салбарын багц хуулийн шинэчилсэн хувилбарыг санаачлан боловсруулж Улсын Их Хуралд өргөн мэдүүлсэн. Эдгээрийг батлуулахын төлөө чин сэтгэлийн зүтгэл гаргаж дэмжлэг үзүүлсэн Монгол Улсын Ерөнхийлөгч Зэвсэгт хүчний ерөнхий командлагч Элбэгдоржид талархал илэрхийлье. 
Эдгээр баримт бичиг багц хуулийн төслийг хэлэлцүүлэн шийдвэрлүүлэхийн төлөө санаа нэгдэн ажилласан өмнөх Улсын Их Хурлын ажлын хэсгийн гишүүд өнөөдөр энэ танхимд хүрэлцэн ирж энэ багц хуулийг эцэслэн баталсан болон анхдугаар чуулганаараа батлан хамгаалах салбарыг онцгойлон үзэж Батлан хамгаалах яамыг үндсэн чиг үүргийн яам болгохыг дэмжиж хуульчлан баталгаажуулсан эрхэм гишүүд та бүхэнд чин сэтгэлийн талархал илэрхийлье. Мөн ажлын хэсэгт орж ажилласан Үндэсний аюулгүй байдлын зөвлөл, Батлан хамгаалах яам, Хил хамгаалах ерөнхий газар, Онцгой байдлын ерөнхий газар болон бусад байгууллагын эрдэмтэд  мэргэжилтнүүддээ талархал илэрхийлж сайн сайхан бүхнийг хүсэн ерөөе. Монгол цэргийн сүр сүлд үүрд мөнх бадран мандах болтугай. Баярлалаа.
М.Энхболд: -Ажлын хэсэг генерал, офицер дарга нарт баярлалаа. 
Дараагийн асуудалд оръё. Онцгой албан татвараас чөлөөлөх тухай хуулийн төслийн хэлэлцэх эсэх асуудлыг хэлэлцэнэ.
Хууль санаачлагчийн илтгэлийг Сангийн сайд Чойжилсүрэн танилцуулна. 
Б.Чойжилсүрэн: -Эрхэм хүндэт Улсын Их Хурлын дарга, эрхэм хүндэт гишүүд ээ, 
Та бүхэнд энэ өдрийн мэндийг хүргэе. Монгол Оросын хувь нийлүүлсэн Улаанбаатар төмөр зам нийгэмлэгийн импортлох авто бензин, дизелийн түлшинд ногдуулдаг Онцгой албан татварыг чөлөөлүүлэх хүсэлтийг тус нийгэмлэг болон Монгол Улсад суугаа ОХУ-ын Элчин сайд И.К Азизов ирүүлээд байгаа болно. БНМАУ, ЗСБНХУ-ын Засгийн газар хооронд байгуулсан 1949 оны хэлэлцээр болон одоогийн хүчин төгөлдөр мөрдөгдөж байгаа хууль эрх зүйн орчны хүрээнд Монгол Оросын хувь нийлүүлсэн Улаанбаатар төмөр зам нийгэмлэгийн хэрэгцээнд импортоор оруулж ирэх дизелийн түлшинд ногдуулах онцгой албан татварыг чөлөөлөх боломжгүй байна. Татварын ерөнхий хуулийн 3.1-д татварыг зөвхөн Улсын Их Хурал хуулиар бий болгох, өөрчлөх, хөнгөлөх, чөлөөлөх хүчингүй болгох хэрэгтэй гэж заасан тул тусгайлсан хуулийн төсөл боловсруулж Улсын Их Хуралд өргөн мэдүүлэх замаар дээрх нийгэмлэгийн хэрэгцээнд импортоор оруулж ирэх дизелийн түлшийг онцгой албан татвараас чөлөөлөх боломжтой байгаа тул холбогдох хуулийн төслийг боловсрууллаа. 
Төсвийн тухай хуулийн 6.2.5-д төсвийн жилийн дундуур орлого бууруулах зарлага нэмэгдүүлэх үр дагавартай бодлогын аливаа шийдвэр гаргасан бол түүнийг дараагийн төсвийн жилээс хэрэгжүүлдэг байх гэж заасан тул дээрх хуулийн хэрэгжих хугацааг 2017 оны 1 дүгээр сарын 1-ний өдрөөс дагаж мөрдөхөөр хуулийн төсөлд тусгасан болно. 
Хуулийн төслийг хэлэлцэн шийдвэрлэж өгнө үү. 
Анхаарал тавьсанд баярлалаа. 
М.Энхболд: -Хуулийн төсөлтэй холбогдуулж Төсвийн байнгын хорооноос гаргасан санал, дүгнэлтийг Төсвийн байнгын хорооны гишүүн Батнасан танилцуулна. 
Батнасан гишүүнийг индэрт урьж байна. 
О.Батнасан: -Улсын Их Хурлын дарга, эрхэм гишүүд ээ,

Монгол Улсын Засгийн газраас 2016 оны 08 дугаар сарын 23-ны өдөр Улсын Их Хуралд өргөн мэдүүлсэн Онцгой албан татвараас чөлөөлөх тухай хуулийн төслийн хэлэлцэх эсэх асуудлыг Төсвийн байнгын хороо 2016 оны 08 дугаар сарын 25-ны өдрийн хуралдаанаараа хэлэлцээд дараах санал, дүгнэлтийг гаргаж Та бүхэнд танилцуулж байна.

Хууль санаачлагч Бүгд Найрамдах Монгол Ард Улс ба Зөвлөлтийн Засагт Нийгэм Журамт Бүгд Найрамдах Холбоот Улсын Засгийн газар хооронд байгуулсан 1949 оны хэлэлцээрийн дагуу Монгол-Оросын хувь нийлүүлсэн “Улаанбаатар төмөр зам” нийгэмлэгийн өөрийн хэрэгцээнд импортоор оруулж ирэх дизелийн түлшийг онцгой албан татвараас чөлөөлөх шаардлагатай гэж үзэж дээрх хуулийн төслийг боловсруулжээ.


Хуулийн төслийг хэлэлцэх үед Улсын Их Хурлын гишүүн Ж.Энхбаяр Засгийн газар хоорондын 1949 оны хэлэлцээрийн дагуу “Улаанбаатар төмөр зам” нийгэмлэгийн хэрэгцээнд импортоор оруулж ирэх дизелийн түлшийг онцгой албан татвараас чөлөөлөх тухай хуулийн төсөл оруулж ирж байгаа нь цаг үеэ олоогүй шийдвэр болсон байна. Ер нь энэ хэлэлцээрээр Монголын талын хүлээх үүрэг их байгаа тул одоогийн нөхцөл байдалд нийцүүлэн өөрчлөх тал дээр Засгийн газар ажиллах, Улсын Их Хурлын гишүүн О.Батнасан эдийн засгийн нөхцөл байдал хүнд байгаа үед 100 хувь татварын хөнгөлөлтөд хамруулах бус 50 хувийг нь хөнгөлөлтөд хамруулах хэрэгтэй гэсэн саналуудыг гаргасан болно.


Онцгой албан татвараас чөлөөлөх тухай хуулийн төслийг Байнгын хорооны хуралдаанд оролцсон гишүүдийн олонхи чуулганы нэгдсэн хуралдаанаар хэлэлцүүлэх шаардлагагүй гэж үзсэн болно.


Улсын Их Хурлын эрхэм гишүүд ээ, 


Онцгой албан татвараас чөлөөлөх тухай хуулийн тухай хуулийн төслийн  хэлэлцэх эсэх талаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгнө үү.

Анхаарал тавьсанд баярлалаа.

М.Энхболд: -Хууль санаачлагчийн илтгэл болон Байнгын хорооны санал, дүгнэлттэй холбогдуулж асуулттай гишүүд нэрсээ өгье. 

Асуулттай гишүүд алга байна. Саранчимэг гишүүнээр тасалъя. Бат-Эрдэнэ гишүүн. 

Ж.Бат-Эрдэнэ: -Энэ төмөр замын нийгэмлэг 1949 оны хэлэлцээр дотор байдаг л даа. Төмөр замын ашиглалтад хэрэглэгдэх материалуудыг энэ онцгой татвараас одоо үнэгүй оруулж ирнэ гэсэн ийм заалт байдаг л даа. Тэгээд энэ заалтын дагуу бол энэ олон жил ингэж яваад ирсэн юм. Тэгээд сая би бас энэ онцгой байдалтай холбоотойгоор өнөөдөр хямрал болсонтой холбоотойгоор л энэ асуудалд хандав уу гэж ойлголоо. 

Тэгээд Байнгын хороон дээр чухам ямар асуудлууд гол гол үндэслэлүүдээ бас нэг тодруулж өгөөч. Ер нь бол 2 улсын хоорондын энэ хэлэлцээрээр энэ үйл ажиллагаа явуулж байгаа захирлуудаа хүртэл томилохдоо бол энэ хамтын шийдвэрээр энэ тэр томилдог ийм байдлаар л ирж байгаа шүү дээ. Тэгээд энэ хамгийн гол нь энэ олон улсын хэмжээний актын дагуу энэ үйл ажиллагаа чинь явагдаж байгаа хамтарсан компани гэдэг энэ үндэслэлийг бол бариад л өдий хүртэл явсан юм. Тийм болохоор энэ дээр нэлээд тайлбаруудыг хэлж өгөөч:. Яг ямар үндэслэлийг барьж энийг хэлэлцэх шаардлагагүй гэж үзсэн юм бэ гэж. Ийм асуулт байна. 

М.Энхболд: -Сангийн сайд хариулах уу. 

Б.Чойжилсүрэн: -Нэгдүгээрт ОХУ-ын элчин сайд  И.К Азизов энэ хүсэлтийг тавьсан. 

Хоёрдугаарт Улаанбаатар төмөр замын маань эдийн засгийн нөхцөл байдал хүндэрсэн. Ерөнхий эдийн засгийн нөхцөл байдал саарснаас шалтгаалаад ачаа тээвэрлэлт бол сүүлийн жилүүдэд муудсан байгаа учраас энэ өөрийнх нь хэрэгцээнд импортолж байгаа дизелийн түлшний онцгой албан татварыг ирэх 2017 оны 1 сарын 1-нээс чөлөөлье гэсэн ийм саналыг Засгийн газраас оруулж ирсэн. Төсвийн байнгын хороон дээр гишүүд бас нөхцөл байдлыг бүрэн ойлгоогүй байсан учраас хэлэлцэх нь дэмий эсрэг байсан. Түүний дараа Ардын намын бүлэг дээр энэ асуудлыг тайлбарлаад ойлголцсон байгаа. 

М.Энхболд: -Саранчимэг гишүүн асуултаа асууя. Саранчимэг гишүүн нэрээ татлаа. Гишүүд асуулт асууж хариултаа авч дууслаа. 

Ажлын хэсэг. Чойжилсүрэн сайд, Алтанзул-Сангийн яамны Төсвийн орлогын хэлтсийн дарга энд ирсэн байгаа юм байна. Одоо үг хэлэх хүн байна уу, дэмжсэн дэмжээгүй гурван хүн үг хэлж болох юм байна. Байхгүй бол  гишүүд үг хэлж дууслаа. 

Санал хураалт явуулна. Онцгой албан татвараас чөлөөлөх тухай хуулийн төслийг хэлэлцэх шаардлагагүй гэсэн Байнгын хорооны саналыг дэмжье гэсэн саналын томьёоллоор санал хураана. Санал хураалт. Санал хураалтад 47 гишүүн оролцож, 12 гишүүн дэмжиж, 25.5 хувийн гишүүд дэмжсэн байна. Байнгын хорооны санал дэмжигдсэнгүй. Ийм учраас хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ. 

Дараагийн асуудал. Зарим бараанд ногдуулах экспортын гаалийн татварын хэмжээ тогтоох тухай хуульд өөрчлөлт оруулах тухай хуулийн төслийн хэлэлцэх эсэх асуудлыг хэлэлцэнэ.
Хууль санаачлагчийн илтгэлийг Сангийн сайд Б.Чойжилсүрэн  танилцуулна 
Б.Чойжилсүрэн: -Эрхэм хүндэт Улсын Их Хурлын дарга, эрхэм гишүүд ээ та бүхэнд энэ өдрийн мэндийг хүргэе. 
Монгол Улсын хэмжээнд малын гаралтай түүхий эдийн экспортыг бүхэлд нь татвараас чөлөөлсөн байгаа боловч зөвхөн тэмээний боловсруулаагүй ноосонд экспортын татвар ногдуулж байна. Өнгөрсөн 4 жилийн байдлаар малын гаралтай түүхий эдийн экспорт нийт экспортын 6-7 хувийг эзэлж байсан бөгөөд жилд дунджаар 310 орчим сая доллартай тэнцэх хэмжээний малын гаралтай түүхий эд экспортолсон байна. Үүний дийлэнх хэсэг буюу 60 орчим хувийг барааны ангиллын кодтой мал амьтны ...буюу самнаагүй ноос хялгас эзэлж байна. Манай орны хувьд малчид бизнес эрхлэгчид төрийн болон төрийн бус байгууллагад хувийн хэвшлийн оролцоотойгоор импортлогч орноос экспортлогч орон болох бодлогыг хэрэгжүүлж мал малын гаралтай түүхий эд бүтээгдэхүүнийг экспортлох боломжийг нэмэгдүүлэх талаар түлхүү анхаарах нь зүйтэй байна. Иймд зарим бараанд ногдуулах экспортын гаалийн татварын хэмжээ тогтоох тухай хуульд өөрчлөлт оруулж малын гаралтай түүхий эдийн экспортыг бүхэлд нь татвараас чөлөөлөх хуулийн төслийг боловсрууллаа. Хуулийн төслийг хэлэлцэн шийдвэрлэж өгнө үү. 
Анхаарал тавьсанд баярлалаа. 
М.Энхболд: -Баярлалаа. Хуулийн төсөлтэй холбгдуулж Төсвийн байнгын хорооны санал, дүгнэлтийг Улсын Их Хурлын гишүүн Н.Амарзаяа танилцуулна.
Н.Амарзаяа : - Улсын Их Хурлын дарга, эрхэм гишүүд ээ,

Монгол Улсын Засгийн газраас 2016 оны 08 дугаар сарын 24-ний өдөр Улсын Их Хуралд өргөн мэдүүлсэн Зарим бараанд ногдуулах экспортын гаалийн татварын хэмжээ тогтоох тухай хуульд өөрчлөлт оруулах тухай хуулийн төслийн хэлэлцэх эсэх асуудлыг Төсвийн байнгын хороо 2016 оны 08 дугаар сарын 25-ны өдрийн хуралдаанаараа хэлэлцлээ.


Монгол Улсын Засгийн газраас малчид, бизнес эрхлэгчид болон хувийн хэвшлийн оролцоотойгоор импортлогч орноос экспортлогч орон болох бодлогыг хэрэгжүүлж, мал, малын гаралтай түүхий эд бүтээгдэхүүний экспортыг нэмэгдүүлэх боломжийг татварын бодлогоор дэмжих нь зүйтэй гэж үзэж хуулийн төслийг боловсруулжээ. 


Төслийн хэлэлцүүлгийн үед Улсын Их Хурлын гишүүн Д.Эрдэнэбат түүхий эдийн экспортын үнийг байнга чөлөөлөх нь түүхий эдийг боловсруулж, нэмүү өртөг шингэсэн бүтээгдэхүүн үйлдвэрлэх сонирхлыг бууруулж байдгийг анхаарах, Улсын Их Хурлын гишүүн М.Оюунчимэг хөдөө аж ахуйн салбарт анхаарлаа хандуулж, малчид, иргэдийн гар дээр бэлэн мөнгө хомсдолтой байгаа энэ үед тодорхой хугацаагаар татвараас чөлөөлөх нь зүйтэй тул төслийг дэмжиж байна, Улсын Их Хурлын гишүүн Ж.Энхбаяр мал аж ахуйн гаралтай түүхий эдийн үнэ нь Засгийн газрын бодлоготой шууд холбоотой байдаг, цаашид түүхий эдийн анхан шатны боловсруулалтыг дотооддоо хийж үндэсний үйлдвэрлэлээ хөгжүүлэхэд анхаарч ажиллах нь зүйтэй гэсэн саналуудыг гаргасан болно. 


Зарим бараанд ногдуулах экспортын гаалийн татварын хэмжээ тогтоох тухай хуульд өөрчлөлт оруулах тухай хуулийн төслийг Байнгын хорооны хуралдаанд оролцсон гишүүдийн олонхи чуулганы нэгдсэн хуралдаанд оруулан хэлэлцүүлэх нь зүйтэй гэж үзсэн болно. 


Улсын Их Хурлын эрхэм гишүүд ээ,

Зарим бараанд ногдуулах экспортын гаалийн татварын хэмжээ тогтоох тухай хуульд өөрчлөлт оруулах тухай хуулийн төслийн хэлэлцэх эсэх асуудлаар Төсвийн байнгын хорооноос гарсан санал, дүгнэлтийг хэлэлцэн шийдвэрлэж өгнө үү.

Анхаарал тавьсанд баярлалаа.

М.Энхболд: -Ажлын хэсгийн гишүүдийн нэрийг танилцуулъя. Сангийн сайд Чойжилсүрэн, Сангийн яамны Төсвийн орлогын хэлтсийн дарга Алтанзул нар хүрэлцэж ирсэн байна. 
Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух гишүүд байна уу. Эрдэнэ гишүүнээр тасаллаа. Эрдэнэ гишүүн асууя. 
С.Эрдэнэ: -Энэ экспортын татвараас чөлөөлснөөр ер нь төсөвт хир хэмжээний хөрөнгө төсвийн мөнгө бүрдэнэ гэж үзэж байгаа юм бэ, нэгдүгээрт. 
Хоёрдугаарт ер нь зүгээр манайх чинь уг нь бол ноолуурын гайгүй хэдэн үйлдвэр, хувь хувьсгалын нийлсэн хэд хэдэн үйлдвэртэй шүү дээ. Эдгээр үйлдвэрийнхээ асуудлыг яах юм бэ. Цаашдаа үндэснийхээ үйлдвэрлэгчдийг дэмжих тал дээр малын гаралтай түүхий эд ноос ноолуураа ингээд экспортлоод байх юм уу. Энэ тал дээр ер нь яаж бодож байгаа юм. Тэгээд энийгээ бас нэг аль талдаа жаахан уялдаа бодлоготой хийхгүй бол зүгээр нэг эдийн засгийн хүндрэл гэдгээр шалтаглаад байгаа боломжоо гаднынханд аль болох нэмүү өртөг шингээгүй түүхий хэлбэрээр газрынхаа хөрсний баялгийг ч өгч л байдаг. Малын гаралтай түүхий эдээ ч өгч л байдаг. Ер нь зүгээр экспортлогч орон гэдэг чинь уг нь өөр утгаар л ойлгогдож байгаа бодлого шүү дээ. Нэмүү өртөг шингэсэн хагас буюу бүрэн боловсруулсан бүтээгдэхүүн болгож экспортод гаргах асуудал бол туйлын чухал шүү дээ. Энийг юу гэж харж байгаа юм бэ энэ дээр. Тодорхой тоо хэлж өгөөч. 
М.Энхболд: -Чойжилсүрэн сайд хариулъя. 
Б.Чойжилсүрэн: -Эрдэнэ гишүүний асуултад хариулъя. Экспортын татварыг тэглэж байгаа учраас төсөвт орлого орохоо болино. Ер нь тантай санал нэг байна. Бид нар түүхий эдийг боловсруулахгүйгээр нэмүү өртөг бий болгохгүйгээр экспортлоод байх нь түүхий эд хэлбэрээр нь сайн зүйл биш. Гэхдээ яг өнөөгийн нөхцөлд бол экспортын татвар ногддог бараа бүтээгдэхүүн бол тэмээний самнаагүй ноос байгаа. Энэ одоогийн нөхцөл байдалд түр зууртаа ямар ч байсан эхний ээлжинд экспортын татварыг бол чөлөөлөөд гаргаж байгаад манай үйлдвэрүүдийн хүчин чадал нэмэгдээд ирэх үед таны яриад байгаагаар буцаагаад экспортын татвартай болгож болох байх. Дотоодын зах зээл дээр мал аж ахуйн бүтээгдэхүүний үнэ унасан байгаа учраас энэ өвөл, ирэх жил нэг хоёр жилдээ бол татвараас чөлөөлөх нь зүйтэй гэж Засгийн газар дээр үзсэн. 
М.Энхболд: -Гишүүд асуулт асууж хариултаа авч дууслаа. Үг хэлэх гишүүн байна уу. Алга байна. Санал хураалт явуулна. 
Байнгын хорооны саналаар Зарим бараанд ногдуулах экспортын гаалийн татварын хэмжээ тогтоох тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналын томьёоллоор санал хураая. Санал хураалт явуулж байна. Санал хураалтад 46 гишүүн оролцож, 33 гишүүн дэмжиж, 71.7 хувийн саналаар санал дэмжигдлээ. 
Хуулийн төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төсвийн байнгын хороонд шилжүүллээ. Гишүүд өнөөдрийн хэлэлцэх ёстой асуудлууд хэлэлцэж дууслаа. Өнөөдрийн нэгдсэн хуралдааны ажиллагаа үүгээр өндөрлөж байна. Баярлалаа. Сайхан амарцгаагаарай. 

